
I wid i qedcen s umata ɣef tutlayt n tmaziɣt tanmirt tameqqrant 

i yiselmaden u ugezdu d yidles amaziɣ n tubiret, 

Seg-sen id-nugem timusniwin d tebɣset akken ad nessiweḍ ɣer u 

swir-a. 

Tanemirt i yimawlan-nteɣ ibedden yid-nteɣ deg yal taswiԑt. 

Tanmirt tameqqrant i massa Ḥamumi Zina i yellan i lmendad 

nteɣ 

 gmi inebda leqdic-agi. 

 

 
 
 
 
 
 
 
 
 
 
 
 
 

 

 

 

Asnemmer 



 

 

WARDA 

 

Ad buddeɣ akatay-a n master: 

 

 

 

 
I yemma d baba ad t-nyaḥrez Ṛebbi wa ad yessiɣzef di tudert-nsen 

yes-sen i d-wwḍeɣ ar da. 

I wetma ԑzizen i yiԑawnen di leqdic-a 

I watmaten-iw kul yiwen s yisem-is 

I temdakult-iw nura i yellan yidi di leqdic-a 

I jida xwali xwalti ԑmumi 

I massa Ḥamumi i yellan di lmendad nteɣ tanmirt tamuqqrant. 

NURA 

 

Ad buddeɣ akatay-a n master: 

 
I yimawlan-iw Ԑzizen yemma d baba ttmenniɣ-asen lehna d 

sseḥa d teɣzi n leԐmer yessen i d-wweḍeɣ ar da. 

I watmaten-iw Cylia, Tileli, Amine, Fahima. 

Aladɣa wetma taԑzizt Cylia, Massi  d Laḥlu iyiԑawnen di leqdic-agi. 

War ma ttuɣ yaya Ԑzizen s teɣzi n laԐmer-is. 

Ԑemti d warraw-is yal yiwen s yisem-is. 

Xali d xwalti d warraw-nsen yal yiwen s yisem-is. 

I temdakelt-iw Warda i yellan yidi di leqdic-agi. 

I temdukal-iw nniḍen : Susa, Mouma, Yasmina, katia, Tinhinan, 

Assia. 

I massa Ḥamumi i yellan di lmendad nteɣ, asiniɣ tanmirt 

tameqqrant . 

Tanmirt i yal aselmad seg-assen ibdiɣ taɣuri-inu . 

Tazwert Tamatut 

 

Tasekla taqbaylit tuɣ abrid n unerni, seld aɛeddi-ines ɣef timawit, d tallit n ujerred, i 

yebdan s tira n Boulifa, J. Amrouche, M. Feraoun, M. Mammeri , T. Amrouche ... imyura-a 

fkan-as udem iwatan i tsekla taqbaylit, d asurif agejdan i d-yewwin tuffɣa n tsekla taqbaylit seg 

wudem-nni amensay (timawit), dɣa tatrarit-ines tella-d ɣef ufus n yiwen gar yirgazen 

imeqqranen n tsekla Belɛid At Ԑli deg yiseggasen n rebɛin, yura timucuha, tullisin, d yisefra, i 

d-yeffɣen deg useggas n 1963, (Fichier de documentation berbère s yisem n les cahiers de 

Bélaïd ou la kabylie d’antan), akken d-yebder umnadi M. Akli Haddadou: « Belɛid yewwi-d 

amaynut, maci s yisental kan i d-yettawi, maca ula si tama n uɣanib ushil, yuddsen. 

Aɣanib-a yeslal-d yiwet n tira i yemgaraden ɣef uɣanib amensay, i yeddan d tira d 

taywalt tartart»1. Nezmer ad d-nini yeqsed-d s wudem hrawen tawsit n wungal. 

Ma nuɣal ɣer laṣel n wawal s wansa i d-yekka, ad d-naf ilmend n M. Raimand: 

« Ungal » iban-d deg lqern wis 12 s yisem romanz2. Si tama n umezruy d wamek yemhez 

seg tallit ɣer tayeḍ, ad d-nezwir seg teglest, sseqdacen awal taneqqiṣt deg tsekla tagrigit akked 

tlaṭinit iwumi semman ass-a ungal i d-yettawin ɣef tudert n umdan xerssum asentel n tayri. 

Ma nɛedda ɣer tallit talemmast ad d-naf ungal am tutlayt tanafsast, maca deg tasut tis 12 i 

yebda yettemhaz s tmetti d yemdanen-is d yiḥulfan i ttidiren, ungal yeqqim ttarun-t dafyir almi 

d tazwara n tasut tis 13, d acu kan tasrit telha i tsiwelt n yineḍruyen d wayen yeɛnan amdan. 

Ma deg tallit n tlalit, ad d-naf Francois Rabelaisi yellan d amusnaw, d amaru afransis, i 

yesɛan tiktiwin ɛnant adabu i d-yesmektayen amaḍal d yiwudam. 

Deg tallit tansayt "Boileau" s tzuṛi-is tudyizt deg 1674, yettwali ungal d amassan afessas, d 

tilelli i t-yeğğan ad d-yufrar ɣef tewsatin-nniḍen i t-yezwaren. 

Deg tasut tis 18 alama d tasut tis 19 ungal yemhez mliḥ, deg tallit-a ttwalin ungal seg 

tama d taneqqist n wayen sugunen, seg tama-nniḍen ttwalin d akken d adiwenni gar unagal 

akked yimeɣri. 

 

 

 

1Haddadou.M.A., Introduction à la littérature berbère, Suivi d’une Introduction à la littérature Kabyle, HCA, 14. « Bélaïd Ait 

Ali a ouvert la voie au milieu des années quarante en composant une série de contes et de nouvelles, publies en 1963 par le 

Fichier de documentation berbère sous le titre Les cahiers de Bélaïd ou la Kabylie d’antan. Bélaïd innove non seulement par 

les thématiques qu’il aborde, mais aussi par un style, à la fois souple et harmonieux, annonçant la naissance d’une écriture 

plus adaptée que le style traditionnel, à l’écriture et à la communication moderne. » 2009, Sb 13. 

2Raimond. M., Le roman, Armand colin, Paris, 2002, Sb17. 

Deg tasut tis 19 i d-banen ungalen i merkantiyen, d tallit tansayt i d-yettawin fell-asen 

(Robinson Crusoé, d Daniel Defoe), d tallit n wungal amerkanti anda ttwalin assaḍ yettaf tifrat 

neɣ ad yenğeḥ ilmend n lqima i yesɛa deg uḍris. 

Ma nmuqel seg tama n Luis.P. R3 ad t-naff yefka-d tabadut-is ɣef ungal: 

 

➢ "d talɣa tamagnut am wakken d imersi tesrit, d aɣezfan, i d-yeffɣen deg usugen, d allus 

n yiwet n tmacahut deg-s iwudam". 

Ilmend n wayen id-nebder, nwala ungal iɛedda-d ɣef waṭas n tsutwin, yerna yettemhaz 

ilmend n yisental d wudem i as-ttakken yimaẓrayen, ma nuɣal ɣer wudem n usbadu n tewsit-a 

ad d-naf yetuqqet fella-s wawal, imi d yiwet n tewsit taseklant i yeṭṭfen amḍiq wessiɛen deg 

tsekla tamaḍlant, tufrar-d ɣef tewsatin-nniḍen, s teɣzi-ines, i as-yeǧǧan tilelli i unagal ad d- 

yessugen ugar n yineḍruyen d tigawin, tuqqten deg-s yisental i d-yettejbaden tamuɣli n yimeɣri, 

tugett deg-sen ḥuzan ayen i yettidir umdan deg tudert-ines n yal-ass, ama d ayen i yerzan timetti 

neɣ tasertit, tadamsa, ... Deg taggara n lqern wis mraw sin (12), di tmurt n Lurup (L'Europe) , 

id-bdant fella-s kra n tezrawin i d-yewwin ad d-ssegzint d acu-t wungal. 

Ungal ilmend n usegzawal afransis n "Robert"4: "ungal d leqdic asugnan n tesrit d win 

ɣezzifen, yesbeggin-d yerna yessidir gar udmawen n teḥkayt amzun d tidet, iskanay-aɣ-d 

tasnimmant-nsen d tedyanin-nsen d wayen ara sen-yeḍrun", seg usegzi-agi ad nefhem d akken 

ungal d win yesɛan assaɣ akked yimeɣri, anagal mi ara yaru ungal-ines ɣef kra n usentel, ad 

yerğu yakan tamuɣli n wiyiḍ fell-as (imeɣriyen). 

Ma yella d asegzawal n "Larousse": « taẓuri n usugen id-yettwabnan s ɣur wullis s tesrit 

s umata ɣezzif azal-is yettban-d deg tulsa n tedyanin, tazrawt n leԑwayed d wansayen ɣer-s azal 

diɣen yeԑnan tulmisin n tesleḍt n wafrayen »5. 

 

 

 

 

 

 

 

 

 

 

3Luis.P.R.,"le roman et la nouvelle", paris hatier."on défint ordinairement le roman comme une oeuvre en prose, d’une 
certaine longueur due à l’imagination, et racontant une histoire dans laquelle prennet place des personnages, 2001." 

4 Robert :"Œuvre d'imagination en prose, assez longue qui présente et fait vivre dans un leur destin, leur aventure",2007, 
Sb59. 

5Pierre.C., ’’introduction aux grandes théories du roman’’, Ed Armand colin, Paris,2006, Sb1-2. 

Amawal n tefransist seg tama-s, tella-d deg-s tbadut n wungal akka: « ungal d ullis 

ɣezzifen yettili d tasrit, i d-yeggaren iwudam n usugen, ttwarehnen deg tedyanin tisugnatin, 

tikwal ttilin deg tilawt, yuɣal ass-a d tawsit n tsekla i yesseqdac uɣref s tuget»6. 

Asegzi-agi imud-d udem n usugen deg wungal, akked ubdar n yineḍruyen yellan deg-s, 

acku ungal yezmer ad d-yeffaɣ seg tilawt ɣer usugen, am wungal n umezruy, xas deg-s ugar n 

tẓat n tmerwin d semus afmiḍi (95%) n wayen iṣeḥḥan, ayen i d-yeqqimen, semus afmiḍi (5%) 

akk d asugen, seg yisegziyen-agi nezmer ad d-nini d akken ungal d ṣṣenf n yeḍrisen n tsiwelt, 

maca ɣezzif, yettawi-d ɣef wayen yellan d wayen izemren ad d-yili. 

Ɣer tama n yimaẓrayen d yimnuda deg unnar aẓrayan n wungal ad d-naf Luis.P. R yefka- 

d snat n tbadutin: 

seg tama yettwali "ungal yesԑa lweqt, yeldi yeԑni wessiԑ, am ddunit kra yellan yezmer 

ad yeḍru, anagal yettarra iman-is ur yeẓri ara amek ad tefru tkerrist"7. 

daɣen yenna-d dakken"ungal d tasrit taɣezzfant ayen yellan deg-s d asugen yettales-d 

taneqqiṣt deg-s ara sԑun yiwudam amkan". 

Si tama n Reuter Yves d amnadi ɣef lebni n wullis d wungal, yeḍfar leqdicat n G. 

Genette yenna-d: « Ungal yemmal-d iḍrisen yettwarun s tesrit»8. 

Deg usegzawal ameẓyan n tsekla, d adlis iɣer nettuɣal deg tigzi n kra n wawalen iẓrayanen, 

yebder-d deg-s Muḥand akli Salḥi ɣef wungal: « D tawsit n tsekla, ungal ur yeɛdil ara netta d 

tullist, ungal d aḍris ɣezzifen mačči am tullist, tin ɣer-s tuquten deg-s iwudam, yerna tasiwelt- 

ines tecbek nnig n tin n tullist»9. 

Amawal n tmaziɣt wayeḍ ideg d-nugem tabadut n wungal, d amawal Issin n Kamal 

Bouamara: «"ngal/ ungal" u/wungal SM+ML, ṣṣenf deg yidlisen n tsekla yuran, amedya: deg 

tsekla yuran s tmaziɣt, llan wungalen, tullisin, timucuha, isefra »…atg. 

 

 

 

6Site internet, Espace francais.com,"Le roman est un long récit en prose, qui met en scéne des personnages de fiction, 
engagés dans des aventures imaginaires, parfois présentées comme réelles. C’est aujourd'hui le genre littéraire le plus 
populaire",25juin2012. 

7Luis.P.R., : "le roman et la nouvelle”, HACHATTE, france,"le roman offre une durée ouverte. Comme dans la vie, tout peut 
arriver. Le romancier fait comme s'il ne savait pas lui-méme comment l'intrigue se terminera",1992, Sb6. 

8Reuter.Y.,’’ introduction a l'analyse d'un roman’’, 3ED, Armand colin, il s'agit d'oeuvre écriten prose et en 
francais...pourtant ces caractéristiques n'ont émergé que progressivement,2009, Sb06 

9Salhi.M.A.’’ asegzawal n tsekla ameẓẓyan’’, ED, L’odyssée, Tizi-ouzou, 2012, sb73 



Tazwert Tamatut 

4 

 

 

Ihi ungal s wudem amatu yebna ɣef lqaleb n tesrit, yettawi-d kra n teḥkayt, ɣezzif deg 

wayen i yerzan ineḍruyen imi tuqqten deg-s yisental, rnu ɣer-s ugten deg-s yiwudam d wadeg, 

d aya i yessemgiriden tawsit-a d tewsatin-nniḍen, tettuneḥsab gar tewsatin tatrarin n tsekla, ɣef 

waya i nezmer ad neḥseb tasekla taqbaylit tekcem annar n tatrarit seg taliyyin n 80 ɣer wass-a. 

Ilmend n unadi n M. Djellaoui ɣef unerni n tewsit tungalant deg tsekla taqbaylit « 

Tiɛcertin tineggura n lqern wis 20 (1980-2000), nwala-d abani n 10 n wungalen, 

taɛecret tamezwarut n lqern wis 21 banen-d 20 n wungalen i yemgaraden, ama si tama 

n usentel, ama si tama n ugbur, snat n teɛcertin i d-yernan nnig-s banen-d azal n 30 n 

wungalen nniḍen [...] »10. 

 

Imyura yal yiwen si tama-s yeɛreḍ amek ad yesnerni ungal s waṭas n tarrayin, 

wwin-d ɣef yal d asentel: tamagit, tayri, tasertit, tilelli, tameṭṭut, taneggarut-a teṭṭef aḥric 

s wazal-is deg tira tungalant s teqbaylit, anda nwala inagalen, fkan-as aṭas n wudmawen: 

tameṭṭut yennuɣen mgal acengu aṛumi, tameṭṭut wer d-iṣaḥ wawal deg tmetti, tameṭṭut 

wer d-iṣaḥ uzref n ufran n zwaǧ-is, tameṭṭut taxeddamt i yetteɛraḍen ad teṭṭef adeg deg 

tmetti, tameṭṭut yettnaɣen ɣef yizerfan-ines, gar wannect-a sumata tameṭṭut taqbaylit 

tessaweḍ ad tili d tanaggalt, tessebgen-d amennuɣ-is s ubrid n tsekla, Aɛecciw n tmes d 

ungal amenzu ara taru tmeṭṭut taqbaylit s tutlayt-ines tayemmat, yeffeɣ-d deg useggas 

n 2009, yes-s i terẓa asalu i waṭas n temyura tiyiḍ i iḍefren abrid-is, gar-asent : Maouchi 

Nawal, Kaisa Khalifi, Dihia Lwiz, Rachida bensidhoum, chabha Ben Gana, Lagha 

zouhra, zouhra Aoudia, Bellal Tilelli... yal ta s wacu asentel iyes-s d tufrar, maca taluft 

n tmeṭṭut d tin itent-iḥuzan sumata. Dɣa deg wayen i yerzan tira tungalant i tura tmeṭṭut, 

d wayen iɣef d-tettawi seg wayen i yerzan tameṭṭut i d-nefren d asentel n unadi-nneɣ. 

 

 

 

 

 

 

 

 

 

 

 

 

 

 

 

 وجدة،   .ش،م،م  الجسور   مطبعة   الثاني،  الدولي  الملتقى، «النضج  مستويات  إلى  التأسيس  إرهاصات   من)  القبائل  منطقة  في  األمازغية  الرواية »  .م  جالوي، 10
 11.ص،.  ،ديسمبر19  العدد  العاشرة،  المغرب،السنة 

Afran n usentel : 

Farneɣ asentel-agi acku d amaynut id yeffeɣ, d win iḥuzan yal tameṭṭut i yettidiren di tmetti 

taqbaylit. 

Seg tɣuriwin-nneɣ tineggura iwayen d-yettefɣen d afares ungalan unti s teqbaylit, 

nwala anerni ama si tama n umḍan, ama si tama n yisental, nwala deg-sen tameṭṭut 

tetteɛraḍ ad tekkes iṭabuten-nni i yellan d rrezg i yiles, tinaggalin ssemrasent iwudam d 

teḥkayin i d-sugunent akken ad d-inint ayen akken timetti tḥerrem ad d-mmeslayen-t 

fella-s. 

Asenfali n tmeṭṭut (tanaggalt) ɣef wayen tettḥulfu tmeṭṭut, amer ahat yemgarad 

ɣef wayen ara d-yawi urgaz ɣef tmeṭṭut, nwala annect-a ladɣa deg kra n usayes i d- 

ssawḍent tnaggalin deg tira-nsent. 

Gar wungalen ideg d-nufa asuget n tugniwin n tmeṭṭut deg tmetti taqbayli, ungal 

n Tlelli Bellal Tezgertirga, i d-yeffɣen deg useggas n 2023, d yiwen n wungal i yetuqqten 

deg uẓeṭṭa n taywalt (les réseaux sociaux), yelḥa aṭas deg tedwilin, d yisebtar n facebook, 

ugar n yimeqranen n tsekla i as-ixedmen agzul, d tfertin n tɣuri, dɣa anect-a yeslal-d 

deg-neɣ tawennafit akken ad t-nɣar, d tidet nufa deg-s ayen akken nebɣa, imi tanaggalt 

di yal tikkelt tessebgan-d amennuɣ n tmeṭṭut, di yal tikkelt tettak-as aẓayar yemgaraden 

ɣef wayeḍ, ay-agi d ayen i aɣ-yefkan affud, neɣ i aɣ-d-ijebden lwelha, akken ad neg 

fell-as tazrewt, si tama n uzɣan asunti. 

Tizṛi-a nefren-itt imi iswi-nneɣ icudd ɣer usekfel n yizerfan n tmeṭṭut, neɣ ayen 

akk tessutur tmeṭṭut deg tira n Tlelli Bellal, nefren tasuntit ad tili d abrid n unadi-a, imi d 

amussu yesɛan azal ameqqran deg umaḍal, d amussu id yeglan s waṭas n ubeddel deg tudert n 

tlawin yes-s id-kkrent ad ḥarbent ɣef yizerfan-nsent. 

Beqqu-nteɣ i usnerni n tira n tmeṭṭut i yelḥan iseggasen-a ineggura, yerra-aɣ 

nebɣa ad nekki deg usnerni-a xerṣum s unadi-a n Master, rnu ɣef waya lixṣas n leqdicat 

ussnanen, imi ɣef wakken nezṛa ma ulac tizrawin d yinadiyen ɣef ufares aseklan, 

lmeɛna-s ur yettaẓ ara ɣer sdat. 

Lixṣas n yinadiyen d-yellan ɣef wungal-a i nefren d tezṛi n tsuntit, yerra-aɣ ad 

neffeɣ ɣer unnar akken ad d-nwali ayen i yettwaxedmen fell-as, akken ad nekseb kra n 

tmusniwin ɣef wayen ara nexdem, gar wayen i nufa : 

◆ Asugen n tmeṭṭut deg ungal n Tlelli Bellal "tezgertirga" tazrawt n unadi n tagara n 

useggas n master i xdmen deg tsedawit n Mulud At-Mεemmer Tizi-uzzu deg 

useggas n 2022/2023, sɣur Bouchama Amina d Menaouel Taous. 

◆ Tazrawt u nadi n tagara n useggas n master i xdmen deg tseddawit n bgayet ɣef 

tsuntit deg ungal "Tamacahut taneggarut " n Linda Kudac deg useggas n 2016/2017, 

Sɣur Benmeziane Fariza. 

◆ Tazrawet unadi n tagara n useggas n master i xdmen ɣef tsuntit deg ungal n Zohra 

Aoudia "Tiziri " deg tseddawit n tubiret deg useggas n 2020/2021, sɣur Ԑazzuz 

Safiya d Xales Kenza. 

◆ Tazwert tasuntit i wungal "Ṭawes Ibelεiden " n Fadila Oulebsir i xedmen deg tseddawit n 

bgayet deg useggas n 2021/2022, sɣur Iggui Lyna d Hamacha Sonia. 

◆  Tezrawt n master "tasuntit deg tmedyazt n maԑtub lwennas" sɣur Rouifed Lisa d Messaoud 

Celia, deg useggas n 2020/2021, deg tseddawit n bgayet. 

Iswi n tezrawt : 

Iswi deffir n unadi-a, ur yerzi ara kan afares ungalan unti d usnerni-ines, maca yerza 

akk tameṭṭut d wazal-ines daxel n tmetti, nebɣa ad d-nessebgen azayar i fkant tnaggalin i 

tmeṭṭut deg tira-nsent, Tilelli Bellal i nefren d amedya, s uzɣan asunti ara nessiweḍ ad 

nezrew isutren d unaḍaḥ n tmeṭṭut deg tmetti taqbaylit, d umkan-is iɣer tessaweḍ. 

 

 

Tamukrist : 

Ungal d yiwet n tewsit anda yal anagal, d argaz neɣ d tameṭṭut yettaf tilelli n usenfali, 

ineḍruyen d-yettilin deg-s cuban akk ayen i iḍeṛṛun deg tilawt, ɣef waya i ak-qqaren: 

tasekla d lemri n tmetti, acku deg tira-a yella akk wayen tettidir tmetti d iɣeblan neɣ 

dayen i yelhan, dɣa ma neqqim deg unnar n tmeṭṭut, d wayen tettaru deg tsekla taqbaylit, 

ad d-naf kra n tlelli, am wakken terreẓ lqid-nni itt-yurzen acḥal n lesnin ɣer deffir, dɣa 

ay-agi dayen i aɣ-iɛeǧben aṭas nekkeni s yimeɣriyen, acku tira teḥwaǧ tilelli n usenfali, 

tilelli n usugen, deg umennuɣ-agi ɣef tlelliyin nufa-d aṭas n temyura d tnaggalin i d- 

yewwin ɣef waya, gar-asent tin i d-nefren Tilelli Bellal s wungal-ines Tezgertirga, dɣa 

dagi i neḥbes, akken ad d-neslal yiwen n usteqsi iɣef ara nnadi ɣef teɣzi n tezrewt-a: 

Ɣef wacu tettnaɣ tmeṭṭut akken ad taweḍ deg wungal Tezgertirga ? Asteqsi-a yenǧer- 

aɣ-d abrid ɣer kra n yisteqsiyen inaddayen, gar-asen : 

-Ma Tezgertirga-nni d awadem i tessemres tnaggalt, amer ahat d isem azamuli, imi 

tawademt-nni tebɣa ad tessiweḍ akin i tirga, ad tessiweḍ ɣer wayen akken ur tessaweḍ 

ara di tilawt ? 

-Ma yella d tidet d annect-a i d-teqsed, dacu itt-id-iḥebsen deg tmetti ur tessaweḍ ara 

ɣer tirga-ines? 

Turdiwin : 

Akken ad nessiweḍ ɣer tririt n tmukrist-a nezmer ad d-nessumer kra n turdiwin i izemren 

ad ilint ɣer taggara n tezrawt d tiririyin: 

• Tanaggalt Tilelli Bellal, tessuget udmawen n tmeṭṭut deg tira-ines, tebɣa ad 

tessezɣen aẓyeṛ n tmeṭṭut d wayen itt-id-iḥebsen ur tettali ara deg tmetti taqbaylit. 

• Tezgertirga d awadem agejdan ideg ara d-bbeɛzaqent waṭas n temsal yefren. 

•  Aɛewwiq agejdan akken ad tezger tmeṭṭut akin i tirga-ines deg tmetti d argaz, neɣ 

ad leɛwayed. 

 

 

Tarrayt n umahil : 

Seld tazwert tamatut iyes-s nekcem deg tezrewt, anadi-a nebḍa-t ɣef sin n 

yeḥricen. 

Aḥric amenzu d tazwert ɣer yiferdisen iẓṛayanen n tsuntit : deg-s ad d-nessissen, 

wa d-nesbadu iferdisen ara niḥwiǧ i tesleḍt, ixef amenzu deg-s ad d-yili wawal ɣef tsekla 

tuntit, ixef wis-sin ad nemmeslay ɣef tsuntit sumata. 

Aḥric wis-sin ad d-yili ɣef tesleḍt tasuntit s tarrayt n yinnaw asunti i wungal-a. 

 

Deg teggrayt ad nesdukel igemmaḍ iɣer nessaweḍ, ad nẓar tidett neɣ war tidett n 

turdiwin id d-nmudd deg tezwert, ad d-nessegzi ayen iɣer nessaweḍ, wa d-nẓar dacu i 

d-yerna unadi-a deg unnar n tsekla tamaziɣt. 

Tasnarrayt : 

Akken ad nessiweḍ ɣer tririt ɣef tmukrist n unadi-nneɣ, nefren-d tarrayt n uzaɣan 

asunti imi d tarrayt i yess ara neṣleḍ ammud irawi (ungal Tezgertirga), imi twulem iswi iɣer 

nebɣa ad nessiweḍ, send ad nekcem deg uḥric n teẓri d tesleḍt, ad neɛreḍ ad d-nmudd 

taḥawact ɣef wammud iɣef ara d-yili unadi-a : 

 

⚫ Asissen n wungal : 

Ungal Tezgertitga, d ullis i tura temyarutt Tilelli Bellal, yeffeɣ-d deg useggas n 2023 sɣur 

axxam n useẓṛeg IMTIDAD id-yezgan deg Lezzayer, yebna ɣef 157 n yisebtar, akken daɣen i 

yebḍa ɣer daxel s lqaleb n yixfawen (14 n yixfawen), maca ɣas ulama yebḍa, d amseḍfar n 

teḥkayin-nni kan i yellan : 

Ixef 1 : imumi tsemma "Tamuɣli taneggarut" (sb-7-18) 

Ixef 2 :"Lefraq" (sb-19-34) 

Ixef 3 :"Cfawa n temẓi " (sb- 35-41) 

Ixef 4: " Ussan " (sb-43-55) 

Ixef 5: "Tagmat " (sb-57-63) 

Ixef 6: "Tasdawit " (sb-65-77) 

Ixef 7: "win iwumi tt-yekkes di rray, ulac lettkal fell-as " (sb-79-86) 

Ixef 8: "Yuna " (sb-87-104) 

Ixef 9: "Mastinas " (sb- 105-125) 

Ixef 10: "Lɣerba " (sb-127-130) 

Ixef 11: "Fsin leqyud n tira " (sb-131-134) 

Ixef 12:" Yir aṭṭan " (sb-135-141) 

Ixef 13: " Ger layas d usirem " (sb-143-150) 

Ixef 14: " Ayen ifuten, ifut" (sb-151-157). 

 

✓ Assissen n tnaggalt Tilelli Bellal : 

 

 

Tilelli Bellal d yelli-s n taddart n Tqerbust, Tubiret, tlul deg useggas n 1992, d 

taselmadt n tmaziɣt deg uɣerbaz alemmas deg yiwaquren i yeṭṭafaren Mceddala, tettkemmil 

inadiyen-is n Dukṭura deg taɣult n tsekla tamaziɣt, di tesddawit n Tubiret, tesselmed kraḍ 

n yiseggasen deg ugezdu n tutlayt d yidles amaziɣ (Tubiret), deg useggas n 2018, tewwi 

araz wis-sin di tira n tullisin i d-thegga tdukla takanadit Tiregwa, deg useggas n 2020, tebda 

abrid-nniḍen n uselmed n tutlayt n tmaziɣt s umaccaq (a distance) deg tseddawit n Hebei, 

di tmurt n Ccinwa. 

 

 

Uguren n unadi : 

Ulac amdan ur d y-ttmagaren ara uguren deg tuder-t is neɣ deg yal iswi ar ɣur yebɣa ad 

yaweḍ, yal win yettnadin ɣef tɣawsa yettemlili-d iεewwiqen yezmer ad t-εeṭlen ɣef wawaḍ ɣer 

yiswi, ula d nkunti ɣef teɣzi n tezrewt-a, nemmuger-d kra n wuguren gar-asen ugur ameqqran 

agejdan i yestahlen ad t-id-nebder deg unadi nteɣ d lixṣaṣ n yiɣbula i yeddan deg ubrid n 

tezrawt-nteɣ ama d idlisen neɣ d tizrawin, sin akin ungal d amaynut ulac leqdicat fella-s. 



 

 

1 Aḥric I Tazwert ɣer 

yiferdisen iẓrayanen n 

tsuntit 

Aḥric I 

Tazwert ɣer 

ifardisen 

iẓrayanen n 

tsuntit 

Aḥric I Tazwert ɣer ifardisen iẓrayanen n tsuntit 

1.1 Tasekla tuntit 

 

 

Tazwert 

Deg yixef-agi ad d-neɛreḍ ad d-nawi awal ɣef umecwar n tsekla taqbaylit, syin akkin ad d- 

nemmeslay s telqayt ɣef tsekla n tlawin, imi teṭṭef lsas n tezrewt-a, ad d-nezwir seg tsekla taqbaylit 

d umezruy n tmeṭṭut deg umaḍal, d wamek tessaweḍ ad teṭṭef azal deg tmetti. Syin ad d-nerr 

tamuɣli ɣer umennuɣ n tmeṭṭut ɣef yizerfan-is d wazal-is deg tmetti taqbaylit d umkan-is deg unnar 

aseklan, akken ad d-naweḍ di taggara ad d-nessissen ismawen n tnaggalin tiqbayliyin i yesnernan 

annar aseklan, akken ad tili yiwet seg tnaggalin-a d lsas n tezrewt-a. 

 

 

1.1.1 Tasekla taqbaylit: 

 

 

Tasekla taqbaylit tebḍa ɣef sin n leṣnaf: timawit d tirawit. Timawit d abrid ideg d Ԑddant 

akk tsekliwin n umaḍal. Deg wayen d-yemmeslay SALHI Mouhend Akli ɣef waya: « Yessefk ad 

neḥseb timawit d abrid neɣ d ttawil i ssexdamen yimdanen akken ad idiren taɣerma-nsen »11. Awal 

yettruḥun seg yimi ɣer tmeẓẓuɣt, tesseḥbibir fell-as ccfawat n umdan. Ayen akk ara yissin yettɣimi 

kan deg wallaɣ tasuta tettak-it i tayeḍ akken i d-yenna: GUEDJIBA Abedenacer: « Tasekla 

timawit, ugtent deg-s talɣiwin yemgaraden n yidles aɣerfan, dagraw n wayen akk i d-nan, sumata 

s wudem icebḥen, d tin yettwaḥerzen seg tsuta ɣer tayeḍ s umeslay, d tin yeddsen, i ijemԐen aṭas n 

yiferdisen yettwasemman: tiwsatin n tsekla ger-asent: timucuha, inzan, lemԐun, timsaԐraq, 

tamedyazt…».12 

 
 
 

 

11 Salhi.M. A., « Asegzawal n tsekla ameẓẓyan », Ed, L’odyssée, Tizi-ouzou, 2012, sb. 68. 

12 Guedjiba. A., : « Les principaux genres littéraires amazighs comparaison interdialictale. 

Kabyle/Chaoui, université Abbas laghrour Khenchla, In Acte du 3éme Collaque international sur La 

Problematique des Genres Littéraires Amazighes ». 

Akken yella deg wawal: ccfawa txeddeɛ bab-is, ɣef waya, tuget n tsekla taqbaylit truḥ, dɣa 

amusnaw ad yemmet ad yawi yid-s tamusni, amedyaz ad yemmet ad yawi yid-s awal i weznen d 

cbaḥa-ines... akken yenna umusnaw AMADOU Ampatiba: « Deg Tefriqt yal amɣar ara yemten, 

yettuneḥsab d tamkerḍit i yerɣan»13. Ajerred yebda-d deg uḥric wis sin n tasut tis 19, d tiwsatin n 

tsekla timawit i yuɣalen ttwasnent s wallal n tira. Iḍrisen imezwura i yettwajerden d wid i d-yellan 

s ufus n yiserdasen irumyen am ADOLPHE Hanotaux i yuran: Poesies populaires de kabylie de 

Djurdjura. Deg useggas n 1867. AUGUST Moulièras yura adlis iwumi isemma : Legendes et 

contes de la Grande Kabylie deg useggas n 1893, d wiyaḍ. 

Ma yella d tasekla s wallalen n taywalt, d tin i d-yennulfan deg tazwara n tasut tis 20, deg- 

s nnulfant-d snat n tewsatin timaynutin : tizlit d umezgun n rradyu. Seg 1940 d asawen, tennulfa- 

d tsekla yuran, d Belaid At Ali i ineǧren abrid i ufares aseklan, i yuran kra n yeḍriseyeffɣen deg 

FDB s yisem : « Les cahiers de Belaid ou la kabylie d’antan », deg-s llant aṭas n tewsatin : ungal, 

tullist, amezgun…14 

Deg tira n Belaid At Ali aṭas n wid i d-iḍefren deffir-s, fkan afud i usnulfu n tsekla yuran s 

teqbaylit gar-asen : Mouhand Ou Yidir Ait Amrane 1945, Hamane Abdellah 1950, Rachid Alliche 

1981, Said Saadi 1983… 

1.1.2 Tasekla n tlawin deg umaḍal (amezruy): 

Deg tmettiyin tiqburin si zik, yettilid lxilaf gar urgaz d tmeṭṭut deg yal taɣult, aladɣa deg 

taɣult n tsekla. 

Ihi inadiyen iseklanen akk d tsekla i ttarunt tlawin d wayen ixedment, ttwahemcen deg 

umezruy aseklan, zgan ssibɛiden-tt, smenyifen tin n yergazen ɣef tin n tlawin. Sya i d-tebda tnekra 

n tlawin mgal tiktiwin-a, mgal ismawen illan ttsemin-as i tsekla, imi tanfalit’’Tasekla tuntit’’ d 

 

 

 

 

 

 
13 Amadou.A., : « En Afrique, un vieillar qui meurt, c’est une bibliothèque qui brule »,1960. 

14 Hadadou.M. A., : « Introduction à la littérature berbère », Haut-commissariat à l’Amazighité, Alger, 2009, sb 13. 

agraw n leqdicat iseklanen, i yurant tlawin deg waṭas n talliyin yettusemresen s unamek n diri, dɣa 

llant-d tezrawin tuntiyin i yessawalen i useqdec n tenfalit-a (Tasekla tuntit). 

Imi tasekla d taɣawsa n yal yiwen i yettḥulfun i yiman-is d akken d azref-is ad d-yini ayen 

yebɣa tuɣal ɣur-s netta, deg tilawt timsal-a ala yiwet n tirmit kan I d-yessuqulen acku tamuɣli-s ur 

tesԑi ara tamtilt di tsekla ulac acu I d-ibanen deg-s, ula d amawal n tsekla yettili15. 

Seg tmuɣli-a anadi ɣef tmeskarin d tezrawt ɣef unerni n yiqqedicen-nsent iseklanen, d 

wayen urant ahat icud ɣer Umezruy aseklan unti. 

Tameṭṭut sumata deg tmetti taqbaylit tella tettwaḥqar, ur tesɛi ara azref akken ad tḥareb 

ɣef yizerfan-is, llant kra n tlawin ur ssawḍent ara akken ad issinent ula d tutlayin d wayen-nniḍen, 

d ayen itent-yeǧǧan ur d-ufrarent ara, maca llant tid mazal sɛant tabɣest ur uyisent ara, kemlent 

amennuɣ-nsent, akken ad sɛunt azal d uzref deg tmetti, dɣa llant-d waṭas n tezrawin ɣef tmeskarin, 

maca inadiyen-a i d-yellan akka fell-asent ur d-llin ara akken ad tent-sbeɣsen, maca llan-d akken 

ad asent-rẓen ifadden, daɣen akken ad sḥebsen tasekla-nsent, imi anecta ttwalint d akken tasekla- 

nsent tettwaqen kan ɣer yiḥulfan n yiman-nsent d wayen ttidirent, ttewalin d akken tilawin ur 

sawḍent ara ad kecment deg yilugan iseklanen n tira. 

Amezruy n tlawin deg tsekla, d win yettwasnen aṭas s umennuɣ n tlawin ɣef yizerfan-nsent 

d wid ur nebɣi ara ad walin tameṭṭut teɣra, tefhem, tessen, maca d tuzzuft i yeǧǧan tilawin akken 

ad kecment deg wannar-a n tsekla. 

1.1.3 Tasekla taqbaylit tuntit: 

Tameṭṭut taqbaylit deg tmetti teṭṭef ugar n twuriwin, tessaweḍ ad d-segzi tikta-s d yiḥulfan- 

is d wayen akk itt-iqerḥen s kra n tarrayin am icewwiqen, azuzen, aserqes, inzan, lemԐun, 

timucuha, timseԐraq…, Telḥa d unerni n tmetti, tessaweḍ s ljehed-is ad d-tessebgen ṣṣut-is d 

 

 

 

 

 

15 Aron, Paul, Saint-Jacqur, Denis et Viala, Alain, in Le dictionnaire du littéraire, : « La littérature est un dieu, encore faut-il 

délimiter ses terres et ses temples, définir ses attributs, ses avatars, le divin, qui s’appelle ici le litterair. Ce n’est pas une petite 

affaire, tout choix est hérétique au regard des autres choix et sacrilège au regard du dieu (Pierre Michon) », 3Ed augmentée et 

actualisée, Paris : Presses Universitaires de France,2010, Sb814. 



Aḥric I:                                                                              Tazwert ɣer ifardisen iẓrayanen n tsuntit 

16 

 

 

wafrayen-is s ccna d tira aladɣa deg wannar n usnulfu n wungalen, tessebgen-d tizemmar-ines d 

wayen akk tesԐa n tmusni deg usenfali, akken ad d-tawi ɣef yal asentel. 

Dɣa deg tikti-a ara nekcem ɣer tɣuriwin n wungal unti aqbayli, daɣen ad neɛreḍ ad d-nawi awal 

s telqayt ɣef tmeṭṭut taqbaylit d wuguren d yiɛewwiqen id-tmuger akken tessaweḍ ad tuɣal d 

tanagalt, annect-a yessebgan-d dakken ulamma asentel n tmeṭṭut yezga yufrar-d deg tira n wungal 

unti aqbayli, yal yiwet dacut wazal id as-terra s tenfalit-is, ɣef wayen tettidir d wayen i tesԐedday 

deg tudert-is. 

Tameṭṭut taqbaylit tesɛa adeg agejdan deg unerni n tsekla, s uzuzen d ccna i tesgan arraw-is 

dinna id-tessufuɣ ayen ittiqerḥen d wayen yefren deg wul-is, s userqes d lferḥ I tent-sjellib, ar 

tarwa-s kan i tԐelleq iḥulfan-is d lferḥ-is akken amer ad imɣuren ad tt-kksen deg ddel d tmuḥeqranit 

ideg d-ttԐedday, ayen i tlemmed teqcict ɣer yemma-s, i yes d-teskaray nettat daɣen dderya-s, tasuta 

tettaǧǧa-t-id i tayeḍ, ama d tamedyazt neɣ dinzan, aladɣa timucuha, zik-nni daya kan id ḥekkunt 

ɣef yiri n lkanun, imi tuɣal d tawuri n tmeṭṭut s wudem agejdan, tettԐawan igerdan akken ad-awin 

timsirin wa d lemden tudert ɣef tidet, lbaṭel, lixṣaṣ, izerfan, leqder,atg… 

Ay-agi s timmad-is d asurif agejdan deg unerni n wungal unti aqbayli d ubeddel ɣef tsekla 

sumata, dɣa tekcem deg ubrid n ujerred d tira, maca tameṭṭut werǧin tbeddel fell-as tegnit, rran-tt 

kan i lecɣal n wexxam d dderya, ma ur tquder ara anecta neɣ txulef array-a ad tettwaԐzel seg tmetti 

ad tettwaḥqar, ɣef waya llant tid i yerẓan asalu kksen-t akukru d tugdi, Ԑegḍent s kra n ṣṣut sԐant 

akken ad d-sufɣent iḥulfan-nsent d wafrayen-nsent, d liḥala n yal tameṭṭut taqbaylit s ccena d 

yisefra, acku timetti tezga s yir tamuɣli ɣur-sent , maca nutenti ur ḥbisent ara kemlent axeddim- 

nsent, kksent laḥya d ukukru uɣalent d lsas n umaṭṭaf s yicewwiqen I d-ujwent seg tmetti d 

umezruy, mačči d zhu itent-yewwin ɣer taɣult-agi, maca d liḥala d tmuḥeqranit d ddel ittidirent 

deg tmetti acku ur asen-tefki ara azal d uzref n usenfali akken ad kksent akukru d tugdi iten- 

tizedɣen, ad sufɣent ayen yellan deg wulawen-nsent wa ad sԐunt tilelli-nsent. 

Kherdouci Hassina d yiwet n tesnalɣant d taselmadt i yerran annar-agi n ccna n tlawin 

tiqbayliyin d taɣult n yinadiyen-is, ɣur-s I d-nugem aṭas n yisallen, d tin daɣen I d-yefkan lsas I 

lebni n yidles aqbayli gar-asent ticennayin tiqbayliyin am Chrifa d Hnifa, cnant ɣef tirmit-nsent n 

tudert Ԑacent d lmeḥna i sɛeddant, ɣef wanect-agi tuɣal tmeṭṭut tefka-d awal-is d tudert-is tuɣal 

terẓa aṭabu n leḥya dukukru tufrar-d deg tmett, iban-d wazal-is s ccena itqubel amennuɣ n 

tudert-is, d-ay-agi kan I as-yettaken affud d tezmert wa ad ttekkes lxuf d leḥya ad d-teffeɣ seg 

tmeṭṭut-nni yettwaԐezlen, tin iwumi ikkesen tilelli n tudert ɣer tnaẓurt yettnaɣen, akken tenna 

Malika Domrane deg wawal-is: « Ala win yettwaɣen , i icennun », terna-d ɣef wawal-is amek 

tettzuxxu s waẓar-is azedgan d tjaddit ideg d-tefruri am Nouara d Massa Bouchafa d Yassmina d 

Zouhra, tigi akk turzatent lmeḥna d iɛewwiqen n ddunit. 

Djura Fondatrice id lsas n terbaɛt n tlawin n ǧerǧer terna-d deg wawal-is: « Ad xedmeɣ am 

Kahina, ad geɣ s yizlan-iw igen, d amekday I tinesbuɣert tadelsant n tmurt-nneɣ, d aɣewwaɣ ɣef 

udabu ».16 , ayen akka id-nnant tcennayin-a iban-d akken iwata tuṭṭfa-nsent deg laṣel d tjaddit, s 

taɣect-nsent ssawḍent ɣer ubeddel asdawan deg ugraw-is n yeḍrisen d ccena yezga d ttbut ɣef tilin 

n tgemmi tadelsant, d yal astel, aladɣa leԐwayed d wansayen, d uzɣan n tmetti taqbaylit ur as-nefki 

azal-I, sekrent-d tameṭṭut akken ad tennaɣ ɣef yizerfan-is d wazal-is, akken ad tesԐu tilelli wa ad 

sakint agdud ɣef tmagit-is17. 

Terna-d yiwen n udlis wis sin Kherdouci Hassina d win i aɣ-iskecmen ɣer umaḍal n tezlit 

taqbaylit, d amaḍal ideg tettekki tmeṭṭut I yezgan teskan-d lesrar-is. Ameskar mačči kan daԐjab I 

yetteԐraḍ ad d-yawi tawtemt ɣer ufares adelsan deg tẓuri n udlis-a, maca ula d assaɣ iteṭṭef tmeṭṭut 

d tmetti, agdud d tezlit, adlis-a wis sin d win id yernan deg-s ayen ixuṣṣen deg tezrawt tamezwarut 

n tenfalit tuntit d tsenmettit, abeddel anda I d-yettili umyager n tesnamka, tasenmettit tasugnant, 

(taẓuri d tsekla) yella-d usteqsi: d acu-tt tezlit-agi n tmetti d wacu n ṣṣenf n ubeddel id yellan? 

Aseqreb ussnan iḥettem tuɣalin ɣer wawal seg yal tameṭṭut d unaẓur ad iwali d acu-tt tezlit id 

yewwi neɣ ara d yawi s taɣect-is, teqqim-d kan d azal n tigawt i unadi n tmagit tadelsant tudmawant 

i teddun d tmettiyin tiqbayliyin d tmazdayin, ɣef waya id-yella useqdec n tezlit d ufares aseklan, d 

ubeddel n tmetti ama d wid n taddart ama d wid n temdint i d-yeggaren iman-nsen di tudert n 

tmeṭṭut, ayen i tettidir deg tmetti d usugen-is d twuriwin-is d yiswiren-is idyulujiyen idelsanen, 

anecta akk i d-yesmektayen leqarḥ d tmuḥeqranit d ddel i d ttawi tmeṭṭut taqbaylit s tezlit, mebla 

ma nettu iseɣ-ines d uzamul-is d umecwar-is deg tẓuri-is, anecta akk ɣef yiwet n tmeṭṭut iɛewwlen 

 

 

16 Kherdouci. H., La chanteuse Kabyle, une voix et une voie, La pensée, : « Je ferais comme Kahina : je soulèvrrais par mes chants 

une veritable armée, fidéle aux richesses culturelles de nos pays et cependant rebelle au pouvoir », Tizi-Ouzou, 2017, Sb 49-50. 

 
17Hamoumi. Z., « Tasiwelt deg ufares ungalan unti aqbayli (Ungal n Linda Kudac Tamacahut taneggarut, d wungal n Nawal 

Ma3uci Gugmen yinzizen) », Thèse de doctorat, Bouira,12/07/2022, Sb. 58. 

ad teddu ɣer sdat n umeskar, tuɣal di lawan-agi n tura tettaru s yiḥulfan-is d tezmert-is d wayen 

akk tesԐa, ay-agi s yiles n Kateb Yacine (1929-1989), ayen ara d-iḍefren deffir waya i yura di 

tefsut taberkant n 2001.18 

Amennuɣ n tmeṭṭut taqbaylit ikemmel deg unnar n tsekla, akken ad d-tessebgen tazmart-is 

di yal taɣult d wafrayen-is d wayen akk i tt-iqerḥen, dɣa tessenfalay-d ayen yellan deg wul-is s 

tutlayt-is tayemmat, di tazwara bdant s tarrayt tuffirt s wafrayen uffiren anda tameṭṭut xas ma 

tessekfel-d kra seg tmetti-ines am tira neɣ d ccena, tessemras isem uffir neɣ tettbeddil isem-is s 

lekmal, telḥa akken almi d aseggas n 1998, am wakken id yenna Said Chemakh deg usarag-ines : 

« Simmal iteddu lwaqt, tban-d Fatiha Merabti s tira-ines i tullist ɣezzifen, neɣ ayen iwumi nezmer 

as nsemmi ungal, s uzwel yir tagmat. Yeffeɣ-d deg tesɣunt Iẓuran di Biljik (Association berbère 

de Belgique) s talɣa n wuṭṭunen (uṭṭun 12-18). Malika Ahmed Zari, tura daɣen, maca ur d-tesseẓreg 

ara almi i d-teffeɣ tesɣunt Tira n HCA ».19 

Ɣas ulamma asentel n tmeṭṭut yezga yufrar-d deg tira n ungal unti aqbayli, yal yiwen amek i 

as-yerra azal, maca akken yebɣu yili meqqar wazal-is ur yeɛdil ara mi ara d-tessenfali tmeṭṭut s 

timmad-is ɣef wayen tettidir d wayen i tesԐedday deg tudert-is. 

Dɣa imeɣri isegza-d anect-a s tira d usizreg n ungal s teqbaylit ay-agi maci dayen isehlen akken 

daɣen maci dayen i yellan dawezɣi fell-as, ma nuɣal ɣer deffir, ad d-nebder tameṭṭut taqbaylit 

tamenzut i yerẓan asalu akken ad d-tessenfali s yiman-is ayen tettidir tmeṭṭut di tmetti taqbaylit d 

Fadma Ait Manssour Amrouche s udlis-is iwumi tefka azwel ’’Histoire de ma vie’’ d adlis anda 

id tewwi ɣef tudert-is, tura-t deg useggas n 1946, yeffeɣ-d di 1968, teḍfer abrid n yemma-s Taous 

Amrouche « d tameṭṭut taqbaylit tamenzut i yuran ungal ’’Jacinthe noire (1947)’’,syin akin terna- 

d’’ Rue des tambourins (1960), ’’ Solitude ma mère (1995). 

 

 

 

 

18Kherdouci.H. : « Poésie et chanson féminines de Kabylie », in Etudes et Document Berbères ,2008, Sb. 5-26, 

www.cairn.info/revue-etudes-et-documents-berberes-2008-1-page-5.htm . 

19 Chemakh. S., conférence sur :« la littérature écrite. Cas de la littérature féminine », Européen Amazigh Université, le 02, mars, 

2024 à 00h. sur le lien : https : www.facebook.com/europeanamazighuniversity/videos/ 314783213556796/. 

http://www.cairn.info/revue-etudes-et-documents-berberes-2008-1-page-5.htm
http://www.facebook.com/europeanamazighuniversity/videos/

Aṭas n uzɣan aseklan i d-yellan ɣef kraḍ (03) n wungalen-agi, imi yes-sen I tessaweḍ Taous 

Amrouche ad tili d tanaggalt tazzayrit tamenzut, tessekfal-d ayen yefren daxel n tmetti taqbaylit, 

aladɣa deg wayen yerzan tameṭṭut d wayen ur tezmir ara ad d-tessenfali di tudert-is d wayen i 

tticeɣben. 

1.1.4 Amennuɣ n tmeṭṭut ɣef uzref-ines : 

Ayen i ibennun tamurt I tt-yettaǧǧan tettaẓ ɣer zdat, d amsawi ger yizerfan n urgaz d tmeṭṭut, 

amer id-nzeggir leԐqel ɣer zdat, azref n tmeṭṭut mačči d ayen yezmer umedan ad t-yeffer neɣ ad t- 

yesdari akken ur d-itteban, ur netteɣumu ara iṭij suɣerbal, imi tidett tezga tettifrir am zzit ɣef aman, 

ihi azal n tmeṭṭut d awezɣi ad t-yenker umdan, tafat id tettak teḍwa tudert-is. 

Tilawin tiqbayliyin bbubent taԐekkemt ẓẓayen, nneԐettabent aṭas mačči cwiṭ, bɣant ad d-ǧǧent 

later-nsent i lebda deg umezruy ad sԐunt azal d leqder. 

Tura iban-d ubrid n tlelli, abrid n talwit nejrent-d abrid n umennuɣ ɣef yizerfan-nsent, ihi deg 

wass yecban 8 meɣres ḍerrunt-d di tmurt n leqbayel tmeɣriwin s wayes ttaran tajmilt i tmeṭṭut 

akken d-ḍerrunt di tmurt n umaḍal sumata, timeɣriwin-agi d tid i d-yettawin abeḥri n tlelli deg-s 

nessegzay-d liḥala n tmeṭṭut taqbaylit akken anḥareb fella-asent wa ad tuɣal tesԐa azref-is, 8 

maɣres d ass agraɣlan n tmeṭṭut, anda i terẓa leqyud, anda tessers anezgum i d-tԐebba, ass-agi ilaq 

tugdut ad-taɣam tmes, ur yezmir ḥed att-yessens akken ad d-yuɣal wazal n tmeṭṭut taqbaylit ɣer 

wemkan-is. 

Tameṭṭut taqbaylit tesԐedda lbaṭṭel deg tmetti-ines Ԑegbentt, yettwakkes-as wawal, tḥulfa i 

wayen tt-iḥuzan tmeṭṭut tameɣbunt, tuɣal tsebbar iyiɣeblan i yettԐeddayen ɣef uqeruy-is almi tuyes 

talwit, ay-agi yekka-d seg ustehzi n udabu. 

Ma nerra tamuɣli-nneɣ art mura yuẓan ar zdat, tid yefkan azal meqqren i tmeṭṭut, atent-naf 

quddrent-tent akken iwata di yal aḥric n tmetti deg umedya : tameṭṭut ara yilin s tadist, d lmuḥal 

ad teǧǧen ad texdem ayen ẓẓayen fell-as, ur tessemḥiḥid ara ula d taluft, tella-d fell-as lemḥadra 

tameqrant, acku tameṭṭut mi ara tili s tadist mačči dayen isehlen, maca ma nga tamuɣli-nneɣ ar 

tmeṭṭut taqbaylit anaf d akken ulac amgired d-yettilin fell-as mi ara tili s tadist neɣ mačči s tadist, 

tezga tettɛebbi alamma d agur-is wis 9 ur s-gin ara ccan i waya. 

Mačči d yiwet i yuɣen tameṭṭut, ur tesԐi asteɛfu neɣ tuksa n lxiq, aɣbel yezga yeṭṭafar-itt ula d 

iḍ ideg staɛfayen medden, nettat ur tesԐi ula d azal ara teqqen tiṭ-is. Tettḥebbir i uzekka-nni d acu 

ara ččen warraw-is, tettawi-d tafat s wudem. Tanekra-ines zik werɛad tafrara i tbeddu lecɣal-is, 

dɣa ttetuqutent-d fell-as, anect-a akk d lmuḥal ad tger nnehta neɣ ad ttidyali ula d yiwen wawal, 

cedda tura di twenza-s, muḥal tesԐi tmeṭṭut taqbaylit izerfan, anect-a akk d ayen yettehuddun 

tamurt, d ayen i yettaǧǧan timetti tettuɣal ɣer deffir. Di tmura yettaẓen ɣer zdat, tid yefkan azal i 

tmeṭṭut neɣ tid yumnen s izerfan n umdan s umata, mi ara d-ilal wegrud, d aqcic neɣ d taqcict, ulac 

amgired, ɣur-sen d amdan ad as-ferḥen. Ma yella di tmurt n leqbayel mi ara d-ilal ugrud ɣur-sen 

ma yella d aqcic ad tafeḍ tawacult tennecraḥ, ad twaliḍ lferḥ ɣef wudem-nsen, tilawin ad seɣratent, 

irgazen ad ssuffɣen lbarud, imezdaɣ n taddart ad keččmen ɣur-sen akken ad asen-srebḥen aqcic, 

yettilid-yiwen umussu meqqren acku zik nḥafen deg yergazen, d netta id cci n twacult, anda ara 

yernu uqcic ḥṣu axxam yeԐmer, yerna a d-naf win ara yesԐun aṭas n yergazen deg uxxam-is iseɛɛu 

lhiba, taddart akk ad tettqadar, d ayen i ten-yettaǧǧan ttaran bab n uxxam-nni yiwen ger iԐeggalen 

n twacult deg-sen d aqerru ɣef taddart, ma yella d win ur nesɛi ara irgazen dima yettawi tama n 

wadda, dɣa tagi d yiwet n lԐada der leԐwayed n tmurt n leqbayel i irekḍen tameṭṭut almi i tuɣal ur 

tesԐi azal neɣ azref, ihi am wakken id nenna ɣef weqcic ttgen ula d imensi, tameɣra…, dɣa di 

liḥala am tagi ad naf timennifrit-nni i d-yurwen ttgen-as ccan, ttaken-as azal meqqren. Ma yella d 

taqcict i d-ilulen a ttwaliḍ yeɣli-d leḥzen ɣef uxxam, akken kan ad-tlal ttmagaren-tt s leḥzen, itbeɛ- 

itt ula ar temɣer-is. Imdanen mi ara kecmen ɣer uxxam anda i terna teqcict s leḥzen d timuɣbent, 

di dqiqa tamenzut ideg d-tḍal ɣer ddunit i tebda tmuḥeqranit fell-as, sya i d-ibeddu miḥyaf, seg 

tlalit-ines, ttrebga iyes-s ara ten-id-ssekkren alma d temɣer-nse. 

Ihi ass-a ɣas akken izerfan n tmeṭṭut ttwaṭṭfen gar tuɣmas n yemcumen, ɣas akken ttwaɛelqen 

deg ufus udabu, maca iban-d yixef-is, ad-yaweḍ wass anda ad-banen izerfan n tmeṭṭut s umata, 

acku amennuɣn tmeṭṭut yebna ɣef tidet, kra yebnan ɣef tidett yetteffeɣ ɣer tafat, akken neqqar: 

« Win ileḥḥun ɣef tidet yeṣṣawaḍ ». Ihi, tameṭṭut taqbaylit tewwet akk s wayen tesɛa akken ṣṣut- 

is as-slen, ɣas akken tufa-d iɛewwiqen d wuguren, maca d lmuḥal tekkis assirem neɣ terreẓ deg 

wawal-is, ɣas akken teẓra lbaṭel d ddel i iɛeddan fell-as, d ayen ur iqebbel laɛqel, d awezɣi ad 

yefcel waffud-is, tettkemmil tikli d umennuɣ, tameṭṭut tettruẓu asalu ar iberdan n tafat, tessaram 

dima ad taweḍ lebɣi n wul-is d wayen tessaram, ccan ara yawi umdan d win yettḥaraben ɣef 

yizerfan di teswiɛt-agi ideg nella, nesseqdac yal ttawil akken tameṭṭut taqbaylit ad tidir di tlelli, 

acku cbaḥa n ugraw d tadukli, cbaḥa n tdukli d tamussni, d tamusni i yeṣṣawaḍen ɣer yeswi. 

1.1.5 Azal n tmeṭṭut deg tmetti taqbaylit: 

 

Awal ɣef tmeṭṭut d ayen yettkemilen, acku mi ara d-nawi awal ɣef tmeṭṭut iwulem ad d-nuɣal 

ɣer deffir akken ad neẓar tudert-is d umennuɣ-is ɣef yizerfan-is wa ad d-nesebgen amḍiq-is d 

wazal-is i as-tefka tmetti. Tameṭṭut d lssas I ɣef tebna twacult, tenaԐtab aṭas akken ad t-rebbi arraw- 

is, I wakken ad t-xdem tugna d wazal di tmetti taqbaylit. Tameṭṭut yettban-d umḍiq-is s wayen it- 

xeddem deg ayen icudden ɣer lecɣal-is, imi tameṭṭut tameṭṭut teṭṭef sin imeḍqan ama daxel n uxxam 

ama berra n uxxam. Tameṭṭut taqbaylit d tin yettḥaraben ɣef izerfan-is d wayen akk icudden ɣer 

nnif-is sumata. 

Si zman aqdim tameṭṭut ur d ttwabder ara akken yebɣu teḥrec tezwar, tettrebi-d tisutiwin tḥarez 

idles-is d leԐwayed-is s uselmed-ines I warraw-is akken ur inegger ara, akken daɣen d izen I wid 

ara d-yekren, ad zzren ayen seg ayen Ԑeddan d wayen id ǧǧan imezwura. Ay-agi ur yelli ara kan 

deg yiwen n umkan ay-agi yelḥa deg umaḍal s lekmal-is, maca di tmetti taqbaylit nezmer ad d-nini 

d akken azal d lḥif izedɣen tameṭṭut iԐedda tillas. 

Tameṭṭut di tmetti taqbaylit di tallit taqburt ur tesԐi ara tilelli akken ad texdem akken tebɣa, 

amḍiq-ines deg uxxam, tezga tedduri tacḍat n yimawlan-is neɣ n urgaz-is, zik tameṭṭut ur ilaq ara 

ad tili deg imeḍqan anda ttnejmaԐen yergazen am tejmaԐt d leswaq…atg, tezga deg uxxam tarfed 

arraw-is d uxxam-is, tugna n urgaz ɣer tmeṭṭut d akken tella kan I leqdic d ttrebga. 

Akken daɣen zik mi ara taweḍ teqcict ɣer zwaǧ, ur tesԐi ara azref akken ad tefren win yebɣa 

wul-is neɣ win it-sarram, win id-yewten di tewwurt I tiklt tamezwarut d win id lmektub-is, terra- 

tt tmara ad teṭṭef imi-is, terra sber d amԐiwen, tameṭṭut ula deg uxxam n urgaz-is ittuḥetem fell-as 

ad teḍfer tikli n uxxam-is, ilaq fell-as ad ttaɣ awal ama yelha ama dirit, acku tezga tzedɣ-it tugdi 

seg urgaz-is d at uxxam-is ad d-ṭṭfen fell-as tamuɣli n diri ad d-awi lԐar iwexxam-nsen ɣef waya 

tameṭṭut d nettat id lsas n uxxam, am wakken qqaren at zik deg wawal-nsen: « tameṭṭut d lsas, 

argaz d ajgu alemmas», maca ulama neqqar akka, ad naf timetti taqbaylit d tin ur nefki ara azal i 

tmeṭṭut, aladɣa deg iԐeggalen n twacult , am wakken i d-yenna Hanoteau deg wedlis n M’hammed 

DJELLAOUI :« tameṭṭut deg tmetti taqbaylit d nettat akk id igellil»20, dayen i d-yessebganen d 

akken timetti ur as-tefki ara azal, am wakken i d-nnan diɣen Hanoteau akked Letourneux nnan-d 

:« di tudert n leqbayel, argaz deg umkan amenzu ma yella d tameṭṭut d tin yeṭfen amkan meẓẓiyen, 

ula d timeɣriwin xeddmen-tett kan i tlallit n yigerdan imalayen»21, am wakken ara naf daɣen 

Camille Lacoste-Dujardin deg udlis-ines ’’Des Mère contre les femmes’’ tenna-d d akken azal-is 

ur yeswi ara, imi seg tallit-is ur ferḥen ara yis :« talalit n tmeṭṭut di lezzayer tettas-d s tsusmi»22, 

timuɣliwin-a tineggura d tid id-yusan sɣur inagmayen iberraniyen, maca ayen akka id-nnan dayen 

yellan deg tilawt neɣ dayen yellan deg tmetti taqbaylit tamensayt, imi d tin yessemgaraden gar 

weqcic d teqcict, maca ad naf ula d tameṭṭut d tin yefkan afus deg yiman-is, neɣ d nettat i iḥeqren 

iman-is s yiman-is, acku mi ara ternu teqcict ɣur-s ad tt-tnaf ur tefriḥ ara iɣelli-d leḥzen fell-as, 

acku tameṭṭut teẓra dacu ara tt-yaɣen ma yella d tiqcicin kan i d-tettarew, imi am wakken i neẓra 

deg tmetti-neɣ tameṭṭut ma ur tesɛi ara aqcic ttwalin-tt s yir tamuɣli, neɣ d tin i ḥeqren, ur as-ttaken 

ara azal d leqder ama deg uxxam-is neɣ deg tmetti-s. Arnu ɣer waya llan kra ttawḍen ɣer tibrat. 

Maca ad naf tameṭṭut taqbaylit mačči mi ara tili d taqcict tamecṭuḥt kan i tettwaḥqar neɣ ur 

tesɛi ara azal, imi ula mi ara tuɣal d tilemẓit. Dɣa imiren i tettuɣal d taɛkemt ẓẓayen ɣef twacult, 

imawlan ttḥaren melmi ara tezweǧ acku ttagaden ansa isen-d-tettawi lɛar ad asen-tsruḥ nnif-nsen 

d lḥerma-nsen, am wakken id tenna Camille Lacoste-Dujardin: « nnif d leqder n twacult i ccud 

ɣur-s»23. 

Arnu ɣer waya ad tnaf ur tesɛi ara ula d awal, imi ula di zwaǧ-is ur tesɛi ara lḥeq di lxetyar n 

wergaz-is, akken id yenna Hanoteau deg udlis n M’hammed DJELLAOUI: « Ababat d netta ara 

icaxxen iwumi ara tt-yefk mebla ma icawer-it, ma ulac ababat d gma-s neɣ d leԐmum-is neɣ d 

lwali-ines, ma ulac akk wigi d tayemmat ara icaxxen »24. Ula mi ara tezweǧ mazal ur tettethennay 

 

20 Djellaoui.M., : « poésie Kabyle d’antan », (Retranscription, commentaires et lecture critique de l’ouvrage de Hanoteau-1867), 

Tamedyazt Taqdimt n Leqbayel (1867), « La position civile et morale de la femme dans la société kabyle est des plus misérables 

». 2004, sb 14. 

21 Hanoteau.A., Letourneux.A., : « La kabylie et les coutumes kabyles » Tome 2, Ed, Paris,1893, sb 209. 

22 Dujardin.C. L., : « des méres contre les femmes », éd Bouchene Algerie, 1991, sb 57. 

23 Idem, sb 58. 

24 Djellaoui.M., op.cit, :« Le pére dispose à son gré de sa fille, sans lui demander son consentement, sans jamais la consulter sur 

le choix du mari. A défaut du père, ce sont les fères, les oncles, même le tuteur, qui disposent de la fille ; en l’absence de tout parent 

male, c’est la mère qui exerce les droits paternels ». Sb 15 

ara, aɛdaw-is amenzu mačči d argaz-is neɣ d alwes-is am wakken id tenna Camille Lacoste- 

DUJARDIN: « d tamɣart-is akked tnuḍt d telwest »25. 

Ihi ɣef waya ad naf tameṭṭut maci ala azal ur tesɛi ara deg twacult, imi ula d awal ur tesԐi 

ara, d ayen I d-yessebganen d akken timetti taqbaylit d tin iḥeqren tameṭṭut ur d-as-yefkin ara 

leqder-is d ccan-is. 

Arnu ɣer waya tameṭṭut d tin iḥermen ula deg lewrata, ulac amgired deg lwert gar tlawin 

d yergazen, tameṭṭut isaḥitt-id kan wamur wis kraḍ, tikwal ula d winna ur as-tettaken ara, acku deg 

tmetti taqbaylit d lɛib neɣ d lԐar ad tewret tmeṭṭut, acku qqaren at zik taqcict mi teffeɣ seg uxxam 

n baba-as ur tettalas ara lwert, qqaren-d lwert i uqcic kan, imi di twaculin n leqbayel taqcict akken 

yebɣu tufrar gar watmaten-is ur tesԐi ara awal neɣ azref imi lḥeq-is yezga yemḥa xas akken array- 

is ahat d win ara d-yawin tifrat i waṭas n tlufa maca argaz yezga d awal-is kan ara iԐeddin acku 

zik-nni d lԐib ad ad ifrir tmeṭṭut ɣef urgaz. 

Imi ad nwali d akken tameṭṭut seg assen amenzu mi ara d-telal ɣer ddunit ad as-ttewakksen 

izerfan-is tezga tuɣal di rrif tettwarkeḍ. 

Tmeṭṭut taqbaylit seg ass mi i tella di ddunit nettat tetteḥarab ɣef umḍiq-ines di tmetti, s 

tebɣest I wakken ad tesԐu azal am nettat am tiyaḍ ad tuɣal s lqima-s, maca ass-a d tamuɣli nniḍen, 

acku imdanen akk ɣran, ffɣen, fehmen ama d argaz ama d tameṭṭut, dɣa tameṭṭut tessebgen-d iman- 

is d akken tezmer i wayen iwumi yezmer wergaz. Ihi tameṭṭut yebda yettbeddil wemkan-is deg 

tmetti, tesnerna tazemart-is, imi ass-a ad tt-naf deg yal taɣult, tanmettit, tamusni, tasertant,…, 

teṣṣaweḍ treṣṣa tugna-ines, t-ḥellid aṭas n yizerfan I as-yettwaksen, tuɣal tesԐa tilelli, tuɣal t-ttefeɣ 

akken I as-yehwa, tuɣal d ttaxeddam-t, ulac win ara s y-inin ur ilaq ara ad ttxeḍmeḍ, ulac win ara 

as-d-yilin d ugur neɣ d aԐewiq deg ubrid-is, tameṭṭut taqbaylit tuɣal tesԐa amḍiq di yal taɣult n 

ddunit, ama d tamejayt ama d taselmadt ama d tanaẓurt…atg. Imi ay-agi yella-d mebla lqid ulac 

acu ara tagad, akken daɣen nettaf-d kra n tlawin d ttiselwayin ɣef tmura timeqranin n umaḍal, 

akken daɣen t-keččem ula d tidukliwin, imi ula d tameṭṭut ad tteqqim d amedan yexleq Rebbi 

sebḥanu s leԐqel am nettat am urgaz, d ttin I zemren ad ttseddu aṭas n lecɣal. 

 

 

 

25 Idem, sb 58. 

Tameṭṭut tura tefɣed seg uxxam ɣer berra ur teqqim ara kan d tin ara d yelhun kan deg uxxam- 

is d warraw-is d urgaz-is d ttrebga kan d leqdic, tuɣal treṣṣa di tmetti aṭas n tugniwin yemgaraden, 

teṣṣaweḍ ula ad tbeddel di lecɣal n tudert-is, tḥulfa d akken taswiԐt tbeddel fell-as, taԐreḍ ad d- 

suffeɣ iman-is s cwiṭ nni n umḍiq I as-tefka tmetti, imi qqaren-as I tmeṭṭut kulci ur iwulem ara 

fella-m, ass-a tameṭṭut taqbaylit t-bedd deg udem n tmetti taqburt I as-yerẓan ifadden, taԐreḍ ad d- 

tiɣri-ines, tameṭṭut taqbaylit taԐreḍ ad tger asurif i wakken ad tbeddel cwiṭ sit udert-is, tuɣalin ɣer 

uɣerbaz d yiwen n uzref I as-yeldin tiwwura iwakken ad tger asurif akken ad tawi tilelli-ines s 

tmusseni-ines d ixeddim-is is yefkan udem icebḥen iwakken ad tettwassen, tuɣal tesԐa amḍiq di 

yal aḥric. 

Ulamma tameṭṭut tuɣal t-tteffeɣ d ttaxeddamt maca ad tteqqim ilebda d axxam id amkan-is n 

tidett, ad teqqim kan ɣer twacult-is d warraw-is, timetti ilaq ad ttqader ad tefk leqima I tmeṭṭut imi 

ass-a t-ṣṣaweḍ ad tteqabel snat n tɣawsiwin axxam-is d twacult-is, d umkan-is di tmetti, t-ṣṣaweḍ 

taԐdel gar-asen mebla acetki. 

Tameṭṭut taqbaylit xas akken tewweḍ akk ɣer wayen tebɣa maca ilaq fell-as ad teṭṭef di lḥerma- 

s d nnif-is ad tissin lqeder-is d Lelisa-ines. 

1.1.6 Tasekla n tmeṭṭut deg tmetti taqbaylit: 

Deg tmetti taqbaylit tamedyazt tezga darfiq n yal amdan, ama d argaz neɣ d tameṭṭut, ama 

deg tegnit n lferḥ neɣ n lqerḥ, yes-s ssenfalayen ayen iten-iceɣben aladɣa tameṭṭut ayen ittiqerḥen, 

imi deg tmetti tamensayt ur tezmir ara ad d-tini ayen tessaram d wayen tettḥulfu, dɣa tettaf kan 

iman-is akken ad d-tessenfali iḥulfan-is s wawalen ayen akken I as-yettwakksen deg tudert. 

Tameṭṭut taqbaylit tettwassen sumur yelhan, ttekint di yal leqdic d usnulfu d useddu n 

usizreg n taggayin tiseklanin timawanin ama d tamedyazt neɣ d tizlit, d ayen yellan deg umagrad- 

a ara d yefken isallen iṣeḥan ɣef wayen iwumi nezmer ad nsemmitasekla taqbaylit tuntit, am 

wakken id yemmeslay Bourdieu ɣef wanecta s telqayt. 

Tamedyazt n tlawin d wansayen imawiyen n tmeṭṭut neɣ n tyemmat d nettat kan id ttarfiqt n 

yiman-is, ad tcennu waḥdes waḥdes kan s leḥnana-is d tayri-is id yettassen s wul-is, dɣa ayen akk 

itԐac neɣ ittiqerḥen tsufuɣ-it-id s ccena neɣ s yisefra, tameṭṭut taqbaylit akken yebɣu yili umkan- 

is deg tmetti mi ugin ad qeblen ay-agi d akken tameṭṭut ad sufeɣ ayen ittiqerḥen s ccena d tira, 

lɣella n tmedyazt d ccena n tlawin tiqbayliyin d tin I d-yessasayen aḥulfu d wayen Ԑacent tlawin 

ama d tamuḥeqranit neɣ dayen I tentiqerḥen. 

Zik-nni deg tmetti taqbaylit tameṭṭut tettwaḥrem ula seg uzref n leqraya, imi tuget deg-sent 

ur ɣrin-t ara, ur sinen-t ara amek tegga tewwurt n uɣarbaz, dɣa timetti taqbaylit t-seḥres s waṭas 

ɣef tmeṭṭut akken ad tḥareb ɣef lḥerma-s d nnif-is, aṭas n yizerfan I as-yettwaksen, gar-asen azref 

n leqraya d uzref n uxeddim, maca tid tḥuza taluft-agi s waṭas d tinaẓurin neɣ d tifenanin, imi aṭas 

n imedanen I yettwalin tameṭṭut icennun d lԐar ɣef lԐerc neɣ ɣef udrum d taddart sumata, d lԐib ad 

t-bedd gar yemdanen ad d-ccnu s ṣṣut Ԑlayen, amzur ad yeɣli ɣef tuyat-is, ay-agi yeqqim kan d 

assirem ɣur-sent ahat ad tuɣal ad tufrar tagut fell-asent. 

1.1.7 Tira n tmeṭṭut deg unnar n ufares ungalen s teqbaylit: 

Zik deg tmetti taqbaylit, tameṭṭut d lԐib ad d-tesken iman-is, ama s tira neɣ n wayen nniḍen, 

amkan-is deg uxxam kan, ad texdem cɣel n wexxam-is ad trebbi arraw-is, ur tesɛi ara azref akken 

ad texdem ayen nniḍen, maca liḥala ideg ttidirent ur yessefk ara fell-asent ama d uguren n twacult- 

is ama d uguren n tmetti-is, neɣ dayen it-iḥuzan deg tudert-is, daya it-yettaǧǧan ad terzu ɣer tira 

iwakken ad tessenfali ɣef yiḥulfan-is d wayen ittiqerḥen, ad tcetki iɣeblan-is d wafrayen-is I yimru, 

ahat d netta kan ad iḥussen s yes, ad tt-id-ifhem ugar. 

Ulamma asentel n tmeṭṭut yezga yufrar-d deg tira n ungal unti aqbayli, maca yal yiwen 

dacut wazal id as-yerra, akken yebɣu yili meqqar wazal, mi ur yeԐdil ara amek d-tessenfali tmeṭṭut 

s timmad-is, ɣef waya tettidir d wayen itesԐedday deg tudert-is, ɣef waya yennulfa-d ṣṣenf-agi 

amaynut n wungal unti s tutlayt taqbayli, yuɣ abrid n unerni seg yiseggasen n 80 ɣer tizi n wass-a, 

iban-d s wudem amalay almi d aseggas n 2009, ɣef ufus n Lynda Koudache d tanaggalt tamezwarut 

I yuran ungal s teqbaylit , win iwumi tsemma ’’ Aɛecciw n tmes’’, akken ad t-senfali ɣef yiḥulfan- 

is d wafrayen-is, d wayen itettidir tmeṭṭut taqbaylit, seg useggas-nni d tasawent tegzem-it di rray 

tmeṭṭut taqbaylit ad d-tekcem ula d nettat ɣer wannar n tsekla, simmal ttarunt, simmal ttebanent-d 

tnaggalin timaynutin, ugar n 20 n wungalen yettwarun s ufus n tlawin tiqbayliyin, deg useggas n 

2016 terna-d Lynda Koudache ungal wis sin i yellan d akemmel i wungal amezwaru tsemma-as 

Tamacahut taneggarut26. 

ɣef waya ad d-nmudd yiwet n tfelwit anda id nejmeԐ deg-s ungalen untiyen s tutlayt 

taqbaylit akken ad nẓar tilawin tiqbayliyin anda ṣṣawḍent deg tira-nsen-t: 

Tafelwit: Ungal unti aqbayli d wayen d-yeffɣen deg-s ɣef teɣzi n yiseggasen: 

 

Amḍan Azwel n wungal Tanaggalt Tuẓṛigt/aseggas n useẓṛeg 

1 -Ayɣer 
 
-AԐecciw n tmes 

 

-Tamacahut taneggarut 

-Fayeza MeԐzuz 
 
-Lynda Koudache 

-Imal/1998 
 
-Tasekla/Tizi-Ouzou/2009 

 

-Routnahcom/Tizi-Ouzou/2016 

2 Tafesut mebla ijeǧǧigen Nacera Cherifi Racha Eslam/Tizi-Ouzou/2011 

3 Tiɣri n tmeṭṭut Baya Belhadj Richa, Eslam/Tizi-Ouzou/2013 

4 Tifawtin Jedjiga Anaris Anep/Alger/2016 

5 Gugmen yinzizen Naoual Maouchi Tira/Bejaia/2017 

6 Iḥulfan Kaisa Khalifi Achab/Tizi-Ouzou/ 

 

Premier semestre/2017 

7 -Gar yigenni d tmurt 

 

 

 

-Taffeka iyi-zedɣen 

Dihia Lwiz -Fantz Fanon/Tizi-Ouzou/ 

Deuxieme semestre/2017 

-2012 

8 -Lḥif d usirem Rachida Bensidhoum -Tamagit/Tizi-Ouzou/ 

 

September/2018 

 

26 Hamoumi.Z., Kherdouci. H., « Afares ungalan unti aqbayli (talalit d unerni) /Kabyle Feminine Novelistic Production (birth And 
Development) », Maɛarif, Bouira, 2021/12/31, sb. 840-857. 



Aḥric I:                                                                              Tazwert ɣer ifardisen iẓrayanen n tsuntit 

27 

 

 

 

 -Tigusa n tissas  -Imtidad/2024 

9 AԐwin Keddache-Chikh Dalila El-Amel/Tizi-Ouzou 

 
Premier semestre/2019 

10 Amsebrid Chabha Ben Gana Imru/Tizi-Ouzou/2019 

11 Tameddit n wass Zouhra Lagha Imru/Tizi-Ouzou/Mars/2020 

12 Tudert n tmara Naima Benazzouz Boussekine/Bejaia/2020 

13 Tidet deg targit Zoulikha Touati S, é, s, l/ Deuxieme semester/2020 

14 Icenga n talsa Racida Bensidhoum 

 
Ould Hocine 

Achab/Tizi-Ouzou/ 

 
Octobre/2020 

15 Iseflan n tudert Lynda Hantour 

 
(Wenza Dwala) 

Routnahkom/Tizi-Ouzou/2020 

16 -Tiziri 

 
-Tadist yettwaneԐlen 

Zohra Aoudia -Achab/Tizi-Ouzou/2021 

 
-Imtidad/2023 

17 TaԐekkazt n lejdud Benazzouz Naima Boussekine/Bejaia/2021 

18 Timegraḍ yessawalen Tilyuna Su Tira/Bejaia/2021 

19 Si tallest ɣer tafat Silya Moula Aframed/ Bejaia/2021 

20 Zaya Jedjiga Belaidi Voir par le savoir/ 

 
Tizi-Ouzou/2021 

21 Tawes ibelԐiden Fadila Oulebsir Chikh Mohand Oulhoucine/ 

 
Tizi-Ouzou/2021 

22 Zira Massika Touati Lmal/2021 

23 Inig Samira Houcini 

 
Ben AbdLmalek 

2020 

24 Ddunit tettezzi Aldjiya Buhar La graine fertile/2021 

25 Tezgertirga Tilelli Bellal Imtidad/2023 

 

 
Ilmend n wayen i d-nwala deg tfelwit-agi, afares n ungalen untiyen s tutlayt taqbaylit, yuɣ 

abrid n unerni, iban-d waya deg wungalen-agi id nebder, tban-d tinesbuɣert n tira n ungal unti deg 

wayen I yerzan asenfali d usuget n yisental, imi tinaggalin-a ur dewint ara kan ɣef ayen yeԐnan 

timetti, neɣ ɣef isental ur yezmir wallaɣ ad ten-id-yessugen, maca xtarent s tutlalyt taqbaylit ad d- 

ssenfalint kra n wayen I ten-tiḥuzan, wa ad-d-muddent tugna I tmetti-nsent, aladɣa ayen tettidir 

tmeṭṭut taqbaylit ama d iḥulfan-is neɣ dayen itesԐedda deg tudert-is, am wakken qqaren tasekla d 

lemri n tmetti, ungalen untiyen I d-nwala, ssegzan-d tanfalit-a s telqayt, imi imeɣri yezmer ad d- 

yagem seg-sen aṭas n yisallen d tlufa d ubeddel I d-yeḍran ɣef tmetti taqbaylit tamensayt neɣ tartar. 

Anect-a yessebgan-d tatrarit n usnulfu aseklan, ay-agi s timmad-is d asurif agejdan deg 

unerni n wungal unti aqbayli d annar I yeḥwaǧen aṭas n yinadiyen iseklanen, ɣef wakken nwala 

yella mliḥ lixṣaṣ ɣef waya tid I yettarun mazal sԐant affud I tir, ggaren-t tiɣri I tlawin akken ad 

snulfunt ugar deg tira ad as-fkent azal ugar I tira, ad arunt ayen snent d wayen sԐant d wayen akk 

ttḥulfunt, ad d-ssenfalint ugar ɣef wayen Ԑacent am tmuḥeqranit d ddel d wayen itent -iceɣben, 

ama d ayen yessefraḥen, neɣ dayen yesseqraḥen, war tugdi, war akukru, war leḥya, ad sԐunt affud 

d tebɣest akken ad ḍefrent abrid n tira ur ḥebsent ara tikli. 

Taggrayt : 

Di taggara n yixef-agi seg ayen akk i d-nebder d akken tameṭṭut taqbaylit tettwaḥqar xas 

akken azal-is meqqer, maca timetti aṭas n yizerfan i as-teḥrem, nufa-d tameṭṭut tuɣal dirrif, akken 

nessaweḍ daɣen ad negzu azal i sterna i tsekla, mačči ala irgazen, imi aṭas n wayen id d-tekkes deg 

tatut s wallal n tira, tewwet ula d nettat amek ara tessiweḍ idles-nneɣ iyal agdud, ulamma timetti- 

nneɣ d tin ur as-nefki ara azal, tessaweḍ tesnulfa-d, teṭṭef ula d nettat amkan n urgaz. 

Ihi nessaweḍ ad negzu deg yixef i d-iteddun n teẓri ad nawi awal s telqayt ɣef wayen yerzan 

tasuntit d umezruy-is aseklan deg tmetti taqbaylit sumata. 

1.2 Tasuntit 

Tazwert 

Deg yixef amenzu newwi-d awal ɣef unnar n unadi-nneɣ i yellan d tasekla taqbaylit, a 

ladɣa tin i tura tmeṭṭut s tutlayt-ines, nefren-d ungal d tawsit iɣef nreṣṣa anadi-a. Deg yixef-agi 

wis-ssin ad nerr lwelha ɣer uskud asunti, d yiwen n umussu i yettwassnen deg umaḍal sumata, 

yettawi-d ɣef yizerfan n tmeṭṭut d yimennuɣen-is ɣef wazal-ines deg tmetti. Akken daɣen ad 

d-nɛeddi ɣef umezruy n tsuntit d uzɣan asunti. D kra n yisallen ara aɣ-yessiwḍen ɣer uḥric wis- 

sin n tezrewt (tasleḍt). 

1.2.1 Tabadut n tsuntit 

Tasuntit d amussu yessawalen ɣer unernni n yizerfan d wazal n tmeṭṭut deg tmetti, id- 

yebder deg umawal Lurwirt27 ayagi akken ad yesdukkel d usenfar n tlawin, tigad yebɣan ad 

ɛiwdent ad bnunt neɣ ad sbegnent izerfan-nsent isent-yettwaksen seg tama n tmetti. 

Ihi tasuntit uqbel kulci d tagrawla tudmawant, d tamazdayt mgal amussu id-yeqqaren 

tameṭṭut yesefk fell-as ad tidir amzun dafrux ameḥbus neɣ daxel n lqus ur nesɛi ara tilelli-is, 

ad naf amussu-a yessawal ɣer uḥareb d umssawi gar wassaɣen. Ihi syagi id-tenulfa tsuntit i 

yellan d agraw n imussuyen inmettiyen idelsanen, i iḥettmen iman-is daxel n yidles aɣarbi deg 

marikan sin akkin ɣer tmura n Lurup, tuɣal tennerna s wudmawen nniḍen deg yal amkan deg 

umaḍal. 

Iswi n umussu-a n tsuntit sumata, yessawal ɣer bennu d umsawi d tagada tasertit 

tadamsant tanmettit tusḍift gar urgaz d tmeṭṭut, gar temsal i ɣef yekkat neɣ yettḥarab umussu- 

a damssawi gar yizerfan n tmeṭṭut d urgaz, aḥareb ɣef tlelli n tmeṭṭut... 

Ilmend n umezruy d kra n tbadutin i d-nwala, negza dakken tasuntit d tiẓṛi i ibedden ɣef 

uzɣan n tmetti, imi ur tefki ara izerfan i tmeṭṭut akken iwata, ladɣa deg wayen i yerzan amsawi- 

ines nettat d wergaz, imi s tmuɣli n talsa, isin d imdanen, ula d tameṭṭut tezmer ad tessiweḍ ɣer 

wayen yessawaḍ wergaz deg taɣulin n tudert n tmetti. Ihi ad nini tasleḍt tasuntit tettnadi ɣef 

wamek ara tekkes ddel ɣef tmeṭṭut ad-as-d tawi tilleli-is d yizerfan-is. 

 

 

 

 

 

 

 

 27  768. ص1978.  باريس جديدة  طبعة  لورويرت  قاموس



Aḥric I:                                                                              Tazwert ɣer ifardisen iẓrayanen n tsuntit 

31 

 

 

1.2.2 Tasuntit s wudem amaḍlan 

Ilmend n umezruy n tsuntit tban-d i tikkelt tamenzut deg useggas n 1789, di tmurt n 

Fransa seld tegrawla, tilawin wwint-d tiktiwin ɣef tlelli d umsawi gar urgaz d tmeṭṭut, am 

wakken daɣen i ssutrent izerfan-nsent n utekki deg tefranin d tuṭṭfa n yimukan deg yiɣallen n 

laman, d yixeddimen-nniḍen deg tegduda. Dayen ur yemgaraden ara ɣef tmurt n Marikan, s 

teɣri tamenzut i yizerfan n tmeṭṭut deg usarag n Sinika Folz, deg wussan n 19 d 20 yulyu 1848. 

D tadukkla n yizerfan n tmeṭṭut ideg d-tella tamawt n tibawt n tmeṭṭut tafriqit, deg-s tuɣal tmeṭṭut 

seg lqern wis 19 d asawen tesɛa azref ad tekki deg tefranin, deg kra n tmura i yecban : Marikan, 

Kanada, Suyid, Britani, Lalman, taluft-a ur temgarad ara ɣef tmurt n Japon imi deg useggas 

1863-1901 tessker Toshiko Kishida amennuɣ ɣef uzref n tmeṭṭut, ɣef utekki deg unnar asertan 

(tifranin). 

Ma deg tmurt n Lustrali, kkrent-d tlawin tixeddamin deg useggas 1909, akken ad ssutrent 

amsawi deg lexlaṣ gar-as d urgaz, deg tmurt n Brésil teslul-d Bertha Lutz tadukli tabrazilit n 

usnerni n tmeṭṭut, tuɣal tetteki deg tefranin deg useggas 1932. 

Amsehres aṛumi deg unekcum-ines ɣer tmurt n Masar deg useggas 1798, yegla-d yid- 

s anekcum n tsuntit ɣer tmura n waɛraben, d asurif agejdan i tmeṭṭut akken ad d-teffeɣ seg 

temuḥqranit d ddel i tettidir, dɣa Rafaa Al-Tahtaoui seld tuɣalin-is ar tmurt n Fransa, deg 

useggas n 1891, yettuneḥsab d amenzu i d-yegren tiɣri ɣer umsawi gar urgaz d tmeṭṭut, d utekki- 

ines deg wannawen n yixeddim n tudert. 

S wakka i d-tebda tsuta tamenzut i yukin ɣef yizerfan-is, ufant d akken allal n tira ara 

yessiwḍen ayen akken ssuturent. Dɣa gar yismawen i d-yufraren : 

Malak Hanafi Nassif deg useggas n 1988, tettwassen s uzuzer-ines i yimagraden ideg 

d-tettawi ɣef uzref n tmeṭṭut ad telmed, imi tettwali taɣuri kan i izemren as d-tawi tilelli n wallaɣ 

uqbel tilelli n wayen nniḍen, tesdukel akk imagraden-is deg yiwen n udlis iwumi tsemma Al- 

Nisaiyat. 

Mary Ajami laṣel-is d tasurit, telmed deg yiɣerbazen n Marikan, teslal-d tasɣunt 

tamenzut tasurit tuntit s yisem « La mariée-Al ɛaru »28, teṭṭef azal meqqren, imi tewwi-d tifrat 

i wugar n temsal n tmeṭṭut deg tmetti, akken daɣen i tefka azal i ugrud d twacult. 

 

 

 

28Https: //www.sisilesfemmes.fr/2016/12/05/marie-ajami/. 

http://www.sisilesfemmes.fr/2016/12/05/marie-ajami/
http://www.sisilesfemmes.fr/2016/12/05/marie-ajami/

Mariem Gabrielus yufrar-d yisem-is deg umussu asunti, s udlis-ines « ismawen n 

tlawin mechuren n tsuta-ines », deg useggas n 188829. 

 

 

1.2.3 Tasuntit deg tmurt n Lezzayer 

Aṭas n tmeɣnasin i yewten ɣef umussu-a n tsuntit deg Lezzayer, gar-asent Amal Hejaj : 

d tameɣnast deg ugar n wanaren, gar-asen dayen yerzan izerfan n umdan, tlul di 1986, d nettat 

id-yesbedden aɣmis amezri azzayri, d tin yekkaten ɣef yiwen yiswi i icuden ɣer imussuyen 

isuntiyen d wayen i ṭalaben-t tlawin. 

 

Seg ass-mi id-tewwi Lezzayer tilelli-is deg useggas 1962, tilawin ufant ugur ameqqran 

deg tudert-nsent, abeɛda deg wayen yaɛnan izerfan-nsent, deg wayen id-yeggi ama d tigellelt 

ama d ayen nniden, rnu ɣer waya leḥkum amesbaṭli id-yeqqaren belli tameṭṭut ad tuɣal ɣer 

tkuzint d winna idamḍiq-is aḥeqqani. 

 

Deg yunyu 1984, yennulfa-d usaḍuf amezwaru n twacult deg lezzayer, yewwi-d ɣef 

usebɛed n umsawi gar urgaz d tmeṭṭut, d uḥettem fell-asen ad tefren ayen id-yewwi ddin neɣ 

lislam, deg useggas n 1990 tɛac Lezzayer ṭrad aɣarim tameqqrant, ɣlin-t deg-s aṭas n lerwaḥ, 

akter n 200000 i yemuten, yestebɛ-d ula d rebrab, dakken nɣan ugar n tlawin gar-asent tigad 

yugin ad ḥebsen-t taɣuri d uxeddim d tigad yugin ad rren-t lḥijab ɣef yiqerray-nsent, d tigad 

yugin ad ḥbsen-t akafeḥ. 

Lbaṭel n udabu ur yelli ara d lbaṭel amenzu id-temmuger Nabila jahnin, d tin inɣan 

wugraw n rebrab deg useggas n 1995, maci d nettat id tamezwarut, llan-t ugar n tlawin nniḍen 

i iruḥen dasfel ɣef ufus-nsen, ɣef yisem n ddin d islam ur ggin ur xdimen deg-sent, ama ttukarḍa 

ama d atɛeddi ɣef lḥerma-nsent, dayen i yeǧǧan ugar n yimussuten uɣalen ɣer deffir rran aḍar 

abaɛda deg tazwara n useggas n 2000, kulci ibeddel. 

 

Deg useggas n 2004, thegga-d tmesbanit tameqqrant kecment deg-s aṭas n tdukkliwin d 

timad tizzayriyin seg tasut tamezwarut daxel d berra n tmurt, yella unaḍaḥ-nsent "ɛecrin sna 

barakat", fɣen-t ssuteren-t izerfan-nsent, dayen dawezɣi ayen d-sɛeddan-t deg 20 sna ar deffir, 

 

 

 

29https://www.feedo.net/Society/SocialInfluences/ManAndSociety/FeministMovement.htm. 

https://www.feedo.net/Society/SocialInfluences/ManAndSociety/FeministMovement.htm

30https://syriauntold.com/2023/07/18/%D8%A7%D9%84%D9%86%D8%B3%D9%88%D9%8A%D8%A9- 

%D9%81%D9%8A-%D8%A7%D9%84%D8%AC%D8%B2%D8%A7%D8%A6%D8%B1/consulté le 

d lawan ad d rren-t azal-nsent s yifasen-nsent, ihi deg tmetti taqbaylit neɣ di tmetti sumata 

tilawin ttilin-t ddaw laɛnaya n yergazen akka i tleḥḥu tmetti. 

Aɛewwiq amenzu ur d-yeǧǧin ara tasuntit ad tennerni deg Lezzayer deg tallit n timmunent, 

dayen yettuɣalen ɣer udabu, deg useddu d leḥkum-is deg tmetti, sebba tis snat yettuɣal s tuget 

ɣer laɛwayed n tmetti i yellan mgal tameṭṭut id-yeqqaren axeddim mexdum i yergazen kan, 

abeɛda ayen yaɛnan tasertit, ɣef way-agi ur ssawḍen-t ara ad d snulfun-t amussu i izemren ad 

yemssawi gar-ass d wergaz, ara tent-yessufɣen s ddaw n leɛnaya n urgaz, d timetti d leḥkem i 

yugin, neɣ ay-agi yezmer imi ur ɣrin-t ara, ur sinnen-t ara ad dafɛen-t ɣef yiman-nsent, akken 

ad d awwin-t tilelli-nsent deg tmetti. 

anmalu(syndicat) aɣelnaw i tlawin tizzayriyin yennulfa-d deg tallit n timunnent deg 19 

juillet 1963, yella-d dakemmel i umussu asunti tin id-yennulfan deg ṭrad gar tuddsiwin i yellan 

katen-t deg-sent tlawin ɣef yizerfan-nsent ad d-naf "UGTA" anmalu amatu ixeddmen 

izayriyen, ihi gar tuddsiwin timenza i ɣef id-yewwi unmalu aɣelnaw n tlawin tizzayriyin, d 

asuter d uḍlab s usaḍuf ara d-yawin amsawi gar urgaz d tmeṭṭut , deg yal annar n tudert fɣent- 

d tlawin tizzayriyin s lqewwa deg Mars 1965, akken ad wten-t ad ssedun-t asaḍuf-a deg tmetti 

tazzayrit.30 

1.2.4 Inekmaren i d-teslal tsuntit 

Tasuntit ilmend n umezruy-ines tekka-d ɣef waṭas n yiberdan, ay-agi yeqqen ɣer 

tegnatin tinmettiyin d tsertanin i tettidir yal tamurt, ɣef waya i d-banen yinekmaren yemgaraden, 

yal yiwen dacu i yessutur, maca iswi-nsen sumata d asebgen n wazal n tmeṭṭut, tuget n 

yinekmaren-a d tameṭṭut i iqeddcen fell-asent, ad neɛreḍ ad d-nebder kra seg-sen: 

1.2.5 Anekmar asunti alibirali 

Tasuntit n yizerfan yemsawan neɣ s wawal niḍen tasuntit talibiralit, d yiwen n unekmar 

deg umussu asunti, iqeddec ɣef umsawi deg wuzzuf (argaz/ tameṭṭut), ay-agi ad d-yili s umuddu 

n yizerfan-ines am nettat am urgaz, s tmuɣli n tmeṭṭut tezmer ad tbeddel timetti, tettuneḥsab 

tsuntit talibiralit gar talɣiwin timezwura n teẓriyin tisuntiyin, tennerna deg yiseggasen n 1950- 

1960, lsas n unekmar-a yebna ɣef : uɛiwed n lebni n twacult s uzref, ad rren deg-s argaz d tmeṭṭt 

 

 

 
 

28/04/2024 à 12 :45. 

https://syriauntold.com/2023/07/18/%D8%A7%D9%84%D9%86%D8%B3%D9%88%D9%8A%D8%A9-%D9%81%D9%8A-%D8%A7%D9%84%D8%AC%D8%B2%D8%A7%D8%A6%D8%B1/consulté
https://syriauntold.com/2023/07/18/%D8%A7%D9%84%D9%86%D8%B3%D9%88%D9%8A%D8%A9-%D9%81%D9%8A-%D8%A7%D9%84%D8%AC%D8%B2%D8%A7%D8%A6%D8%B1/consulté

deg yiwet n tseddart, ad tesɛu azref deg tefranin, deg ulmad, deg tlelli tadamsant, tilelli tasertant 

... , gar yismawen igejdanen i d-yufraren deg umussu-a : Mary wollstonecraft d Helin Taylor. 

 

Annekmar-a alibirali ur yettmuqqul ara ɣer laṣel n tmeṭṭut neɣ tadiyyanit-ines, yettnadi 

kan ad tawi azref-ines d wazal-is, akken ad mḥun cyaxa n urgaz deg tmetti, wa d-temsawi yid- 

s31. 

 

1.2.6 Anekmar asunti aradikali 

Yettuɣal usnulfu-is ɣer yiseggasen n 70, yettwaḥsab d amussu n lmuja tis snat i umussu 

asunti akken yettwali unekmar-a belli argaz d netta id aԑdaw amezwaru n tmeṭṭut. 

Ihi iswi n tsuntit-a d asnarni n yidlesan n tmeṭṭut akked d wazal i tesԑa deg tmetti, yussa- 

d unekmar-a akken ad iḥareb s udem amezwaru lbitrirkia dawal id yussan seg tmurt n lyunan, 

lmaԑnas adabu n ubaba-t d akken yettwali belli ayen iḍarun i tmeṭṭut ama deg ayen yaԑnan tuksa 

n yizerfan-is neɣ laḥqara-is yettuɣal ɣef tmetti i bedden ɣef udabu-a i syefkan azal amuqqeran 

i urgaz yeǧǧa tameṭṭut. 

Ɣef waya yettwali umussu-a, belli amsawi gar-asen ad yilli s usaɣli n udabu-a d ubeddel 

niḍen, win ibedden ɣef umsawi gar urgaz d tmeṭṭut, ger tid id yufraren deg umussu-a snat n 

temyura : Kate Millet Andréa Duquesne seg tmurt n Marikan d Germaine Greer seg tmurt 

Tustralit. 

 

 

1.2.7 Anekmar asunti deffir temhersa. 

Yenulfa-d unekmar-a deg tasut tis 3 n umussu asunti, yettuɣal ussemi n unakmar-agi ɣer 

ugzu n teẓri i yellan mi iԑedda traḍ, d tin i yettelmaden asemdu n temharsa ɣef yidles aɣerfan 

yettwaḥarṣen, sin akkin ad nefhem belli tasuntit mi tԑedda temharsa, tettnadi ad segzi amek ara 

d tesleḍ ɣef igemmaḍ isertanen d tdamsa d yidles, tasahrest ɣezzifen ɣef tlawin d warmud 

amẓerfan. 

Ger tlawin n unekmar-a amarikani Chandra Talpade Mohanty, laṣel-is d Tahendit 

temmeslay-d ɣef usmermeg n umussu amezri ɣef tmagit n tlawin deg umaḍal wis 3, ay-agi 

 

 

 

31Rouane abu zoumr, Les courants du mouvement féministe ( تيارات  الحركة  النسوية),  ن -بوست, Plateforme médiatique 
indépendante. 8. Mars. 2021. lhttps://www.noonpost.com/40044/un site consulté le 24/04/2024 à 15h. 

http://www.noonpost.com/40044/un
http://www.noonpost.com/40044/un
http://www.noonpost.com/40044/un

akken ad sbeggnen-t belli twaḥeqrent deg tmetti n udabu n ubaba-t mebla tuɣalin ɣer usatal 

adelsan d umazray i tlawin-agi. 

 

1.2.8 Anekmar asunti amarksi/ Tanmettilant 

Nulfan-d sin imussu-ten-a deg lmuja tis snat deg tsuntit, yettwali unakmar Amarksi belli 

ilaq ad yekfu laḥkum n udabu amsihran akked tayla tudmawant akken ad siwḍen ɣer tlelli n 

tmeṭṭut. 

Ihi amussu-a yettwali belli anagraw adamsan amsihran daԑdaw amezwaru n tmeṭṭut, d 

akken yefka azal amuqqran i urgaz, ma d tameṭṭut yettwali-tt amḍiq-is deg uxxam deg tkuzzint, 

seg tid id yufraren deg umussu Amerksi ad d-naf Alexandra Kollontai, seg tmurt n Rusiya, d 

Angéla Davis seg tmurt n Marikan. 

Ma yella d amussu anemlay d amussu id yiwin ɣef unekmar asunti, anemlay d umussu 

aradikali yettwali belli tamsalt-a n tmeṭṭut tebna ɣef unagraw amsihran d unagraw n udabu n 

ubaba-t, ttwalin belli akken ad siwḍen ɣer tlelli n tmeṭṭut ilaq ad yilli umsawi ger taɣdemt 

anmetti d tdamsa ger tuzzufin, sin akkin ufrarent-d ugar tlawin yekkaten ɣef anect-agi ger-asen- 

t Sylvie Federici seg tmurt n Marikan, d Angéle Aigle seg tmurt n Britaniya. 

1.2.9 Anekmar asunti n umgired. 

Yenulfa-d deg tasut tis snat seg tsuntit, yettamen belli yella umgired seg tlalit ger urgaz 

d tmeṭṭut, yettwali belli yessefk ad nelḥu s waya, ula d ameslay yidsen ilaq ad yili yemgarad, 

ihi anekmar-a ur yeffeki ara azal amuqqran i umgired yellan ger tmeṭṭut d urgaz, yettwali 

amgired-a d netta i sen-yettaken azal, ɣef waya amussu-a yefka azal amuqqran, daɣen yssuli-as 

di lqima-s i tyemma-tt deg tmetti. 

Seg tid id ibanen deg umussu-a Tafaylasuft Tabalgarit Tafransist Julia Kristeva d 

temyarutt tafransist tabilgikit Lucie Irigaray, akked Antoinette Focké, ihi anekmar-a yettwali 

belli yella umgired ger urgaz d tmeṭṭut d akken yettwali belli tella tmagit, tawtemt temgarad ɣef 

tmagit tamalayt.32 

 

 

 

 

32 Cdéacfhttp://bv.cdeacf.ca"cf-htmlles courants de pensée féministe-bibliothéque virtuelle- 
cdéacf https://www.google.com/url?q=http://bv.cdeacf.ca/cf_html/84258.htm&sa=u&ved=2ahukewirs5s- 

1p6gaxxf_qihhty7bm8qfnoecc8qaq&usg=aovvaw0xj7yytast48wlbhm-fblt un site consulté le 21/05/2024 à 13h. 

http://bv.cdeacf.ca/
http://bv.cdeacf.ca/
https://www.google.com/url?q=http%3A//bv.cdeacf.ca/cf_html/84258.htm&sa=u&ved=2ahukewirs5s-1p6gaxxf_qihhty7bm8qfnoecc8qaq&usg=aovvaw0xj7yytast48wlbhm-fblt
https://www.google.com/url?q=http%3A//bv.cdeacf.ca/cf_html/84258.htm&sa=u&ved=2ahukewirs5s-1p6gaxxf_qihhty7bm8qfnoecc8qaq&usg=aovvaw0xj7yytast48wlbhm-fblt

1.2.10 Tabadut n uzɣan asunti: 

Azaɣan asunti, d azaɣan aseklan id yefrurin seg teẓri tasuntit, neɣ s ugar n yisali, s tsertit 

tameẓriɣeft i yesseqdcen imenzayen n tedyulujit tasuntit, i wakken ad yezɣen tameslayt n tsekla, 

d akken yessaweḍ ad yesleḍ wa d yeglem ibardan i yess tettwali tsekla, d usigeg n umalay ɣef 

wunti ay-agi seg-mi i d banen iɣallen idamsanen akked d tmetti d tsertit deg tsekla. 

d akken ad t-naf yekkat akken ad yesleḍ iḍrisen iqburen, wa d yiwet akken ad t-nyesnarni 

akken ur ttruḥun ara, daɣen ad yili uzabu megal timuɣliwin timallayin, iswi-is aslaḍ n tmeskarin 

d tira tasuntit n tmuɣli tasuntit. 

tiẓri-a teskanay-d amek i tettmeslay tsekla ɣef tmeṭṭut, aladɣa amek tettidir seddaw 

leɛnaya n yergazen, tiẓri-a tettawi amdan s abrid n uxemmem d usendeh akken ad yefhem neɣ 

ad yessefhem tanmeglit, argaz-tameṭṭut, yettara tiṭ ɣer umkan n tmeṭṭut deg tmetti, s lmendad n 

tusniyin ama n tesnimalt timentisent neɣ tafiluzufit. atg. 

Ihi azeɣan asunti iswi-is d ttasleḍt s wudem asunti n yinaw aseklan, ur tesseqdac ara turdiwin 

tiqburin yettwassnen yakan, tesseqdac aṭas n wallalen n tusniwin nniḍen am tesnimant 

(psychologie) neɣ tisenmettit (sociologie)33 

1.2.11 Amezruy n wezɣan asunti 

Seg usnarni n tsuntit, d uzaɣan asunti ynnulfa-d uzaɣan asunti aseklan, deg tazwara n 

useggas n 60 deg Marikan, d akken yettwaḥsab udlis n Betty Friedan d tamayt tameẓriɣeft deg 

useggas n 1962, d tazwara ɣef wacu i bedd umezruy-a id yelldin ugar n tewwura n unarni i 

uzaɣan-a, nnulfant-d ugar n tarrayin n uzaɣan asunti ger-asen-t 

• Azaɣan asunti amerksi: ger tid id yufraren deg-s ugar nsen-t d tibriṭaniyin d tid iḍefren 

tigemmi n waggag amerksi, kkaten-t amek ara fahmen-t tamagit tuntit, tefka azal 

amuqqran i usegmi anmetti d usilleɣ n tlawin deg tmetti, ger tid id yufraren deg-s Liliane 

Robinson n tmurt n Marikan Taradikalit. 

• Azaɣan asunti anmetti: azaɣan-a yefka azal i ulmad n umgired uzufan id yefka yidles 

s yin id ttakken tamlilt i yal yiwen deg tmetti, arnnu ɣer waya anadi deg wannar n yidles 

anmetti, ɣef waya ttwalin-t tid iḍefren azaɣan-a belli amgired yellan ger urgaz d tmeṭṭut 

ur telli siwa d akala amazray anmetti d yidles, d ayen iten yejjan ad jabin ɣef wamek ad 

 

 

 

33 http//fr.isecosmetic.com/wiki/feminist-literary-criticism. / un site consulté le 21/05/2024 a 12h. 

snarnin tuggna n tmeṭṭut deg tsekla, sin akkin ttwalin-t belli amgired yellan ger-asen 

yella-d daԑwwiq deg ubrid n unerni n tsekla ɣer tmeṭṭut. 

• Azaɣan asunti amarikani: yennulf-d uzaɣan-a s usnulfu n yidles n tsertit tuzzufant n 

Kate Millet dacu kan deg yiseggasen n 80 yebda iɣelli, ay-agi yuɣal ɣer wassaɣ yellan 

ger uzaɣan d tsertit, sin akkin ad d-naf azaɣan-a yefka azal s udem amatu i yimgan 

inmettiyen ɣef yimgan n tesnudert(biologie), xdmen ugar n yinadiyin akken ad siwḍen 

ɣer wassaɣ n tmeṭṭut akked d tsekla. 

Deg tazwara yeqqen ɣer tsuntit talibiralit, i yekkaten ɣef tugdut tasertant ger yergazen d 

ttlawin, azaɣan asunti yennarna mliḥ imi id-snulfan-t tidukliwin tisuntiyin, sin akin amussu-a 

iɛedda-d ɣef tallit tis snat, d tallit n tsuntit taradikalit treṣṣa s waṭas ɣef usali n weswir n lxilaf s 

wesnulfu n tsekla tasuntit i yesɛan iḍrisen i qburen.34 

Ihi ameslay mgal tameṭṭut d yiwet n tikti tamaynut tban-d deg Québec, deg tmurt n 

Canada anda dduklen-t kra n tlawin timyura deg yiwet n tmeskant, deg useggas n 1978 di 

Otawa, timlilit-a theggat-id yiwet n tnelmadt tasdawant iwumi qqaren "Patricia Smart" leqdic- 

a ibeggen-d amek i d-iban umeslay ɣef tmeṭṭut deg Québec, d win yennarnan s lemɛawna n kra 

n tlawin yettnadin deg tutlayt tagnizit deg tseddawiyin n tmurt n Canada, maca tiẓri-a-nsent 

tsenned deg uḥric amenzu ɣer teẓriyin n tutlayt tafransist, id wwint kra n tlawin gar-asent 

Héléne Cixous, Catherine Clément, Béatrice Didier  , yerna tesfaydi-d deg wayen id-wwin ɣer 

yiɣennaẓriyen imarikaniyen am: Shoshan Felman, Teresade de Lauretis. 

 

Timlilit n yidelsan n tmura yemgaraden, yessnerna azɣan n wunti id wwin-t tlawin n 

Québec, s wemxaleḍ yellan gar tutlayin akked tsekliwin tiɣelnawin. 

Sin akin azeɣan asunti ilul-d deg Fransa 1968, iban-d s tulmist n weqḍaɛ n tesfukelt tasertant 

s uɛiwen d umsudeɣ n temsalt n tsuntit d tesfukelt tasnimant i yssenden ɣer yiwen wegraw n 

tlawin tisnilsanin. 

Ihi azaɣan asunti yettwasebded akken ilaq deg Marikan akked Québec, anda id- 

tettwasgenses tmeṭṭut akken iwata, deg umyellel aseddawan, maca azeɣan asunti yemlal-d 

uguren i wakken ad yalqay deg Lurup, maca deg tazwara yettwasemla-d belli d azeɣan 

amaynut.35 

 

Taggrayt 

Deg tmetti taqbaylit tameṭṭut d tin yemxallafen ɣef urgaz deg kra n tlufa, imi tasreḍt 

akked leɛwayed, d wid yessemgaraden gar-asen ɣas akken tesɛa izerfan-is maca sɛan tilisa, ur 

tesɛi ara tilelli yemmden, mazal-itt ddaw laɛnaya n wergaz. 

Tasuntit tesɛa tawura tagejdant deg tudert n tmeṭṭut, imi d nettat i yas-d-ileddin tiggura 

akken ad tessebgen tizemmar-is d tmusniwin-is, ama deg taɣult n tsekla, ama anda nniden, imi 

s umussu asunti id-yuɣal wazal i tmeṭṭut deg tmetti, yes-s i d-tḥella ugar n yizerfan-is. 

Ilmend n wayen id-nebder deg wayen yezrin, iban-aɣ-d d akken tasuntit d tin yettnadin ɣef 

yizerfan n tmeṭṭut, tessawal ɣer umsawi gar tmeṭṭut d wergaz, tesɛa tamlilt d tameqqrant deg 

tririt n yizerfan d wazalen i yettwakksen i tmeṭṭut d uɛelli deg ccan-is, timuɣliwin-a zgant deg 

tira taseklant taqbaylit ɣas ulamma tizrawin fell-asent ur tuqqten-t ara, ɣef waya i d-neffren 

yiwen seg wungalen untiyen deg tsekla taqbaylit : ’’Tezgertirga’’ n Tlelli Bellal, akken ad negg 

fella-s tasleḍt i deg ara d-nessebgen aṭas n temsal i yeqqnen ɣer wadeg d wazal n tmeṭṭut deg 

tmetti s tmuɣli tasuntit. 

Aḥric II Tasuntit deg wungal Tezgertirga n Tilelli Bellal 

Tazwert: 

 

Ungal Tezgertirga d ullis ɣef tudert n uwadem iwumi tefka tnaggalt azwel n wungal- 

is Tezgertirga, tanagalt tebda ungal is s taggara n tedyant daya i yejjan imeɣri ad yar lwelha- 

ines ɣer wungal-a, ad t-iɣer ɣef yiwen nnefs, ad iḥir ad yaweḍ ɣer taggara. 

Aṭas n tedyanin i yeḍran deg ungal-a tuggett deg-sent ttezzint ɣef yiwet n teqcict imumi 

semman tezgartirga, d yiwet n teqcict i yettnadin ad terreẓ leqyud i ḥuzen tameṭṭut tebɣa ad 

tbeddel tudert-is s ufus-is ur tebɣi ara ad teddar tudert teddar yemma-s, d tlawin akk nniḍen, 

tiwid awal ɣef lbaṭel i yellan di tmetti-a anda nettidir zik, tameṭṭut ur tesεi ara akk awal deg 

tmetti neɣ deg twacult anda tettεici ttwalin-tt am wakken d taɣawsa n urgaz, tameṭṭut yerwan 

lḥif zik assa tebɣa ad tessenser iman-is seg tuccar n tmetti yerẓen, iḥeqqren tameṭṭut. 

Tameṭṭut iεebban azaglu n ddel seg wasmi d-tlul ar assa yebda-d seg uxxam-nsen, 

seg yemma-s seg wayetma-s seg urgaz-is seg tmetti s lekmal-is. 

Tules-d tadyant n sin waytma-s Masi akked Jigu d atmaten maεna mgaraden tamuɣli 

amek ttwalin tameṭṭut, Masi d ameqqran n uxxam ulac ixxdim ulac agerdas ur yebɣi ara i 

tezgertirga ad tεic di tlelli ilaq attidir akken yeddar netta, ur teqqar ur t-ttefaɣ acku yettwali 

tameṭṭut amḍiq-is deg uxxam, d lεib amuqqran ma truḥ attelmed taɣuri, ur yebɣi ara ad treẓ 

leqyud, aladɣa mi tkcem ar tseddawit iberra deg-s, i semmaḥ deg-s, filjalt imi teḍfer abrid 

n tɣuri akken ad tkkes lqyud ɣef yiman-is d tlawin nniḍen, maca asmi i as-zewǧen imawlan- 

is akken ad i seggem ad yuɣal sabrid, taggara wwin-as-d tameṭṭut id as-yerran tabarda ur 

yezmir ad yenṭaq zdat-s ayen denna akken, maca tameṭṭut-is tettassem di Tezgertirga dayen 

kan. 

Ma d Jigu yezga ɣer tama-s werǧin i-ttyejji waḥdes, d netta i as-yeṭṭfen afus akken 

ad tekcem ar tesddawit yerẓa-as leqyud i as-tssars tmetti d Masi deg ubrid is, dinna i tessen 

amdakel-is mastinas. 

Tules-d tadeyant n yemma-s n Yuna tamdakelt-is n tseddawit i zewǧen mebla lebɣi- 

s, argaz-is yesserẓeg-as tameddurt-is, tesbar nnig n wayen ilaq, teqqim ɣef waraw-is asmi 

temmut, baba-s iεawed zzwaǧ yewwi-d tameṭṭut, tewwi-d yid-s aqcic yuɣal d netta id bab 

n uxxam, Yuna rrantt di ṭṭarf ma d baba-s nni yeṣṣerwan lḥif i yemma-s tura yuɣal ittdu-as 

lebɣi i tmeṭṭut-is. 

 

                     



ta 

 

Tezgertirga ur tebɣi ara ad tidir am tmeṭṭut iwumi rran takmamt, tettwali iman-is d 

amdan, taseddawit teldi-as-d aṭas n tgura. 

Akken daɣen temmeslay-d ɣef utεeddi n lḥerma ɣef tullas, yerna ur zmirent ad-inint 

iqiḥ anda d argaz iyḍelmen maca d tameṭṭut ara yessusmen am wakken d nettat i xedmen 

lεar, acku teẓra belli imdanen d nettat kan ara sḍelmen, am weqcic nni n ljiran i yesslafayen 

i tullas asmi llant d ttimcṭaḥ, Lewnis i kecmen ar texxamt n Yuna yexdem deg-s lebɣi-s, 

Yuna tenna i tmeṭṭut n baba-s, acu kan ur tt-tumin ara tedda ar tama n mmi-s asmi yewweḍ 

wawal ɣer baba-s yessufeɣ-itt deg uxxam. 

Tyri teṭṭef amkan ameqqran deg ungal, teččur d iḥulfan d tillawt Tezgertirga seg 

wasemi tessen Mastinas yerra-as-d asirem, tḥemmel-it seg wassmi i tssen tbeddel aṭas 

tekkes akukru. 

Temmeslay-d ɣef temsalt n ddin iɣelqen tigura i tmeṭṭut, i ceklen allaɣ n yergazen, tekcem 

azuh ar tsertit anda i d-tules tadeyant n teqcicin yessuturen izerfan-nsent di tallit- nni deg 

yebda lḥirak anda kra n yilemẓiyen kkren megal-nsen, yerna tεeddan fell-asent, tiwwi-d 

ɣef yergazen iḥeqqren tiyemmatin-nsen tiyesstematin-nsen ɣelqen fell-asent, ma deg 

yizenqan anda walan taqcict ad iεellaq yilles-nsen am wakken tigad-nni ur sεint ara 

imawlan neɣ aḥkim. 

Asmi yunag Mastinas ar tmurt n Franca, Tezgertirga tekcem deg ugraw n tissmin 

aldɣa netta ara yarren s axxam n Silya taqcict tamezwarut iyḥemmel, ar taggara tezzi fell- 

as ddunit txedε-it, yezzi wakud tuɣal tettḥelil deg-s tebɣa ad tcud assaɣ amaynut yid-s, ad 

mḥun ayen iεeddan, maca Mastinas yugi acku mazl ccama-nni n lexdaε deg wul-is, yerna 

yefka awal i Tezgertirga ad yuɣla ɣur-s ad zewǧen di sin, ar taggara Silya yeɣlid fell-as yir 

aṭṭan deg wass-nni Mastinas tɣaḍ-it acku yeḥṣa belli ussan-is wezzil-it, yezga ar tama-s almi 

yettu ula d tili n Tezgertirga, tessawel-as ur as-yettarra-ara. 

Zrin wussan ul n Tezgertirga yettnaɣ d wallaɣ-is, ar taggara tessɣars-d iman-is seg 

kra i ticudden ɣer Mastinas teldi-as tagurt ad-tinig ula nettat ar tmurt n Canada, terra tablaṭ 

i wul-is, tettuqennaε belli llan kra n yimdanen ad ten-nesεu kan deg wulawen mačči di tudert 

n yal-ass. 

Ar taggara Tezgertirga temsebḍa d Mastinas, telha-d d iṣenfaren, tessaweḍ tezger 

akin i tirga-s tewweḍ ar lebɣi-s s leqraya-ines, terẓa asalu n wuguren i regglen ibardan i 

tmeṭṭut ama di tmetti neɣ di twaculin. 

 



Aḥric II:                                                              Tasuntit deg wungal Tezgertirga n Tilelli Bellal 

40 

 

 

             Ihi gar wungalen i nefren d ammud n unadi-a: Tezgertirga n Tilelli Bellal, ɣer-s nsenned 

tiẓṛi tasuntit, imi deg tira n tnaggalt-a nufa-d deg yiwet n tukkist seg-s tenna-d : « Asunti mačči d 

amussu i d-yellan akken ad ibedd mgal argaz maca d agraw n yimussuten inmettiyen, isertanen i 

yessawalen ɣer umtawa gar tmeṭṭut d urgaz ama d amtawa asertan adamsan neɣ anmetti , limmer 

mačči d amussu-agi talti tameṭṭut deg umaḍal merra mazal-itt turez ddaw n uzeglu n urgaz imi kra 

n taɣult ur tli deg-s azref. ». Sb: 109. 

Seg tukkist-a i neɣra, negza tikta n tmeskart d wayen iɣef tekkat ad t-id-tessiweḍ deffir 

n yijerriḍen n tira-ines. Neḍfar ungal n Tlelli Bellal ilmend n yixfawen i yellan deg-s, akken ad 

d-nekkes aẓayar asunti i tefka i tmeṭṭut, d uzɣan-ines ilmend n tmetti. 

Akken ad nessiweḍ ɣer yiswi-nneɣ nebḍa tasleḍt-a d isatalen, si tmuɣli n teẓṛi tasuntit, asuddes- 

agi ur d-yelli ara kan akka, maca neḍfar tikli n 14 n yixfawen iɣef tesbedd tnaggalt ungal-ines, 

akken nekkes-d 20 n yisental isuntiyen: 

1. Azref n tayri deg tmetti taqbaylit 

 

2. Lmenkar n urgaz ɣer tmeṭṭut 

 

3. Tamsalt n nnif deg tmetti taqbaylit 

 

4. Asemgired gar uqcic d teqcict 

 

5. Azref n ulmad 

 

6. Azref n tdukkli gar uqcic d teqcict 

 

7. Assaɣ gar weqcic d weltma-s 

 

8. Tameṭṭut war azal deg tmetti 

 

9. Anekcum n teqcict ɣer tesdawit 

 

10. Yir zwaǧ 

 

11. Aṭas n ttɛebgat ɣef tmeṭṭut taqbaylit 

12. Tibawt n tyemmat deg tudert n teqcict 

 

13. Zwaǧ n tmara 

 

14. Lbaṭel i tesɛedday teqcict s ddaw leɛnaya n tmeṭṭut n ubabat 

 

15. Tuksa n leqder ( lḥerma ) ɣef teqcict 

 

16. Atɛeddi ɣef lḥerma n tmeṭṭut 

 

17. Tameṭṭut d tmussni 

 

18. Laman n tmeṭṭut s lmektub yuran ɣef twenza-s 

 

19. Azref n udawi n tmeṭṭut deg tmetti d wayen t-yeṭṭafaren 

 

20. Tameṭṭut d azamul n umennuɣ ɣef tlelli-s 

 

2.1 Azref n tayri deg tmetti taqbaylit 

Aḥulfu n lefraq deg tmetti taqbaylit, tuget n tlufa i yecban tigi, as qqaren d tameṭṭut i 

ixeṣṛen neɣ d tameṭṭut i ixedɛen, akken tebɣu tili temsalt-nni. Deg yixef amenzu n wungal 

Tezgertirga, yella-d wawal deg-s ɣef tuzzma d uḥulfu n lfiraq i tettidir tmeṭṭut deg tayri. 

Mastinas d amedya i d-ibanen deg wungal ɣef waya. Tezgertirga seld ayen i as-tesmar n tayri 

d lemḥibba, di taggara yeǧǧa-as-d ala aḍu, ay-agi iban-d deg tukkist-a: 

Md: « ... Tesɛiḍ lḥeqq, kullec s zyada i ak-t-in-smareɣ, tesɛiḍ lḥeq almi ik-umneɣ, timɣureḍ 

gar wallen-iw, tura ad truḥeḍ... tezriḍ acḥal ttraǧuɣ deg-k, abeɛda segmi iyi-tenniḍ, sber fell- 

i ad qaɛdeɣ iman-iw, ad d-uɣaleɣ ɣur-m akken ad kem-id-zegreɣ yid-i ɣer dagi ... nwiɣ ad d- 

tnadid fell-i, sliɣ s wasmi d tusiḍ, nniɣ ahat d tamuffirt i yebɣa ad iyi-yexdem xas akken mi 

telliḍ deg Fransa, ur d-tettarraḍ ara ɣef yisawalen-iw...». Sb: 15-16. 

Yal amdan deg umaḍal, yesɛa ayen i d-yeqqimen deg wallaɣ-is, s daxel-is d asmekti ur 

neṭṭixir ara ama d ayen yelhan neɣ ur nelhi, dɣa asirem d tayri gar Tezgertirga d Mastinas d win 

ur nekeffu ara, tanagalt tezga tettɛawad-d i temsalt-agi n tayri d yiḥulfan iten-icerken, deg 

imedyaten-a i d-yettban waya, imi i d-tenna Tezgertirga: « Mi ara tayseḍ tudert d tiẓeḍt-is, 

mi ara tḥulfuḍ s yiman-ik amzun akken ulac win yellan ɣer tama-k, dɣa din ad ak-d-iban 

umdan werǧin tenwiḍ akken ad ak-d-yerr asirem, ad d-yesseḥyu deg-k ayen akken 

yemmuten. Ad t-tettwaliḍ netta kan, xas llan wiyaḍ, acku ayen i d-yessenxuxed deg-k n 

wafrayen, werǧin i ten-id-yessenxuxed umdan-nniḍen, Mastinas yerra-yi d tamedyazt, 

tamedyazt iwumi d-ḍsan wussan, cfiɣ asmi i uriɣ asefru ɣef ddemma-s anda I as-qqareɣ:’’ 

Deg wayen ide gur tebniḍ…. d yiḍ d amḥaddi. ». Sb:105-106 

Md 2: « Mastinas, umreɣ aṭas asmi i t-ssneɣ, yerra-yi-d asirem, xas akken gma Jigu, iruḥ 

maca yexlef-iyi-t-id Rebbi deg umkan-is… maca yeԐmer-iyi-d amkan-nni ilem…., Seg wasmi 

I ssneɣ Mastinas, i beddlent aṭas n tɣawsiwin deg-I, yezga yeqqar-iyi-d lḥu kan ɣer sdat, 

kemm yella lettkal fell-am, kkes kukru-agi I kem-izedɣen…. werǧin iyi-d-yenni ala. ». 

Sb:105-106 

Md 3: « Ḥemmleɣ deg-k ad sikdeɣ…. Trennuḍ-iyi-d talwit d waṭas n umenni...». Sb: 107- 

108 

Md 4: « D tidet Mastinas yusa-d yesfeḍ fell-i aṭas n tɣawsiwin n diri. Yid-s I d-ḥyiɣ asirem, 

yes-s i tuɣal tmuɣli-w tessebԐed…  sneɣ Mastinas, rniɣ I usekkud-iw tamuɣli. ». Sb: 107- 

108 

 

Md 5: « Ur zmireɣ ara ad d-iniɣ acḥal i t-ḥemmleɣ, walaɣ deg-s aṭas n tɣawsiwin werǧin 

walaɣ deg urgaz nniḍen, yeɛni iban kan llant deg wiyaḍ, imi irgazen mačči akk diri-ten. 

Acu kan, nekk Mastinas iyi-tssemlal twenza, A rrezg-iw nekk i t-yesɛan! » Sb: 111 

Di tmetti taqbaylit tayri d afray iyes-s yettḥulfu umdan di tudert-is, ulac win tezgel tayri, 

meẓẓi neɣ meqqar, tayri d lebḥer wessiɛen, tettaǧa amdan ad yargu, ad yessefru, ad yessaram 

ayen ur nelli, tayri gar urgaz d tmeṭṭut d tin i ten-icerken s lmeḥibba d tdukli, dɣa Tilelli Bellal 

tewwi-d ɣef teqsiḍt n tayri yellan gar Tezgertirga d Mastinas i yezdin ulawen-nsen, tḥemmel-it 

tettxemim ala fell-as ur ittekkes ara wudem-is seg wallaɣ-is, ula d netta iḥemmel-it, yefka-as 

azal yuɣal-as-d asirem, yerra-as ussan-is d imellalen yessufeɣ-itt-id seg tallast ɣer tafat, yuɣal- 

as-d ucmumeḥ ɣer wudem-is, tettu yak iɣeblan i tesɛedda, tesɛa kan assirem ɣer Mastinas akken 

ad ten-yezdi uxxam ad idiren di tumert, tezga tsuɛef-it. Ayen i d-yessebganen aya imi is-tuzen 

izen tenna-as: « Ayen akk i d-ddreɣ yid-k ḥemmleɣ-k, ma ɣur-k d akud n usԐeddi, nekk ɣur-i 

d ddunit s lekmal. Yal awal i ak-nniɣ yekka-d seg wul-iw, ayen akk i ak-xedmeɣ, xedmeɣ-t 

acku bɣiɣ-t. Ḥemmleɣ-k tezriḍ, ḥemmleɣ-k, ḥader ad tettuḍ. ». Sb: 28-29-30 

Md 6: « Tezgertirga, asmi d-tekcem amaḍal-iw ferḥeɣ aṭas, ur ẓriɣ amek akken, meɛna ẓriɣ 

belli deg-s i walaɣ kullec….ad kem-ǧǧeɣ ula d kemm a tawizet n wul-iw». Sb: 120. 

Dɣa Tezgertirga turǧa awal, sin, xersum alummu, ulac, am win yettsuɣun di ttelt lxali. 

Nettat turǧa yes ad as-d-yini mazal bɣiɣ-kem, rnu efk-iyi akud akken ad kem-ḥemmleɣ, turǧa 

ad as-d-ibeggen belli mazal kra n usirem, ulac, am win yettarun i uderɣal neɣ am win ihedren 

d uɛezzug. Terna ciṭ, ul-nni iḥerrek-d, temmuqel ma yella kra n yizen, tikkelt-a tufa ziɣ yerra- 

as-d s wawal, xas ma iɛeṭṭel yenna-as-d: « Nneɣnaɣ aṭas mi ɣriɣ izen-im, ruɣ-ten d iqerḥanen, 

ḥuzan-iyi yimeslayen-im, yal yiwen d tarṣaṣt yentan deg-i… Awal ur zmireɣ ad t-id-suffɣeɣ 

seg yimi-w, meɛna…». Sb: 31. 

Timetti taqbaylit tebna ɣef uzref n tmeṭṭut ad tili deffir n urgaz, daɣen tineslemt ur d- 

twehha ara ɣer umsawi deg wuzzuf, ɣef waya i ttwalin am wakken tikta-a kkant-d seg lɣerb, 

maci n leɛwayed-nneɣ, dɣa ula d aḥulfu-agi n tayri d lɛib ad d-iban ɣef tmeṭṭut, d aḥulfu n tuffirt 

kan. 

Tezgertirga yeǧǧa-d deg-s leqriḥ d ameqqran, imi teddert tayri takeddabt: «... Yekkfa 

umenni, kkfant tirga, yekkfa laman. Ur tɛawed ad tẓar ayen icebḥen, dayen yedderɣel wul ur 

yettwali... yekkfa zzman n ssfa, teggra-d tidet tettmenḍar gar tkerkas...». Sb: 33. 

Ur teɛdil ara temsalt n lefraq deg tmettiyin-nneɣ, acku di yal tikkelt awehhi yettuɣal ɣer 

tmeṭṭut. Argaz yezmer ad ibeddel, yezmer ad yejweǧ 4 n tikkal, ma d tameṭṭut ula d cwiṭ-nni n 

laman d uḥulfu i icebḥen i tessaram ad tidir d win i as-yehwan ur as-d-yettsaḥ ara. Ɣef waya i 

yuɛar ɣef tmeṭṭut ad teṭṭef adeg-is deg tmetti yecban tagi. Am wakken tedṛa d Tezgertirga, yerẓa 

wergaz isirman-is akken kan d-teǧǧuǧǧeg i tudert. 

2.2 Lmenkar n wergaz ɣef tmeṭṭut: 

Deg yixef wis tlata n wungal tanaggalt twehha-d s kra n yimedyaten ɣer tlawin i mazal 

ar ass-a ttidirent ddel d lmenkar ɣer tama n yirgazen-nsent: 

Md: « Kra i tuɛar akken, tura tṣaḥ-d i urgaz i d-yessersen tadla-s, ur tt-id-yettali wawal sdat- 

s. Ixeddem deg-s lmenkar aberkan, ur tt-yettaǧǧa s tyita wani s yisusfan... Tettɣad-iyi asmi 

ara d-terzef, d agareb i d-tettgarab yal tikkelt, imi argaz-is yekkes-as imawlan-is...» Sb: 36- 

37. 

Tban-d tmuɣli tasuntit ɣef tnaggalt mi d-tenna: « Limmer d nekk ur qebbleɣ ad rnuɣ dqiqa 

d urgaz iheqqren tameṭṭut, argaz iḥemlen kan tuzuft d tfekka n tmeṭṭut ma d afrayen d 

yihulfan-is ur d-yecqi deg-sen, yeɛni yehwa-yi kan heddreɣ nekk d lmuḥal ad qebleɣ argaz 

ad iyi-yewwet, ad yesɛeddi fell-i lbaṭel...». Sb: 38. 

Ay-agi akk yella deg tmetti taqbaylit, ad tettwawet tmeṭṭut ad tettwargem, maca iwulem 

ad tesbar akk i ddel, imi tettuneḥsab d taɛkemt ma tuɣal-d ɣef uxxam n yimawlan. D timetti ur 

nefki izerfan i tmeṭṭut i tt-yessawḍen ɣer yir liḥal n wass-a. Amer d tlul s uzref n tlelli n tikta, 

tilelli n tdamsa... wama ur tettidir ara ddaw n ddel ama n urgaz-is ama n yimdanen wiyiḍ. 

2.3 Tamsalt n nnif deg tmetti taqbaylit 

Atɛeddi ɣef tmeṭṭut akken yebɣu yili leɛmar-is dayen wer tqebbel talsa, dayen ur iqebbel 

rebbi, aladɣa ma d taqcict meẓẓiyen. Atas n n tlufa-agi i ḍerrun deg tmetti-nneɣ, yerna deg 

yisem d timetti tineslemt, maca d tineslemt kan anda i asen-yehwa. Twehha-d tnaggalt ɣer ugdal 

n utɛeddi ɣef tmeṭṭut s tudert n Tezgertirga d wayen d-tesɛedda: 

Md 1: «...Limmer ssineɣ ad cetkiɣ fell-as ɣer yimawlan-iw, ula d tanefsit-iw imir-nni texreb, 

mačči akk akken i lliɣ uqbel ad yetɛeddi fell-i, dɣa ar tura dayen iyi-d-yeǧǧan ugur meqqren... 

acu kan deg tmetti-nneɣ ɣas argaz ad yetɛeddi ɣef teqcict, ɣas ma ur tednib ur teɛṣi‑ ad sslen 

akk yes-s medden, deg temɣer-is ur ttqerriben medden ad tt-aɣen, tacmat as d-teggri ama i 

nettat, ama i twacult-is. ». Sb: 40. 

Deg temsal yecban nnif, ɣellint tmegraḍ deg tmurt n leqbayel, maca awah a rebbi ad 

uɣalen ɣer wansa i d-tekka tucmat, neɣ anwa i d-ssebba-s. Tussra tettili di yal tikkelt ɣef urgaz, 

ma d taqcict ad tt-yečč wasif n yidammen, ɣef waya i ttefrent teqcicin aḥulfu-agi qerriḥen: 

Md 2 : « Aṭas n tid i sɣeḍlen msakit, mmezlent yerna nutenti ur xdiment kra, akken itent-id- 

yexlaq Rebbi, meɛna akka s yisem n nnif, ulac tiqqit n yidammen gar yiḍarren, ad mmiren 

seg wansa nniḍen, yernu ad glun s yiziɣer-is. D tagi i d liḥala n teqcict, tilemẓit d tmeṭṭut di 

tmetti anda ttidireɣ... ». Sb : 41. 

Iban-d uzɣan asunti s teqsaḥ deg wayen d-tura tnaggalt ɣef Tezgertirga, tesḥassef ɣef 

tmetti wer nmudd i tmeṭṭut ula d azref n ucetki ɣef utɛeddi. D aḥulfu ucmit ara yeqqime deg 

wallaɣ-is lebda. Si tmuɣli n umussu asunti tilelli n usenfali, tilelli n uḥulfu, izerfan n tudert 

akken llan llan deg-s. ɣef waya ara d-nini dakken tamsalt i yecban tagi iwulem ad as-yebru 

rrebg ass yecban ass-a. 

 

2.4 Asemgired gar uqcic d teqcict 

Deg tmetti taqbaylit ad naf d tin yessemgiriden gar weqcic d teqcict, mi ara d tlal teqcict 

ur s ttaken ara azal, ttwalintt d lԐar ara d tawi i twacult , dɣa ur as-ttefraḥen ara, imi aqcic mi 

ara dilal ad-as wten lbarud xedmen-as ula dimensi. Deg wanect-agi ad naf Tilelli Bellal tenna- 

d d akken: « Tezgertirga, tekker-d di taddart, timɣur-d gar twacult yesseḥbibiren mliḥ ɣef 

wansayen, yefkan azal s waṭas i ttrebga uqbel ayen nniḍen…». Sb: 44. 

Dɣa taqcict tettkukru yettuɣal-as akk wayen tebɣa d tuggdi, tanagalt imi id tenna ɣef 

Tezgertirga i yettagaden gmas Masi, tuɣal tettcawar-it di kullec imi nettat ur tesԐi awal di kra. 

Md 1: Masi d netta i d ameqqran akk deg-sen, ilul-d ɛziz, akken yebɣa i ixeddem, teddun-as di 

lebɣi, asmi meqqar yewwi-tt akken, yuɣal amzun yebɣa ad as-yekkes adeg i baba-s, ad irayi ula 

fell-as. Akka i d ttrebga n ttnefcic, ula deg wawal yella: rebbaɣ-d azrem s aqerruy-iw. Sb: 45. 

Tanagalt tewwi-d awal ɣef wanecta deg umedya-a: 

 

« Dda Ḥmed akked Nna Skura, qqimen acḥal ur ssadren aqcic, asmi i d-ilul Massi, gan 

tameɣra n sebԐa wuḍan d sebԐa wussan, ɛuhden-t ayen yettmenni ad t-yaweḍ, imi ur as-nnin 

ara ad rebbin aqcic, ad rren tisfi i uɛdaw. Yewweḍ lḥal almi qrib tebri, di tazwara teqqim 

rebɛa n yiseggasen ur terfid s tadist, tanuḍt-is jmiԐ I ddant, mkul aseggas s yiwen, dɣa uɣalent 

ttɛayaren-tt, rnu timetti ula d nettat ur tt-terḥim ara…». Sb: 45 

Da yettban-d wamek i tettwaḥqar ula d tayemmat, ma yella turew-d aqcic ad as- 

ɛelqen afzim lfeṭṭa, ma yella d taqcict ad rfun fell-as, neɣ tikkwal berrun-as. Ula d nettat 

ssekcamen-as taḥraymit, tḥeqqar lweqt yellan deg wuzzuf am nettat acku ur tezmir dacu ara 

texdem, neɣ ad tḥami ɣef yelli-s. 

Md 2: «Masi yekker-d d aqcic n ccuq, akken i as-yehwa yexdem, ayen yebɣa yečč-it, kkren- 

d watmaten-is, yuɣal yettasem deg-sen, dɣa kemmlen yimawlan-is teddun-as di lebɣi almi 

yuli ɣef yiԐrar-nsen. Yerna di ttrebga-nsen leqbayel, zgan ssalayen di ccan aqcic ɣef teqcict.». 

Sb: 46 

Xas ad yili uqcic meẓẓi ɣef weltma-s, ɣur-s azref ad tt-iwet, ad as-yini acu ara texdem, 

acu ur txeddem ara, aya akk xeddment s yisem n nnif d lḥerma, amzun akken aqcic yezga iԐus 

ɣef weltma-s akken ur tɣelleḍ ara. 

Ad d-lalen deg yiwet n tɛebbuḍt, d arraw akk n tesɛa wagguren, asmi ara d-rsen ɣer lqaɛa, 

yiwen ad t-magren s lferḥ d teɣratin, sbuɛ d tbuɣarin, wayeḍ s leḥzen d yimeṭṭi, ur ttilint teɣratin 

wani tibuɣarin, assen d leḥzen, assen id ass n ukras n unyir. Seg was mi ara d-tlal teqcict, d 

taɛebbuḍt n tyemmat d argagi, uɣalen almi qqaren win yesɛan taqcict deg uxxam, am win yesɛan 

lbumba, deg yal ddqiqa tezmer ad teṭṭerḍeq, taqcict daɣen, ur ẓrin melmi ad ten-tcemmet. 

Awalen-a d ayen d-nekkes seg wungal Sb: 47. 

Ihi, deg tmettiyin i yecban timetti taqbayli, tameṭṭut yettarwen tiqcicin tettuneḥsab am 

akken teggi-d lɛar i twacult, terrnu-asen-d leɣbayen. Akka daɣen ak i ḥeqqren tiqcicin ur nesɛiu 

ara atmaten, imi ulac aniwa ara d-yekkin fell-asent neɣ ad iḥami fell-asent mgal iberanniyen. 

Axemmem-agi sumata yettlal-d deg yal aɛeggal, am waken wa yesselmad-it i wayeḍ, ɣef waya 

i tettili tmuɣli n temḥeqranit i tmeṭṭut, imi annect-a yettlal-d d tallit-ines. 

2.5 Azref n ulmad 

Ɣer tama n utɛeddi n urgaz ɣef tmeṭṭut, ad d-nezzi ɣer yimawlan, deg yixef wis rebɛa n 

wungal. Imi d tawacult akk id ssaḥ deg tmetti, dɣa ula d tanefsit n teqcict ara yemmden d 

tameṭṭut teqqen ɣer ttrebga. Deg tmetti-nneɣ ad d-ffɣen akk seg yiwen n uɛebbuḍ maca syada 

d cyaxa n uxxam d ayla n uqcic, akken tebɣu teqqcict tfaz, neɣ tufrar, aya-agi iban-d deg wungal 

Tezgertirga: 

Md: «...Di ttrebga n leqbayel, zgan ssalayen di ccan aqcic ɣef teqcict. Ɣas ad yili uqcic meẓẓi 

ɣef weltma-s, ɣur-s azref ad tt-yewwet, ad as-yini dacu ara texdem, acu ur txeddem ara, aya 

akk xeddment s yisem n nnif d lḥerma, amzun akken aqcic iɛuss ɣef weltma-s akken ur tɣelleḍ 

ara...». Sb: 47. 

Tannamit-nni n temẓi iyes-s d ttrebbin aqcic meqqar ccan-is, yettkemmil akken di 

temɣar, Tezgertirga teḥassef aṭas iwayen i as-ixeddem gma-s Massi, yegdel fell-as tufɣa seg 

umnaṛ ɣer berra, cwi kan yella gma-s Yugurten i yellan deg lɣerba yettqaraɛ-it-id tikkwal s 

yimeslayen, akken as yessefhem tamuɣli n tidet i tmeṭṭut, ay-agi iban-d deg udiwenni-agi iten- 

yezdin mi yebɣa Masi ad d-yeḥbes Tezgertirga seg leqraya: 

Md 2: «...Ayɣer? ɛni tin yeɣran tesrusuy aqerru n yimawlan-is ɣer lqaɛa? Nekk kra n tin 

ssneɣ, ur terni siwa lɛez d ttnefxa i yimawlan-is: 

-Mazal-ik meẓẓiyeḍ ur tefhimeḍ ara timsal, Tameṭṭut neɣ taqcict ur ilaq ara ad as-tefked 

azuɣer. 

-D tidet meẓẓiyeɣ, maca fahmeɣ ddunit, tameṭṭut amek tt-ttwaliɣ d wamek tt-tettwaliḍ kečč 

mačči kifkif. Ḥadar ad tenwuḍ mi susmeɣ kand abuhal! Mi mmuqleɣ deg yemma akked Tita, 

Ɛuhdeɣ isem n tmeṭṭut ur tettwaḥqer sdat wallen-iw. Rebbi yefka-aɣ-d i sin allaɣ ikemmlen. 

D tidet ttrebga telha si temẓi, meɛna mi meqqar umdan, yesɛa tilelli-s ad yili d ayen yebɣa, ad 

yextir tudert-is ad tt-yidir akken tt-yebɣa, d acu-yi nekk neɣ kečč akken ad as-nebnu tudert- 

is nettat, wa d-nextir ayen tt-yeɛnan nettat? D acu-k kečč akken ad tt-tḥermeḍ ur tettkemmil 

ara taɣuri? 

-Nekk awal-iw nniɣ-ti-id, ma teffeɣ ffɣeɣ-tt...». Sb: 50. 

 

Adiwenni-a i d-yellan gar sin n yiwudam seg wungal: Yugurten d Masi d tidet d aɣbel 

ameqqran i tedder tmetti taqbaylit, ɣas ulama taggara-agi yella-d ubeddel. Uɣalen yimawlan 

sɣaren dderya-nsen d aqcic neɣ d taqcict, maca ad yeqqim d azref ur d-rent ara tyemmatin d 

tsetmatin n yiḍelli. Ma d awalen i as-yeǧǧa Yugurten i gma-s dayen iɣef tettnaḍaḥ tmeṭṭut s 

yisem n tsuntit. Dacu-t netta akken ad yextir deg umakan-is (taqcict), dacu-t netta akken ad as- 

yekkes azref-ines n tɣuri. Ihi amsawi gar wergaz d tmeṭṭut ladɣa deg temsal i yecban taɣuri d 

asuter agejdan i d-ibanen s yisem n tsuntit deg wungal Tezgertirga. 

Tanagalt Tilelli Bellal, tefka-d udem nniḍen i tmeṭṭut, tin ur nettaǧǧa ara deg lḥeqq- 

is, ur nessusum ara, tin i yennuɣen ɣef wezref-is, am uzref n leqraya, ulamma tufa-d iɛewwiqen 

deg ubrid-is, neɣ win yellan mgal annect-agi, maca ad tt-naf ur tsusem ara, imi tebɣa ad tt- 

kemmel leqraya-ines. Deg wungal-agi Tezgertirga d tin yebɣa gma-s Masi ad tt-d-yesseḥbes 

deg leqraya, ur tekeččem ara ɣer tseddawit, ad teqqim deg uxxam ur tetteffeɣ ara, maca nettat 

ur teqbil ara aya, ur tssusem ara. Seg yisutren igejdanen n tsuntit taqcict neɣ tameṭṭût ad telmed, 

ad tissin, ɣef waya ara d-nernu tamuɣli-nteɣ deg tegnit-a ɣer tmuɣli n tnaggalt, wa dd-nini, azref 

n ulmad ad yettunefk i yal taqcict deg umaḍal, anda tebɣu tili tmetti-ines, imi d taqcict-nni ara 

yimɣuren, ara d-yessekkren tisuta, d nettat id aɣerbaz, ma tella tmeṭṭut teɣra, tefhem, ula d 

tasuta-nni ara d-trebbi ad tili am nettat neɣ ad as-tɛeddi. 

2.6 Azref n tdukkli gar uqcic d teqcict: 

Tadukkli gar aqcic d teqcit deg tmetti taqbaylit d ugur ameqqran iyes-s d ttrebbin 

dderya-nsen, ula deg tneɣrit ur ilaq ara ad qqimen jmiɛ, neɣ ad bedden akken ad mmeslayen. 

Taluft-a nwala-tt deg teḥkayt n Zira akked Jigu, asmi tt-yessers baba-s dtirect, yerna yeggul ad 

tt-id-yestixer. Taselmadt-nsen tetdeyyen almi i as-iɣum rebbi ula d allaɣ-is maci ɣas allen-is, d 

nettat i yeccetkan ɣer baba-s n Zira belli atan tbedd tettmeslay d Jigu: 

Md: «Ur ttlummuɣ ara, imi qlil n wid ifehmen tadukli gar uqcic d teqcict, meɛna kullec d 

timetti-nneɣ it-yerran d lɛib...». Sb: 52. 

Akken d-nenna yakan, kullec ibedd ɣef ttrebga, dɣa d izen-agi i d-tessaweḍ ula d 

tanaggalt seg teḥkayt-agi. Imi asemgired gar urgaz d tmeṭṭut ibeddu-d seg temẓi, seg-mi ad ilin 

d iqrar ad ẓẓun deg-sen tikta n usemgired... d asḥissef ameqqran iyes-s d-ttenkaren warrac d 

teqcicin deg tmettiyin-nneɣ, d annect-a i d-igellun tamḥeqranit, d lbaṭel, d wayen nniḍen gar sin 

n wuzzufen-a, ɣef waya s yisem n tsuntit iwulem ad msawin. Ma d imecṭaḥ ad uraren, ad idiren 

emẓi mebla tasnakta-nni n uqcic/ taqcict. 

2.7 Assaɣ gar weqcic d weltma-s: 

D yiwen n wassaɣ i yettcuddun gar iɛeggalen n yiwet n twacult. Tagmat d tin yettawin 

yid-s tadukli, ma yella teǧhed tdukkli neɣ tagmat n watmaten, ḥedd ur-tt yetthuddu, ilaq ad 

dukklen am iḍuḍan n ufus, akken yiwen ur izemmer ad ten-uesseɣli. 

Deg dunnit, ulac dacu yecban tagmat, akken qqaren wat zik: « win ur nesɛi gma-s d 

ameɣbun. » neɣ « win ur nesɛi tagmat meḥqur. », qqaren daɣen: « Tagmat mi ara teǧhed, yiwen 

ur s-yezmir ad tt-yennal. ». 

Tanagalt tewwi-d amedya ɣef usentel-agi imi i d-tenna: « Qqaren tagmat, d lḥiḍ-nni 

uɣur nsenned asmi nulwa, ma yella teḥres-ik ddunit, d gma-k akked weltma-k ara tafeḍ. Nekk 

weltma ur sԐiɣ ara, ma d tagmat din I tt-uɣeɣ, cwi kan yella Yugurten: d netta I d gma, d 

nettat I d weltma, d netta i d amdakkel d kulci-w. Yella ɣer tama-w yal mi t-ḥwaǧeɣ, muḥal 

yeǧǧa-yi ad ɣliɣ». 

Md 2: « Tawacult, di tudert n umdan, ɣur-s azal d ameqqran, mi ara tili tezdi, ur ttilin ara 

wuguren deg-s, ma llan-d, ttqabalen-ten jmiԐ dɣa ttifsusen. Yal wa yettiḥnin ɣef wayeḍ, yal 

wa ifehhem wayeḍ. Maca ma ulac amsefhem gar yiԐeggalen n twacult, ttenkaren-d 

mbaɛaden ula deg wafrayen. ». Sb: 58. 

Anect-agi yuɣal ɣer yimawlan amek ad sekkren dderya-nsen, s wawal ẓiḍen, ḥninen, 

akken i d-tenna tnagalt: « ahat ul n Masi ass-a ur yettiqsiḥ ara fell-i akka, ad yiḥnin. Laḥnana 

ara d-yawi ɣer baba d yemma, laḥmala ara yi-d-fken yimawlan-iw, tin ara fkeɣ i watmaten- 

iw, d tin ara d-yebnun assaɣen iǧehden gar-aneɣ, d tin ara yeǧǧen tawacult-nneɣ ad tufrar 

ɣef tiyaḍ, meɛna ulamek, d timetti s lekmal i yebnan akka…». Sb: 59. 

Tezgertirga aṭas i tessusem sdat n temḥeqqranit n gma-s Masi i y-as yeksen kullec, ula 

d tamuɣli si ṭṭaq: « Mi ruḥeɣ ad cetkiɣ i yemma, ad iyi-d-tini d dadda-m, aɣ-as awal, akken I 

am-d-yenna xdem, dɣa ttarraɣ-tent kan ɣer daxel, ur yelli kra n tifrat… ula d yemma ur 

tuksan ara, acu kan deg waṭas n tikkal ttlummuɣ-tt acku aya akk d ttrebga-ines, limmer i aɣ- 

trebba akken yal yiwen deg-neɣ kan ad inedhu d yiman-is, talti mačči akka, tikkal nniḍen 

qqareɣ-as ula d nettat ur tuksan ara, d timetti I as-igan akka…». Sb: 60-61. 

Tezgertirga daɣen d tin iḥemmlen gma-s Masi i as-yeskerhen tudert-is, nettat werǧin t- 

tɣunza, ahat mi akka meqqret, terna tefhem-it ugar, nettat yeɣran timetti-ines, teẓra aya, seg-s 

akk i d-yekka i d-tebdar deg umedya i d-iteddun: 

Md: «Ula d Masi-nni I as-yeskerhen tudert-is, werǧin t-tɣunza …. akka i yuɣal ihedder» Sb:79. 

 

Tanagalt tewwi-d ɣef temsalt-agi n wassaɣ i yettilin gar weqcic d weltma-s deg waṭas n 

tikkal imi Masi d win i iɣunzan weltma-s, iḥerrem-as tudert, yeffeɣ-itt, dɣa mi ara d-taweḍ tin 

ar a-yaɣ, ad-terr d taxatemt deg ufus, ad tsselḥu akken i as-yeɛjeb, ayen i d-yessegzayen ay-agi 

imi id tenna : « Ziɣ irgazen a tifeɣwa, weltma-k ad as-tesbibbeḍ azaglu, ad tili akken i ak- 

yehwa, mi d-tewweḍ yelli-s n medden, ad ak-terr ur teswiḍ, azaglu I kečč iwumi ara t- 

tesbibb,rnu d tin ur nuklal…» Sb :83. 

Tezgertirga mazal tesɛa assirem ad ibeddel Masi ad yekkes akk lxilaf-agi i yellan gar- 

asen, imi tenna: « Mennaɣ ad tt-id-yekcem Masi-nneɣ, tiwwura-w zgant ldint i netta, d gma, 

d mmi-s n baba d yemma, d idamen-iw, ssarmeɣ limmer tamuɣli n leḥnana ɣur-I, ad tt-waliɣ 

ɣef wallen-is, tin werǧin walaɣ, mennaɣ limmer yiwen n wass ad ṭṭseɣ ad d-kkreɣ, ad d-afeɣ 

belli ayen ddreɣ akk d target. Ulac win ikerhen gma-s neɣ weltma-s, ayen akk i yesԐedda fell- 

i zemreɣ ad t-mḥuɣ di dqiqa-nni anda ara d-iḥun fell-i. Ad ttuɣ i lmend n tegmat-nni, i lmend 

n yif-nni neṭṭeḍ di sin, ẓriɣ yiwen n wass ad t-yezzem netta, acku d netta i inekren ayen neṭṭeḍ 

di sin. » Sb: 85. 

Tban-d tmuɣli n tnaggalt, am waken tettlummu timetti ugar n gma-s, tettlummu 

imawlan-is i d-yessekkren gma-s s lɛezza i yecban tinn-a i as-d-yewwin uguren n ttexmam-agi 

deg tudert-is. 

Md 2: « Baba, ayen yuli fell-as zik-nni, d wamek i t-yeḥseb, ass-a ɣur-s ur yeswi kra, 

yezga yeqqar: suref-iyi a yelli, ziɣ ulac deg-s lxir, ayen akk i am-yeḍran tura d nekk i d-sebba’’. 

Acu kan Tezgertirga xas akken teẓra belli d tidet wayen i d-yeqqar, maca teqqar-as kan belli 

mačči d kečč id sebba ur tebɣi ara ad yenneɣni neɣ ad terr llum fell-asen, nettat tewwi-d kan ad 

tessifes fell-asen, acku d nettat kan i asen-d-yeqqimen tura, xas ma Jigu d netta iy-as-d yerran 

asirem deg ddunit-is ixulef gma-s Masi, yelli-as-d allen-is tuɣal terfed aqerruy n baba-s s 

lefhama-ines d ttmussni-ines.». Sb: 86 

Deg tenfaliyin-agi yettban-d miḥyaf ixeddmen yimawlan gar uqcic d teqcict, d wanida 

i yessaweḍ leǧhel d uxemmem n umgired-a, ur as-ttfaqqen ara, alma tezzi-d yes-sen tegit, anda 

ad afen taqcict-nni d tayet, d lettkal. 

Iswi n tnaggalt, yedda d yisutren n teẓṛi tasuntit d-yeqqaren ala i usemgired deg wuzzuf, 

tger-d tiɣri ɣer tegmat, akken atmaten ur ttaǧǧân ara tisetmatin-nsen, ad issinen azal-nsent, acku 

mi ara tili tagmat teǧhed, ulac win ara ak-id-iqarben, ulac win ara ay ḍemɛen ɣur-k, tesɛiḍ win 

ara ak-isenden d lmuḥal ad teɣliḍ d lmuḥal ad tefkeḍ afus akken qqaren: ur ḥemleɣ gma, ur 

ḥemleɣ win ara ad t-yewwten, dɣa win ur yesɛin tagmat meḥqur. 

2.8 Tameṭṭut war azal deg tmetti: 

Deg tmetti taqbaylit n zik tameṭṭut d tin yettwaḥeqren deg waṭas n temsal, ur tettidir 

ara izerfan-is, ad d-ttnaf d tin iɛetben, d tin isebren, ula d aṭṭan ma tuḍen ur tesɛi ara azref 

iwakken ad truḥ ɣer tbib, yewwi-d fell-as kan ad teṣber, acku deg tmetti taqbaylit n zik d lɛib 

tameṭṭut ad teffeɣ, ttaran-tt kan i uxxam d ttrebga n dderya, arnu tiwaculin tuget seg-sent ɛacent 

deg lḥif, ladɣa deg tudrin, imi deg twacult d argaz kan iɣef i d-yewwi ad yexdem, akken ad d- 

yesker tawacult-is, ur d-yewwi ara ɣef tmeṭṭut ad t-id-tɛiwen, ɣas ur yezmir ara, acku si zik i 

yella waya d akken tameṭṭut d lɛib fell-as ad texdem, tameṭṭut deg uxxam kan. 

Seg zik timetti-nneɣ ur tettak ara azal i teqcict, ilmend n wayen id-yettwabedren deg 

wungal-agi Tezgertirga timetti teggi-d awal ɣef wamek ttxemimen leqbayel mi ara d tlal teqcict, 

d wamek ttqabalen talalit n tewtemt imir-nni, dɣa mi ara yernu ɣur-sen weqcic ad slilwen neɣ 

ad xedmen urar, ma d taqcict id-ilulen iɣelli-d leḥzen ɣef at uxxam amzun d timḍelt. Mi ara 

ferqen lwart ama d idrimen neɣ d akal yal ilemẓi ad yawi amur-is, ma d taqcict lḥeq-is meḥettem 

fell-as ad tmudd I watmaten-is, muli ad tt-ffɣen. Acku ɣur-sen d lɛib ad tewret teqcict. Ma deg 

uxxam n wergaz-is akken kan i bɣan nutni ara tili, limmer ad tɛeddi deg rray, ad as-d-brun neɣ 

ad d-rnun fell-as takna, akka i tezga teqcict tettwaḥqar. 

Tanagalt, tules-d annect-a, tefka-d tamuɣli-s ɣef tmeṭṭut d akken tettwarez s leqyud n 

leɛwayed n tmetti taqbaylit, tefka afus deg yiman-is ladɣa tin yettidiren deg tudrin, wamma tid 

n temdinin tesaɣeres iciddan n tmetti i d-tt-yurzen. 

Md: «Werǧin fhimeɣ acuɣer i ḥeqqren tameṭṭut, acuɣer i tt-ḥermen si tudert tmenna ad tidir, 

seg wansa i d-yekka ttexmam-agi i d-yeqqaren belli tameṭṭut d lɛar ɣef yimawlan, ilaq ad tt- 

tɛasseḍ deg tudert-is akken ur tɣelleḍ ara, acku ma teɣleḍ ad tessas tacmat i udrum-is d 

taddart-is. » Sb:62 

Md 2: « D acu-tt akka tqeṭṭiḍt-agi gar yiḍarren akken ad rren nnif ɣer-s ma nnif d tinzert ɣef 

wudem? i urgaz acuɣer ur yelli ara d lԐar ɣef twacult-is, acuɣer netta ur d-yettawi ara 

tacmat i yimawlan-is, yak ayen n diri diri-t? Meɛna ugur akk ansa i d-yekka, yekka-d si 

tneslemt akked yir leɛwayed. Anda uẓant tmettiyin, tameṭṭut, d agerruj iɣef sseḥbibiren 

yigduden, di tmetti-nneɣ, nɣant-tt s yisem n ddin d lḥeram…». Sb: 62-63. 

Deg tenfaliyin-agi i d-nebder aka temmal-d tixutert n tilin n tewtemt d wayen txeddem 

i twacult, d umennuɣ i teskaray tmeṭṭut taqbaylit ɣef lḥerma d nnif, d lxir i txeddem yettuɣal-as 

d ixmir deg tmetti iḥeqren uzzuf unti. 

2.9 Anekcum n teqcict ɣer tesdawit: 

Zik timetti taqbaylit tettwali taɣuri n teqcict d lɛib ameqqran d lɛar, aladɣa taseddawit, 

ttwalin d akken dayen ara yesseɣlin deg leqder n urgaz n uxxam d lḥerma n twacult, ur sɛint ara 

azref ad ruḥent ɣer uɣerbaz, acku ttwalin taqcict ma teffeɣ neɣ tufa ciṭ n tlelli ala tacmat ara d- 

tawi i yisseɣ n twacult, dayen i yessemres Masi gma-s n Tezgertirga iwala anect-nni d lɛib, aya 

yella-d deg ungal-agi i d-yesseganen belli taqcict n uxxam kan imi yugi-as gma-s Masi ad truḥ 

ɣer tseddawit ad tkemmel taɣuri-ines mi id tewwi l bak-ines yuɣal-asen daɣilif deg wexxam 

amek ara tt-fken ad tɣer anda tedreg ɣef wallen-nsen, aladɣa gma-s Masi yeggul ur tt-tekki 

tewwurt ɣer berra ur tkemmel taɣuri-ines, cwi kan yella Yugurten yettdafaɛ fell-as. 

Md 1: « Ziɣ imdanen ttidiren, rnan tqedmen, tilawin ula deg yiḍ ur sԐint aḥbas, nekkni rran 

fell-aɣ tiwwura, amzun di lḥebs i nettidir… Maca ɛyiɣ di tidmi-nni n wid iḥegben tameṭṭut, n 

wid tt-iɣunfan d amdan, i tt-yettwalin kan d taɣawsa, ɛyiɣ si ddel, ur bɣiɣ ara ad idireɣ tudert 

i d-tedder yemma. ». 

Md 2: « Bɣiɣ ad snesreɣ xersum mi iyi-d-yefka Rebbi ẓewreɣ di tɣuri, rnu gma Yugurten aṭas 

iyi-iɛawen, nekk si tidak-nni ur nqebbel argaz ad tt-yerr ddaw tecḍaḍt-is, ad tqadreɣ, ad t- 

ɛuzzeɣ, muḥal ad sxexreɣ sdat-s, maca ilaq daɣen ad iyi-iqader s yisem-iw d tameṭṭut. ». Sb: 

65-66. 

Zik ala arrac i yesɛan lḥeq ad ɣren, tura ad d-tafeḍ taqcict tekcem s aɣerbaz, maca 

timetti-nneɣ n tura d tin yefkan tilelli i teqcict akken ad telmed, ad tt-naf deg yiɣerbazen, deg 

tseddawiyin tiqcicin ugarent arrac. 

Md 3: « Nekk tura segmi d-wwiɣ lbak i ldint wallen-iw ɣer waṭas n temsal, tawaṣra-w d asmi 

akken ara ssiwḍeɣ s tektiwin ad d-sbineɣ iman-iw sԐiɣ azal di tmetti-w, tawaṣra nekki d asmi 

akken ara Ԑerḍeɣ ad beddleɣ kra di tmetti-w, tawaṣra-w asmi akken ad as-qqaren werǧin 

teqbil ddel diɣ nettat muqel sani tewweḍ ass-a, tawaṣra-w nekki asmi akken ara ṣreɣ leԐyub 

d lixṣaṣat-nni I aɣ-d-ǧǧan wat zik akked wid d-tewwi teṣreḍt. ». Sb: 67. 

Taqbaylit, mačči d asmi ara tḥejbeḍ tameṭṭut, uqbel ad tili d tamḥeqqranit, tella d 

leqder, d azalen-nni igreɣlanen ara naff deg yal timetti. 

Md 4: « Tasdawit, xas ma d adeg n tmussni, maca d adeg daɣen n umennuɣ, n tlelli, n waṭas 

n tɣawsiwin. Nekk deg-s i d-wwiɣ tilelli-w, i d-uǧweɣ tamussni, i d-ugmeɣ azal n umennuɣ d 

lettkal ɣef yiman-iw. ». Sb: 71. 

Deg wanect-a tanagalt Tilelli Bellal d tin yebɣan ad tessiweḍ izen i yal tameṭṭût deg 

ungal-agi-ines Tezgertirga, d akken ur ttsemmiḥent ara deg leqraya-ines ayen yebɣun yeḍru, ad 

kemlent amecwar-nsent, akken ad ssiwḍent ɣer yiswan-nsent. Akken bɣun qqwan wuguren deg 

tudert-nsen, aladɣa wid yerzan timetti, d twacult. Ur ilaq ara aqḍaɛ n usirem, iwulem umennuɣ 

n yal-ass mgal tikta i ixeddmen tilisa i tirga-nsent. 

2.10 Yir zwaǧ: 

Zik mi ara yezleg uqcic neɣ ur yesɛi ṛṛay dɣa imawlan-is jeggjen-as, akken ad yexdem 

axxam, ad yebnu tawacult, llant tikkal teddun di leɣlaḍ, tanagalt tewwi-d ɣef temsalt-agi deg 

umedya ara d-yernun. 

Md 1: « Masi werǧin yeffiɣ i taddart, werǧin iwala tudert amek tga, berra n taddart, ur yesԐi 

ara aswir Ԑlayen di tɣuri, ula d lbak, wissen amek yewweḍ, d ademmer i yettdemmir iman-is, 

ifassen-is zelgen di kulci, lehḍur-is ala ɣef medden, yezga iԐus acu xeddmen wiyaḍ. ». Sb :80 

D imdanen yecban Masi, i yesxesren timetti, ur d-lhin ara d yiman-nsen, zgan ɛussen wiyaḍ 

acu xeddmen, ssenqaden-ten di kulci, xas deg wayen yelhan. Tin yessewhamen akk, ad ten- 

tafeḍ ttḥirin ad xedmen ixxamen, ula d imawlan teddun di leɣlaḍ tikkal. Ttafen-d am waken d 

zwaǧ id tawil n ṣṣwab. 

Md 2: «Dda Ḥmed akked Nna Skura, zgan qqaren: ’’Limmer ad as-d-nezweǧ, ahat ad 

yeqɛed?’’. Amek yiwen asmi yella iman-is, ur yeqԐid ara, ad as-tzewǧeḍ, ad yeqԐed? Tcuba 

ɣer teqsiḍt-nni n llfil yettweḥcen, dɣa rnan-as-d wayeḍ. Maca s tidet-nsen i bɣan ad as-d- 

awin tameṭṭut. ». Sb :81 

Dɣa xeḍben-as-d Mekyusa, yelli-s n Zizi Meẓyan, d taqcict n uxxam, rnu tetturebba, 

Mekyusa ula d nettat d aḥbas i tt-id-ḥebsen yimawlan-is deg tɣuri, acku walan-tt tewweḍ-d i 

zwaǧ, acku ɣur-sen taqcict ur tettkemmil ara taɣur-ines di tsedawit, akka i d ttrebga-nsen, d 

imrabḍen dɣa tusa-d akken kan i tt-yebɣa Masi. 

Md: «Uqbel ad d-teddu d tislit lqaɛa tessa-tt-id s leḥrir, Aziɣen kra din d ttisuqas i d-tettheggi, 

akken kan i d-tekcem axxam, treṣṣa tiqejjirin-is, yebda ssem-is la d-ittefeɣ tebda lehmum d 

wuguren, txeddem lbaṭel d ddel ɣef Tezgertirga meskint, ulac tacmat ur as-d-tessas, ulac ayen 

i as-teǧǧa ur s texdim ara, neɣ ur tehḍir ara fell-as, tewweḍ almi tebɣa ad tt-tessufeɣ seg 

uxxam, ad d-tseqleɛ seg-s akken qqaren at zik : ’’ Aɣyul n baba d jeddi, rniɣ rrekba ɣer 

deffir’’, ul-is yeččur d ccer ulac deg-s rreḥma ur tettqadar imɣaren-is. ». Sb: 82. 

Imawlan n Tezgertirga xerben-asent tirga, nwan mi i as-d-zewǧen i Masi, ad yetɛeqqel, ziɣ 

ikemmel iḍal, rnan-as-d yir meṭṭu, ur ḍlimen ara mi d-nnan: ma yif-ik gma-k meṭṭu ay aḥbib 

xdem neɣ qim. Masi mi yella iman-is yezleg, rnan-as-d tameṭṭut, terna tewwi-t ddaw n ubrid, 

yerna deɛwessu n yimawlan i yiri-s, ula d yemma-s ur ihedder yid-s, seg wasmi nnuɣent nettat 

d tmeṭṭut-is, tuɣal teggul deg-s lukan ad yenṭeq ɣur-s neɣ ad-as yehḍer. 

Md 3: « Ulac agudi n tlawin neɣ n yirgazen, werǧin i ḥqireɣ yiwen, meɛna imdanen am 

Mekyusa d Masi, tikkal ttwaliɣ-ten d agudi neɣ d tisigert n yimdanen, imdanen am nutni, 

ttɣaḍen-iyi, acku ttwaliɣ deg-sen ayen d-texlef tmetti, timetti anda ttidireɣ, i yerran kullec 

yezleg, almi d-tettrebbi yiwet am Mekyusa neɣ yiwen am Masi, anecta akk d lefhama, leqder 

akked ttrebga igerzen, mačči akk imdanen tettunefken-asen. Aṭas n wid i zeglen wazalen-agi, 

ama d wid yeɣran neɣ d wid ur neɣri, leqraya mebla lefhama, ansa I asen-tekkiḍ d asawen. 

Deɛɛuɣ ad ten-id-yehdu win i ten-id-ixelqen. ». Sb: 85 

Md 4: « Tusa-d tin ad as-ikemmlen i wellaɣ-is arway fell-i, tesskerh-as imawlan-iw, 

tessebɛed-it ula ɣef yemma-s i t-id-irebban. Yettu kra i ɛetben fell-as, yettu lemṛaṛ swan fell- 

as». 

Ruḥ tura sɛud dderya ad uɣalen ad-ak-kken s deffir, rebbi-ten-id sekker-iten-id, zweǧ- 

asen, ɣer taggara ur yettuɣal lxir, akken qqaren wat zik: lukan yettuɣal lxir ad-as yuɣal i uzger. 

Amer ahat ayen i yessawḍen, timetti taqbaylit, ad taɛer tmeṭṭut deg waṭas n tlufa, d 

tagnit-nni n tlelli ur as d-iṣaḥen ara. Ma nuɣal s yijerriḍen ɣer deffir ad d-naff Mekkyusa teẓwer 

deg wugar n taɣulin, ɣer tama n lecɣal n uxxam, teẓwar aṭas deg leqraya, aha tamer i as-ǧǧin 

ad tkemmel abrid n tmusni, ad tennerni, rnu ɣef waya ur d-tɣelli ara gar yigfassen n Masi iwumi 

ttnadin yimawlan-is ad t-ṣewben. Lmeɛna-s yal tegnit tesɛa deffir-s aṭas n tsebbiwin, tamenzut 

deg-sent d azlag n tikta d ttexmam n yemdanen. Asmi ad yessaweḍ umdan ad yestixer yelli-s 

seg uɣerbaz ɣas teẓwar, axaṭar kan teǧǧuǧǧeg-d i zwaǧ, dɣa dagi kan i d-yebda uɛewwiq. Si 

tama n teẓṛi tasuntit asuter n tlelli n tmeṭṭut deg tɣuri d ufran n umdan iɣer ara tkemmel tudert- 

is d gar isutren igejdanen. 

2.11 Aṭas n ttɛebgat ɣef tmeṭṭut taqbaylit: 

Taqcict mi ara tezweǧ dayen tuɣal d tameṭṭut, tettqabal lḥif s yedmaren, ayen yellan 

terfed-it ɣef tuyat-is, ɣas akken yella wanda tettwaḥqar maca timsal akk ttcuddunt-d ɣer 

uqerruy-is, tikkwal ma yella ur ten-tefri ara nettat, ur ferrunt ara, ladɣa ma teḥṣel-d deg yir 

argaz. 

Tameṭṭut taqbaylit d tin i yettaǧǧan deg lḥeq-is, ulamma mačči d nettat i iḍelmen ur tt-id- 

yettali ara wawal. Deg wungal-agi Tezgertirga yettban-d wamek tesɛa tmeṭṭut taqbaylit nnif d 

tebɣest ɣef twacult n wergaz-is, imi tuɣal d tin id tawacult-is, dɣa tettḥarab akk s lǧehd-is ɣef 

yizerfan-is d yizerfan n twacult-a-ines tamaynut, kra ur tettaǧǧa ad iruḥ, dɣa tanaggalt d tin i d- 

yewwin awal ɣef tegnit-agi, tebɣa ad d-tessiweḍ tiɣri-s i tlawin, akken ur ttaǧǧant ara deg lḥeq- 

nsent, iwakken ad d-yekkes ddel d lbaṭel i iḍerrun yid-sent, ayen i d-yessebganen aya deg 

wungal-agi. 

Md 1: « … ɣur-sen tameṭṭut iṣelḥen, d tin ara irefden axxam, ara irefden imɣaren, ara 

iqablen tawacult n wacḥal terres, d tin ara d-yarwen acḥal n dderya, d tin ara iqeblen axxam, 

ad tbib ayen ur tezmir, ma tenna-d abbuh, ad as-sbibben ayen iwumi ur tezmir, ad tt-wten, 

ahat maḍi ad as-brun, ad d-Ԑiwden tayeḍ. Xas ad truḥ ad d-teǧǧ arraw-is, iḥulfan-is ur d- 

cqin deg-sen, yax d timetti s lekmal i yerran iḥulfan-is di rrif, yak d timetti s lekmal i iɛefsen 

ɣef wayen tesɛa d afrayen, d timetti s lekmal itt-iḥeqqren, ula d tameṭṭut-nni yellan am nettat, 

d nettat s timmad-is I yekkin deg uɛfas-is». Sb: 92. 

Md 2: « Wissen acuɣer qeblent ddel-agi akk? Mazal tesɛi yid-s dderya, werǧin twala ass 

amellal yid-s, segmi ara tefrari tafat, alama yeɣli-d yiḍ netta d asdenden ɣef uqerruy-is, sya 

ɣer da ad yerfed afus-is fell-as, akken mazal teqqar-as ad rnuɣ ad sebreɣ! Ar melmi sber, ar 

melmi ara d-tiniḍ dayen barka-yi ddel? Acu kan xas akka akk, ur tuksan ara, yak di leɛwayed 

n tmetti-nneɣ d lɛib ad teḍleb tmeṭṭut berru, d lɛib tameṭṭut ad tagi ddel, d lɛib ma tenna-d 

dayen rwiɣ aɣrum d yir argaz. Yal ass yettԐedday fell-as, imawlan-is deg-s ttwalin, yal ass d 

rregmat deg-s, timetti s lekmal tettwali, yiwen ur yeɛriḍ ad yekkes aya, d tirrugza i as-semman 

i waya. ». Sb: 93. 

Deg tugniwin-agi i d-nekkes ad naf sumata, tanagalt tԐawed-d ayen yellan deg usugnan 

anbaz aqbayli, meḥsub tamuɣli-is ɣer uẓyer d umkan ur ixulef ara tamuɣli n tmetti neɣ amkan 

i tuɣ deg usugnan anbaz aqbayli, maca tanagalt tessaweḍ aɣ-d-teglem liḥala n tmeṭṭut akken i 

wata, nezmer ad neḥseb ungal-agi d tiɣri n tmeṭṭut i yeɛyan si lbaṭel d tmeḥqranit, d sseber i 

tesebbar. 

2.12 Zwaǧ n tmara: 

D ayen ara d yilin s bessif mebla lebɣi, tameṭṭut tettidir yir tudert imi ur tesɛi ara azref 

ad tefren abrid n tudert-is, neɣ argaz d waniwa ara tidir, d imawlan-is ara s-yextiren d wumi ara 

tecrek tudert-is, tamesalt-agi n zwaǧ n bessif neɣ mebla cwar, d tin i iḥuzan aṭas n teqcicin, acku 

tameṭṭut am wakken tettagad timetti, yakan tayemmat, dɣa annect-agi yessaweḍ-itt ula d nettat 

ad tḥerrem yelli-s deg yizerfan-is, ayen i d-yemmalen aya. 

Md 1: « Zwaǧ n wat zik, d ttjara, tameṭṭut tettnuz am sselɛa, ad tt-twali yemma-s neɣ alebɛeḍ 

n tlawin, ad tt-tesken, ad d-asen ad sawmen deg-s am sselɛa, ad tt-walin ma yella deg wacu i 

txuṣ, ma telha ad tt-awin, ma ur asen-tehwi ara ad tt-ǧǧen. Ur d-cligen deg-s nettat ma tebɣa 

neɣ ur tebɣi, ur cliԐen daɣen deg-s netta ma tehwa-as neɣ ala, awi-d kan ad ɛellen tameɣra. 

». Sb : 91. 

 

Md 2: « Yemma-s n Yuna, ula d nettat werǧin tufi ass amellal, seg wasmi tekcem axxam 

n Ḥsen At MesԐud, d zwaǧ-nni n leɣrur i tezweǧ. Temla-tt yiwet n tǧaret-nsen i mmi-s n 

xalti-s n yemma-s, dɣa usan-d walan-tt, kra kan n wussan wwin-tt. Ahat ma mazal-itt 

dinna ur d-tebri ara, i lmend n warraw-is, ur tebɣi ara Faruq yid-sen, teẓra i lweḥc iwumi 

ara ten-id-teǧǧ, ziɣ ayen tuggad i d-yeḍḥan mbeԐd tamettant-is. ». Sb: 91. 

Md 3: « Qqaren win tent-yuɣen di zzwaǧ-is, dayen ur as-d-yeqqim ara, mi ara zewǧen sin, 

niqal akken ad bnun axxam di sin, ziɣ taɛkemt ɣer taggara, ɣer yiwet n lǧiha kan uɣur tmal. 

Mačči irgazen akk diri-ten, imi yir zwaǧ di snat n lǧihat, ya argaz ad yelhu, tameṭṭut ad txas, 

ya tameṭṭut ad telhu argaz ad ixas, yax teggul tsumta ur tesdukkel gar sin yelhan! Deg 

sebɛeyyam-is i yebda urgaz-is yessalay-d tacciwin-is ɣer teqcict tameɣbunt, ur as-yeǧǧi ad 

tezhu axi kra n wussan, ussan ideg ahat ad t-tḥemmel d argaz-is. Tayri ur d-tlul uqbel, ur d- 

tettlal mbeɛd, uqbel, ur t-tessin akken ad yekcem ul-is, yexeḍeb-itt di kra n wussan, yewwi-tt 

d tislit. Ayen akk i d-tedder yid-s, d yir ussan, rnu teqqar-as limmer ahat ad ibeddel, ussan i 

trennu yid-s, tessaram ad ibeddel deg-sen, netta skud ttaẓen wussan yettaẓ di lewɛara. ». Sb: 

93 

Deg tmetti-nneɣ ma walan sin ɛedlen, ad as-inin, wihin mačči d argaz, terna-t tmeṭṭut- 

is, werǧin i as-nnin wihin yettqadar tameṭṭut-is, iḥemmel-itt, iteddu-as di lebɣi, yefka-as azal! 

Tanagalt tewwi-d ɣef temsalt-agi imi i d-tenna Yuna: « Cfiɣ-d akk i wayen tedder 

yemma, sdat wallen-iw i tt-yekkat baba, sdat-s nettat d watmaten-is i tt-yetthettik, i tt-yettergam, 

i s-yessetbaɛ ula s tsusaf akked yir awal. Argaz ur nesliḥ iman-is, ur nefki lehna i twacult-is. 

Lxedma, ulac, yerna asmi i as-d-xeḍben qaḥqac nnan-as d aneɛmar, d argaz iselḥen, ziɣ d zzwaǧ 

n leɣrur. Mačči yiwet n taddart-nsen, ɣef waya ur slin ara fell-as, tagi i asen-yemlan Mekyusa, 

tenna-asen d axxam yelhan, ula i d-rnan. D tidet axxam ur yelli wawal fell-asen, maca nettat 

mačči d at uxxam ara tezweǧ, ad tezweǧ d urgaz, xas ma assaɣen d twacult n urgaz abeɛda 

imawlan-is ilaq ad iǧhiden yerna ad lhun, meɛna nutni llan kan i tegnatin yelhan, yid-s netta ara 

tebnu axxam, yid-s ara d-tesɛu dderya, yid-s ara ten-id-trebbi. ». Sb: 94. 

Md 3: « Tayri werǧin d-tlul dar-asen, xas akken yefka-asen-d rebbi dderya, maca mkul mi ara 

terfed s yiwen, treffed-it mebla lebɣi, imi yal yiḍ ara igen yid-s amzun d atԐeddi I yettԐedday 

fell-as, d iɣimi n tmara, d zzwaǧ n uɣurru, terna-as-d dderya akken ad Ԑetben ula d nutni. Deg 

wacu I denben tura mi ten-id-ɣurren ɣer tudert wer tayri, ɣer tudert anda ur asen-fkin ara azref- 

nsen, and aur ten-ḥudren ara, ur ččin ara, ur lsin ara, ur uraren ara. Lulen-d kan, ufan-d takreḍt 

d llsas n uxxam, tigejda-s d tamḥeqqranit, d yir awal, d rregmat, d tisusaf, maca xas akkan 

teԐreḍ yemmat-sen ad asen-tefk ttrebga yelhan, ad asen-tmel belli aya mačči d ayen I ilaq ad 

refden. ». Sb: 95. 

Deg wungal-agi tanagalt temmeslay-d ɣef tegnit-agi n zwaǧ n bessif, iswi-s akken ad 

tuɣal teqcict ad tesɛu azref di lxetyar n win ara yuɣalen d argaz-is, s lebɣi-s mačči s bessif, acku 

si zik deg tmetti-nneɣ ulac taqcict i yettextirin win ukkud ara cerkent tudert-nsent, am wakken 

i d-nebder yakan, maca deg wungal-agi ad d-naf yemma-s n Yuna i zewǧen zwaǧ-nni n leɣrur, 

werǧin tufi ass amellal, tanagalt deg tegnit-agi tettnaɣ ɣef wezref n teqcict, iwakken ad tesɛu 

lḥeq deg lxetyar n win ukkud ara tkemmel tudert-is, tebɣa ad tessiweḍ tiɣri-s d akken imawlan 

ad fken array i yessi-nsen, d izen i tmetti iwakken ad yili uzref-agi i tmeṭṭut. 

2.13 Tibawt n tyemmat deg tudert n teqcict: 

Lmut d taɣawsa qerriḥen, akken i d-qqaren ala lmut ur nesɛi ara ddwa. Maca d azref n yal 

amdan, akken i d-nekker seg wakal ɣur-s ara nuɣal, yal yiwen ad yidir kan ayen i d-as yuran, 

ulac ayen yettqazen deg tudert n umdan am lfiraq n tyemmat, imi win ur nesɛi yemma-s d 

ameɣbun, amzun akken d aderɣal, ad yuɣal am win iḍaɛen ur yeẓri anda yeggar iḍarren-is, ad 

yerwu lemḥayen, ad yerwu akessar d usawen, ad d-naf tanaggalt deg ungal-agi, tewwi-d amedya 

ɣef lfiraq n tyemmat d win yuɛren aṭas ɣef teqcict, amedya i d-yewwi ɣef waya d Yuna, temmut 

yemma-s, ddunit-is tenneqlab, tuɣal d taberkant, texsi teftilt deg uxxam, teɣli-d deg-s rrehba, 

tuɣal d tawḥidt, aya yettbin-d imi i d-tenna ɣef yimawlan : « Ma wwiɣ-ak baba-k, ur ak-kkiseɣ 

kra, ma wwiɣ-ak yemma-k, ur ak-d-ǧǧiɣ kra». 

Tayemmat d amdan akk ḥninen deg tudert, imi tettrebbi, tettɛebbi, tettenɛettab ɣef 

warraw-is, tettaǧǧa aṭas seg yizerfan-is, iwakken ad tesker arraw-is ad ten-tessimɣur, ma ferḥen 

ad tefraḥ, ma tterun ad tettru yid-sen, ma helken ad tehlek yid-sen, ayen id-yemmalen aya deg 

ungal-agi: « Yuna, limmer tesɛi yemma-s ad taf irebbi n leḥnana, ad taf uɣur ara tsenned, ad 

taf win ad as-isefḍer imeṭṭi, win ad as-yezwin ddel, ad tqabel ahat at ddunit merra fell-as, 

acku teẓra-tt ur tednib ur teԐṣi. Maca, zzman, yura-as ad tidir d tameɣbunt lebda. ». Sb: 89. 

Tamyarut tules-d lmut n yemma-s n Yuna, lmut-is tusa-d kan aka. Yiwen ur yebni fell-as. 

 

Md 1: « Yemma-s n Yuna tuker-itt lmut d tukerḍa, yiwen ur yebni ɣef lmut-is, di dqiqa tunag 

ɣer wanda ulac tuɣalin, sbeḥ mi d-tekker, tṣeḥḥa terḥa, kra ur tt-yuɣ, akken d-telḥeq tmeddit, 

ɣef lewgi n lɛaṣer, teɣli tmeṭṭut s leǧher di tɣerɣert n tkuzint, tella tessewjad-d tiremt n tmeddit 

i warraw-is, akken tedka afus-is ɣer tkasrunt-nni n uyefki, teɣli tmeṭṭut ɣer lqaԐa, tewwet 

aqerruy-is ɣer lkuca-nni, din-din fegḍen-d yidammen, terna fell-as tkasrunt-nni n uyefki, 

arraw-is, akken i tt-walan brarḥen ɣef tikkelt, yuɣ-iten lḥal ɣef ṭṭabla, ula d nutni di tkuzint, 

ttraǧun ad asen-d-tefk yemmat-sen ayefki ad t-swen, ala Yuna i ulac…». Sb:89-90 

Md2: « Mi brarḥen akken warrac-nni, gren-d lǧiran ɣur-sen, ufan-d tameṭṭut teẓẓel di lqaɛa, 

ayen ɛerḍen ad tt-id-ssakin, gumman, arraw-is dinna ttwalin di yemmat-sen yeẓẓlen di lqaɛa. 

Uɣalen refden-tt ɣer tkerrust n yiwen seg lǧiran-nni, wwin-tt ɣer sbiṭer, dɣa nnan-asen-d belli 

tameṭṭut dayen temmut, mi teɣli akken swaswa i yemmut, acku d ul-is i iḥebsen srid, ahat seg 

wurrif i terra ɣer daxel». Sb: 89-90. 

Md 3: « Akken i kfiɣ asewjed n lqahwa, ha-t-aya xali yejba-d, udem-is mačči akk d win i 

walaɣ caw-nni, ibeddel, yuɣal d taqarest, allen-is ttmecruruqent d imeṭṭawen, ul-is yekkat, s 

nnehtat i d-yettḍeggir imeslayen, yal awal yedda-d unehhit yid-s, jida teqqar-as:’’Acu k- 

yuɣen akka ay Akli a mmi?’’ TetbeԐ-it-id tmeṭṭut-is, allen-is cewḍent seg yimeṭṭi,’’ d acu akka 

yeḍran, nṭeq’’ i as-teqqar jida, Ԑeddi bru-d I wawal ara aɣ-yekksen aɣilif, lehḍur ihedder, 

meԐna kra ur-t-id-yenni, tuɣal tenṭeq-d tmeṭṭut xali:’’ tura i d-yessawel Ḥsen, yenna-d belli 

Mekyusa ha-t-an tewweḍ leԐfu n Rebbi’’, ma nniɣ-am tezzi lqaԐa yes-i, tezzi…. mačči d tin 

ara yebrun i yiman-is kan akka i lmut, d tukerḍa iyi-tt-tuker, truḥ teǧǧa-aɣ-d nerwa lmerta.». 

Sb: 96-97 

Tanagalt tebɣa ad d-tesebgen d akken tayemmat tesɛa tamlilt d tameqqrant deg tudert n 

umdan, d tin iɣef tbedd ddunit, ulac amdan ḥninen ugar n tyemmat, tudert-is akk tettak-it ɣef 

dderya-s, ɣas ulamma meqqrit nettat mazal tettwali-ten meẓẓiyit, tettagad tesseḥbibir fell-asen, 

d nettat id afus ayeffus n umdan, tessawal akken tiyemmatin ad tuḥadarent, ad tu-uqadarent 

akken iwata, azal i tesɛa tyemmat ɣer tarwa-s, ayen akk ara d-yinni umdan fell-as drus, yella- 

d ula deg wawal n Rebbi “Lǧenet s ddaw n yiḍarren n tyematin”, imi d nettat id ddunit s lekmal, 

tayemmat tettrebbi, tettԐawaz, txeddem akken kan ad d-siddir tarwa-s di lehna d talwit. 

Nezmer ad d-nini seg teḥkayt n Yuna, belli d taqcict itent-yettaɣen ugar deg tegnit i yecban tagi, 

imi izerfan akk ttunefken i uqcic, neɣ argaz, lmeɛna-s argaz akken kan ara temmet tmeṭṭut-is ad 

iɛiwed zwaǧ. D tmuɣli i yemgaraden maḍi ɣef tmeṭṭut, imi deg tmetti taqbaylit tameṭṭut ara 

izwǧen ɣef warraw-is d lɛib ameqqran. 

 

 

2.14 Lbaṭel tesɛedday teqcict s ddaw leɛnaya n tmeṭṭut n ubabat: 

Di tmetti taqbaylit taluft n uɛiwed n urgaz i zwaǧ, ula d ddin n lislam d yisuḍaf n tmurt n 

lezzayer fkan tesriḥ i waya. Anta tameṭṭut ara igen dderya ara taf am tayla-s qlilit, ma d tigad i 

yesserwaten lbaṭel ttuqqtent. Amedya seg wungal ɣef waya, d ayen I tedder yuna ɣer tama n 

tmeṭṭut n baba-s. 

Md 1: « Baba, yeqqim aseggas akken iɛawed zwaǧ, yewwi-d tameṭṭut, terra-as tin n sdat ɣer 

deffir, nekkni ur aɣ-tḥemmel ara, yella deg wawal d irbiben, anwa ara ten-iḥemmlen! Yerna 

tewwi-d yid-s mmi-s, acku mi tt-id-xeḍben akken I d-tefka ccert ad d-tawi mmi-s, imi ula d 

nettat tebra, tewwi-d yid-s aqcic, yeɣleb-iyi s Ԑamayen. Terra-t netta n at uxxam, ma d nekkni 

d iberraniyen, baba mačči akken i as-ixeddem i aɣ-ixeddem i nekkni, yerna d nekkni I d 

idammen-is. Ula d tameṭṭut-agi i d-yerna, mačči akken i as-yexdem i yemma i as-ixeddem, 

tagi ɛzizet, di leɛmer i yerfed afus-is fell-as, akken i as-d-tenna i ixeddem. Acu yexser limmer 

akka i iga d yemma! Limmer tt-iḥemmel am tagi, limmer i as-iteddu di lebɣi annect-a, talti 

yemma ahat mazal-itt gar-aneɣ, nekkni ad d-nekker ur aɣ-yettxas kra, mačči d igujilen am 

tura, yiwen ur d-tuḥnan tasa-s fell-aɣ, ula d baba-nni ukkud i aɣ-cerken yidammen, qessiḥ 

ɣur-neɣ.». 

Md 2: « Nella di kraḍ yid-neɣ deg uxxam, netta yemma-s akked nekk, dɣa nemqalac nekk d 

yemma-s am wakken nuɣ tannumi, imi limmer tettaf ur aɣ-tettwali ara gar wallen-is, sya ɣer 

da aɣ-d-taf sebba s wacu ad tt-tesker neɣ sebba s-way-s ad aɣ-d-tessas tiyita ɣer baba, xas 

akka tura meqqreɣ, mazal baba yetterfad-d afus-is fell-i, ula ɣef watmaten-iw imeɣban…». 

Sb: 98-99-100. 

 

Tiyita ama n urgaz i tmeṭṭut ama n ubabat ɣef dderya, d anezgum ameqqran i tedder 

tmetti, tiẓṛi tasuntit tessutur akk tulmisin n miḥyaf d utɛeddi ɣef tmeṭṭut. Tanaggalt tessebgen- 

d ugur-agi yellan deg tmetti taqbaylit s umedya n Yuna d baba-s, ayen akk i yesserwet deg-sen. 

2.15 Tukksa n leqder (lḥerma) ɣef teqcict: 

Timetti taqbaylit d tin yeqqnen nnif d lḥerma ɣer teqcict, imi ma yella tessames nnif-is, 

am wakken tenɣa tawacult-is, ad ten-tḥeccem, ad tekkes leqder d lhiba-nsen, ad tawi tacmat i 

taddart, ula ma mačči s ufus-is id-tewwi annect-a, dɣa tanagalt temmeslay-d ɣef yinaw-agi n 

leqder d lḥerma, d utɛeddi ɣef teqcict, yerna ur tt-id-yettali ara wawal ad tessusem ɣef waya. 

Tanagalt Tilelli Bellal am waken tettnaɣ akken ad tessiweḍ teqcict ad d-tini ayen i tt-yuɣen, neɣ 

ayen yeḍran yid-s mebla lxuf d ukukru, imi annect-a d azref-is neɣ d lḥeqq-is iwakken ad 

tesseḥbiber ɣef terwiḥt-is d tnefsit-is. 

Md 1 : « Asmi qqareɣ di tesnawit, gma-agi n bessif, mmi-s n tmeṭṭut n baba, faqeɣ-as 

yettmuqul-iyi-d s yir tamuɣli, mačči d tin n wid ara d-yekkren deg yiwen n uxxam, xemsa n 

yiseggasen-aya segmi d-yekcem axxam-nneɣ, yuɣal d aԐeggal gar yiɛeggalen n uxxam-nneɣ, 

werǧin zemreɣ ad as-semmiɣ gma, imi d mmi-s n tezremt-nni, rnu ula d netta am yemma-s… 

Nella di kraḍ yid-neɣ deg uxxam, netta yemma-s akked nekk, dɣa nemqalac nekk d yemma- 

s am wakken nuɣ tannumi, imi limmer tettaf ur aɣ-tettwali ara gar wallen-is… Ula ɣef 

watmaten-iw imeɣban.». Sb: 99. 

Tamsalt n utɛeddi ɣef teqcict, d asentel iɣef ur teɣfil ara tnaggalt deg wullis-ines: « yezri 

cwiṭ n wakud, ha-tt-an teffeɣ, am tin ara yesnesren tekkat aqiḍun, mi teffeɣ xas ayes-itt, 

teǧǧa-d ilemẓi deg uxxam, nekk lliɣ di texxamt ẓleɣ ɣef umeṭraḥ…akken i iruḥ ad yeffeɣ, 

iḍewwer-d ɣur-i, yenna-id: « Ḥader ansi i tettԐawadeḍ i yiwen, ma ulac ad d-uɣaleɣ ɣur-m, 

tikkelt nniḍen mačči am tikkelt-a, rnu wagi d lḥeq n win ara yemmazḍen ɣef yemma...». Sb: 

100. 

Md 2: « Yeffeɣ kan, uzleɣ ɣer tewwurt rriɣ-tt, nekk ttergigiɣ, imeṭṭawen teddun d iḥumal, 

uggadeɣ limmer ad d-yuɣal ɣur-I, yerna yiwen ur yelli, axxam-nneɣ yebԐed ɣef lǧiran, iman- 

is i d-yezga, mačči di tlemmast n taddart, uɣeɣ-tent kan ɣer daxel, qqimeɣ, Ԑewqeɣ d acu ara 

xedmeɣ, meԐna tikkelt-a, gulleɣ ur ssusmeɣ, imi limmer yemma tessaweḍ tenna-d i tt-yuɣen, 

ahat ass-a mazal-itt tedder yid-neɣ». Mxemmameɣ d yiman-iw, uɣaleɣ nniɣ-as: « D lԐib 

waya, ad slen medden, d nekk kan ara sḍelmen»… Acuɣer yeԐni ula d ayen ideg ur nednib 

ur neԐṣi, nettagad ad nxelles, d tidet mačči d nekk i ixedmen aya, acuɣer uggadeɣ annect-a, 

i nettat i wacu ur iḥebber ara, yak d netta i ixedmen ayen n diri, mačči d nekk? » Sb: 101. 

Timetti-nneɣ ur tettamen ara taqcict akken yebɣu lḥal tessefhem-d neɣ tenna-d ayen 

yeḍran, maca ulac anwa ad as-d-yeslen neɣ ad tt-yamnen, ulamma tebɣa ad d-tini tidet i tmeṭṭut 

n baba-s ɣef mmi-s, i yebɣan ad-as yekkes lḥerma-ines, tkukra imi teẓra dakken ur tettak ara 

afus deg mmi-s, ad tuɣal ad thedder fell-as, ad tessufeɣ ayen ur nelli fell-as. Dayen i d-tenna 

deg umedya-a: « Mmi ur ixeddem ara tigi! D lekteb kan i tebɣiḍ ad tegreḍ fell-as, ha meqqar 

i isell baba-m, d kemm kan ara tent-yaɣen! » 

Deg tmettiyin-nneɣ akken tebɣu tili tecmat, ad tt-sefḍen ɣef tmeṭṭut. ɣas ulama d rgaz id sebba- 

s, dayen i d-yettbanen deg umedya-agi ɣef Yuna d wamek tt-yeffeɣ baba-s, am waken d tidet d 

nettat i as-d-yewwin lɛar: «Dɣa taqcict tameɣbunt tenɣa awal din teẓra dakken ɣef uqerruy- 

is kan ara d-zzint, dɣa meskint yessuffeɣ-itt baba-s deg uxxam, yenna-as ur kem-ḥwaǧeɣ ara, 

ur kem-sɛiɣ d yelli ur d-iyi tesɛiḍ d baba-m, ruḥ anda i am-yehwa err. Sb:102 

2.16 Atɛeddi ɣef lḥerma n tmeṭṭut deg tmetti taqbaylit: 

Di tmetti taqbaylit immussnawen n tesnimant ufan-d belli tamsalt-agi n utɛeddi ɣef 

lḥerma n tlawin yettuɣal ɣer waṭas n tmental, tamezwarut d lḥers-nni ideg d-yetturebba, asmi 

meẓẓi yetturebba-d deg twacult anda ulac taywalt, armi i yuɣal limer yufi ad tent-yessenger 

akken ma llant syin, llan wid i d-yetturebban ɣef tektiwin n tesreḍt ideg assaɣen n tuzzuft d 

lḥerma, kra seg-sen seg wakken ṭṭfen tanefsit-nsen, yettuɣal-asen d timexlelt. 

Dayen iten-yeǧǧan tɛeddayen ɣef lḥerma n tlawin neɣ tiswiɛin tɛeddayen ula ɣef lḥerma 

n teqcicin timecṭaḥ. 

Md 1: « Ussan-a kan dɣa, yella-d utɛeddi ɣef teqcict tamecṭuḥt, yewwi-tt yiwen, ikellex-as s 

kra n tdurucin d kra n teḥlawatin, yewweḍ yes-s almi d yiwen n uzaɣar, la ṭṭir la amenṭir, 

yettɛedda fell-as. Azal n rebԐa swayeɛ nutni d anadi fell-as, imi teǧǧa-tt yemma-s di berra- 

nni kan tetturar d teqcicin n lǧiran, almi tedla fell-as, tufa-tt ulac-itt. Yekker fell-as unadi 

deg taddart, ur tt-id-ufin ara, almi d tmanya n yiḍ i d-tennejmaɛ, dɣa yemma-s tesqerr-itt ad 

as-d- tini anida terra, taqcict tameɣbunt, tules-as-d i yemma-s ayen yid-s yeḍran, dɣa din kan 

i temmeɣ tessawel i yiǧadarmiyen, terna terfed yelli-s ɣer sbiṭer ad-as-d-texdem lkaɣeḍ, rnu 

ad tẓer ma yella wacu i as-yexdem.». Sb: 116 

Ammer terbiḥ, wigi i yetɛeddayen ɣef uqcic amecṭuḥ, d lḥebs n lebda i yuklalen, rnu ad 

ten-Ԑetben s lxedma di leḥbus, akken ad ilin d amedya i wiyaḍ, ad rren aḍar. 

Md 2: « Yugi wawal ad yeḥbes tikli, win yuklalen d win ur nuklal ihedder, yewweḍ-iten akk 

yisalli belli ulac I as-yexdem, s deffir kan. S deffir, neɣ s zzat, yetԐedda fell-as, ad as-d-yeǧǧ 

ugur ameqqran ɣer sdat di tnefsit-is!... Heddren d acu ara as-d-yeḍrun sya Ԑecrin n 

yiseggasen ma yella win ara tt-yaɣen neɣ ulac, ttun belli ilaq ad mxemmamen ɣef yimir-a 

amek ara tḥulfu, amek tga tnefsit-is, fkan azal i tqeṭṭit n uksum ideg laqen yidammen ad d- 

ɣlin, ǧǧan aḥulfu, yerna win n teqcict tamecṭuḥt!» Sb: 117. 

Nnif ar leqbayel dayen yellan d lsas n tudert argaz d tmeṭṭut ur ɛdilen ara deg temsalt- 

agi, lehḍur ttilin-d ɣef tmeṭṭut kan anda yella kra n leɣlaḍ d ccmata d nettat ara tt-ibibben, ɣef 

waya tameṭṭut ladɣa taqbaylit tettḥarab ɣef nnif-is d lḥerma n twacult-is, almi d ass mi ara 

tezweǧ ad truḥ saxxam-is, ma yessaweḍ urgaz yetɛedda ɣef nnif n teqcict, tudert fell-as tfuk. 

Lehḍur n medden ad qwun fell-as, isem n twacult akk ad yeɣli. Werǧin ttnadin deg taluft neɣ 

deg tidet-ines belli d aqcic neɣ d argaz i yesxeṣren, id sebba. 

2.17 Tameṭṭut d tmussni: 

Deg tmetti taqbaylit, zik tameṭṭut d lɛib ad d-tesken iman-is deg tmetti, ɣas ma tezweṛ, 

tewwi-d iman-is, imi yeḥbes kan ttexmam-nsen ad as-gen tilisa n umnaṛ s axxam, ad trebbi 

arraw-is, imi ad tt-naf ur tesɛi ara azref ad d-terfed imru akken ad taru, ama ɣef tmeddurt-is d 

yiḥulfan-is, neɣ ɣef wuguren n tmetti, ulamma llant tid yettarun maca qlilit, ad tent-naf deg 

tugdi n yimawlan d tmetti, ttɛawadent ula d ismawen-nsent, akken ur tent-ɛeqlen ara. Tira d 

yiwen n tawil i asen-t-yefkan tilelli akken ad d-ssenfalint iḥulfan-nsent d wayen i as-iḍerrun 

neɣ i tentiqarḥen, dɣa ad tcetki iɣeblan-is d wafrayen-is i yimru, am wakken id tebder tnagalt 

ɣef wanecta deg umedya acku leqyud n Tezgertirga fsin ɣer tira, ayen i d-yennan-aya. 

Md 1: « Xas akka taɣuri tečča aqerruy-iw, acku lliɣ ḥareɣ ad d-awiɣ agerdas-iw n duktura, 

maca faqeɣ d yiman-iw ttmiliɣ aṭas ɣer tira. D tidet sya ɣer da, ttaruɣ kra s tefransist, kra s 

taɛrabt, maca Wissen acuɣer i ttafeɣ iman-iw ugar di tutlayt-iw taqbaylit! Aziɣ ur yeḍlim ara 

Muhub Ԑemruc asmi i d-yenna: “xas akka ttaruɣ s tefransist, maca ur zmireɣ ad ttruɣ siwa 

s teqbaylit’’. Ula d nekk s teqbaylit kan i ttruɣ.». Sb:133 

Tezgertirga tettaru allen-is ččurent d imeṭawen imi d tḥekku ɣef wayen tesɛedda n 

lmeḥna deg tudert-is neɣ deg tayri-s ɣer Mastinas ula ɣef tmetti-is, tessufeɣ-d akk iḥulfan-is d 

wayen i tt-iqerḥen deg wul-is. 

Md 2: « S yimru-w, ttruɣ ɣef tmetti anda ttidireɣ, s yimru-w ttruɣ ɣef liḥala ideg tettidir 

tmeṭṭut, s yimru-w ttruɣ ɣef tmurt iɣef yemmut jeddi, ass-a teggra-d gar yifassen n wuccanen 

d yiqjan hemmjen deg-s rennun. Ttruɣ tagma tur nelli gar-I d Masi, ttruɣ ddɣel d liɣcac n 

tmeṭṭut n gma, xas akken werǧin I as-xdimeɣ kra, ttruɣ iḥulfan ur ksibeɣ d wawal’’ḥemmleɣ- 

kem’’, si lǧiha n yimawlan-iw. Aṭas i yuzzel yimru-w ɣef wuḍan n tayri ɣezzifen ideg Mastinas 

ulac-it, ideg Mastinas ur d-yerfid fell-I, ideg Mastinas ur d-inuda fell-i. ». Sb:133 

Deg wungal-a Tezgertirga, tanagalt d tin i d-as-yefkan udem nniḍen i tmeṭṭut , imi 

tessarem tilawin akk yettarun ad xedment akka, tebɣa ad d-sebgen belli yal tameṭṭut tezmer ad 

taweḍ ɣer lmerɣub-is, d wayen iɣer tessaram, am wakken tettennaɣ neɣ tettak tabɣest i usnulfu 

n tira n tlawin akken ad arunt ayen sɛant d wayen snent, tebɣa ad asent-tekkes uguren n leḥya 

d tugdi akken ad d-inint ayen itent-iqerḥen d temsal itent-iceɣben, ama dayen yessefraḥen neɣ 

dayen yesseqraḥen, war tugdi, war leḥya, war akukru, ad sen-tefk affud d tebɣest akken ad 

ḍefrent abrid n tira. 

Md 3: « D isaffen i yuzzel yimru-w, reggleɣ-ten s wawalen i d-bniɣ wa s wa akken ad d-bnuɣ 

isefra ara d-ifegḍen yiwen n wass di tezmamin. Ԑerkeɣ-d kra yerwi wallaɣ, d iḍrisen ara d- 

sewweɣ kra n wass d ungal, kkseɣ kukru i izedɣen deg-i acḥal-aya, ufiɣ-d iman-iw fessuseɣ. 

Bɣiɣ ad d-suɣeɣ s yisem-iw d tameṭṭut, d tilemẓit, d taqcict ayen tettidir di tmurt-a s yisem- 

nteɣ d awtem. Bɣiɣ ad kkseɣ cckal iyi-yurzen nekk akked yisem n tmeṭṭut anda ma tella. 

Nuklal tudert zeddigen, nuklal leqder, nuklal tudert n tlelli d wayen akk yellan d azref n 

umdan». Sb:133-134. 

Tira d allal n umennuɣ, d tawil iyes-s tameṭṭut tezmer ad tessiweḍ ad teṭṭf azal-is 

deg tmetti, akken ad tili d tamyarut, d tamusnawt. Si tama n tsuntit wagi d azref n yal 

tameṭṭut deg umaḍal, anda tameṭṭut d aɛeggal deg timmanit i izemren ad tekcem akk 

taɣulin n umaḍal, d tasertit neɣ d tadamsa, neɣ d tagduda… 

2.18 Laman n tmeṭṭut s lmektub yuran ɣef twenza-s: 

Lmektub d ayen i yuran ɣef umdan ad t-yesɛeddi ama dayen yelhan neɣ dayen n diri, 

yiwen ma tekteb-as lḥaǧa, akken yebɣu yexdem, ad yettwaṭṭef deg-s. Tanaggalt temmeslay-d 

ɣef waya deg ungal-ines Tezgertirga d akken Silya aṭas i tenneɣna ɣef Mastinas, d acu kan tuɣal 

tqenneɛ d akken ayen akk i tesɛedda yura ɣef twenza-s, ama d aṭṭan-is ama d tiǧin n mmi-s 

ɛemt-is Mastinas i texdeɛ. Tura tendem tebɣa ad yuɣal ɣur-s imi is-tenna: Acimi ur iyi-tettakeḍ 

ara tagnit akken ad ṣegmeɣ ayen yessexreb ufus-iw? 

Md: « Awal tenniḍ-t-id, s ufus-im I tesxerbeḍ kullec, nekk si lǧiha-w lliɣ yid-m d argaz, ula 

d tamuɣli, yes-s ur kem-xdiԐeɣ ara. Tura taqsiḍt-im ssniɣ-t de uzrar n yismektiyen-iw, rriɣ-tt 

ɣer usenduq n lesrar-iw i meḍleɣ anda nekk ur ttafeɣ ara. Xas nadi-d amek ara tessemsawiḍ 

tilufa kemm d urgaz-im, nekk txesreḍ-iyi, ulayɣer ad t-ternuḍ netta». Sb: 135. 

D Silya i yezwaren ɣer laxdeɛ n Mastinas tura imi i ifut lḥal tebɣa ad tessemsawi tilufa ad uɣalen 

am zik mi tufad ifut lḥal. 

Md 2: « tecfiḍ asmi iyi-d-yewweḍ lexbar-im, ur umineɣ ara d kemm aya ad iyi-d-yekken 

deffir n uԐrur, nniɣ d tismin kan i yusmen deg-neɣ wid ur aɣ-neḥmil. S yimi-m iyi-d- 

tenniḍ:’’ d tidet xedԐeɣ-k’’. Yekka zԐaf acu yekka, nniɣ ulac deg-s ad as-semmḥeɣ, ulac 

win ur nɣelleḍ ara, xas mačči d ayen I zemreɣ ad ttuɣ, meԐna kemm ala, truḥeḍ teǧǧiḍ- 

iyi, tbeddleḍ-iyi, tzewǧeḍ yid-s…nnan wat zik:’’ayen txedmeḍ ad t-…’’, Mazal d-yekfi 

awal, tegzem-as-t: « Xersum si lǧiha-k ur selleɣ ara I waya, ẓriɣ ayen xedmeɣ ad t-xelseɣ, 

maca ass-a ndemmeɣ.». Sb:136-137 

Md 3: « kra i as-ihedder, nettat iẓri-s ineggi. Mačči d aɣiḍi ur t-tɣaḍ ara, maca d ul-is I 

yemmuten ɣer lǧiha-s, mazal ḥnin fell-as, mazal kra ɣur-s yekkat, maca mačči d tayri. Yefka 

afus-is ɣer lǧib, yeddem-d tamacwart, yefka-as-tt, yessegra-as s kra n wawalen-a:’’ kkseɣ- 

kem i wul-iw, meɛna mazal-ikem d yelli-s n Ԑemti, ayen tuḥwaǧeḍ, ad iyi-d-tafeḍ ɣer tama- 

m’’». Sb:138. 

Xas akken yefra-as-tt-id belli ur yelli wayen i izemren ad d-yuɣal am zik, maca nettat 

werǧin tebri i ṭṭbel deg waman, tewweḍ almi i as-d-tweddeɛ yemma-s nettat akken ad tehḍer d 

mmi-s n gma-s, maca netta yeṭṭef deg wawal-is, ala tuɣalin ur d-nettili gar-asen. Sb: 138. 

Lefraq d yiwet n tegnit iweɛren aṭas ɣef umdan, aladɣa ma yella yemfaraq d win ɛzizen 

fell-as, lfiraq yellan di ddunit aha tur iwɛir ara am win n lmut imi aneggaru-agi yewɛar maci d 

izeli, dacu kan win n tuddert d win ur nettdumara yezmer ad yuɣal ad temlileḍ win akken akkud 

ara temfaraqeḍ ɣas ad d-ḍulen wussan maca ad y-ass wass anda ara temlil tassa d way turew, 

ma yella d win n lmut d lfiraq n lebda. 

Ttexmam deg tmetti ideg amdan wer yessawaḍ ɣer lebɣi-s, tteqqnen ay-agi ɣer lmektub. D tidet 

annect-a yella deg tudert imi tazmert n rebbi nnig akk n timmanit, maca lmektub daɣen yeḥwaǧ 

asebbeb d leɛtab. 

2.19 Azref n udawi n tmeṭṭut deg tmetti d wayen t-yeṭṭafaren: 

Seg waṭṭanen i yettḥazen tilawin s waṭas d aṭṭan n lkunsir n yidmaren, d win yeksen 

tudert I waṭas n tlawin, d aṭṭan axabit, yettemɣuɣud kan deg-sent, llant ti dur as-nettfiq ara almi 

dayen yedda deg-sent, d ayen i weԐren s waṭṭas, ama ɣef tin it-ihelken ama ɣef wid nniḍen, seg 

leqriḥ, dwawi, sbiṭarat, seg mi ara tahlek yiwet d tazla, acebbub-nsent iɣelli, leԐyun neṣlen, 

yettaǧǧa-d ula d later deg tnefsit-nsent, yettruḥu-asent akk usirem deg ddunit, llant ula d tidak 

ixesren ixxamen-nsent, imi akken neẓra deg tmetti-nneɣ amur ameqqran seg yergazen, tameṭṭut 

ma tseḥḥa ur ttyuɣ wara telha, ma tehlek ad tt-iḍegger amzun akken d taɣawsa, ur iqebbel ara 

ad yeqqim d tmeṭṭut tehlek ad yenԐettab yid-s, maci am tmeṭṭut ḥninet ɣef wergaz-is, ma yehlek 

ad tehlek yid-s, deg yal tagnit tettbeddid ɣer yidis-is, ad tili yid-s, tezga d tasebbart. 

Zik ulac tawilat, xuṣṣen deg tebbat, ulac dwawi, dɣa ttmettatent kan akken meẓẓiyit, llant 

kra ur ttfaqent ara akk belli helkent alamma inulfa-d kan deg-sent. 

Tanagalt tewwi-d awal ɣef temsalt-agi, imi tuḍen Silya, acku yusa-d kan akka lahlak-agi 

fell-as. 

Md: « Silya, teḍɛef akk, tezga tefcel, tezga teԐya, ula d tazmert-is tebda tettruḥu, dɣa nutni 

nwan akk d iɣeblan-agi gar-as d urgaz-is akked win n Mastinas i as-ixedmen akka. Almi d 

yiwen n wass, teɣli s ibeddi, dɣa din din i tt-yerfed Mastinas ɣer sbiter, tensa yiwen n yiḍ 

dinna akken ad as-d-sԐeddin skanir ad ẓren acu tt-yuɣen, acku cukken deg tgeẓẓal-is neɣ deg 

tasa-s. Mi d-ffɣen yigemmaḍ, ufan d aṭṭan n lkunsir i tesɛa di tasa-s, rnu yelḥa deg-s waṭṭan- 

agi. Yessuter Mastinas seg-sen ad fren fell-as axxi i kra n wagguren» Sb:139. 

Azref n udawi n tmeṭtṭut werǧin yeqqin ɣer wergaz deg tmetti taqbaylit, am waken argaz yecbeḥ 

fell-as ma yehlek, ma d taqcict neɣ tameṭṭut ur ilaq ara. Tteffren tikkwal lehlak n teqcict muli 

ur d-ttqerriben ara ɣer-s inexḍaben. Ma tella deg uxxam-is ad tettnedhi kan d wayen i as- 

tettunefk tegnit, d leqdic d leɛtab. Tikkwal ɣas ad teḥḥulfu s leqriḥ, ur tettcetki ara. Ula d argaz 

si tama-ines ma iwala-tt tettcetki yal-ass maci d adiwi ara yezzel fell-as ad tt-idiwi, maca ad d- 

yernu fell-as zwaǧ, dɣa gar tlufa-agi akk aṭṭan neɣ lehlak ɣas d tikci n rebbi, maca ula gar urgaz 

d tmeṭṭut yettili umgired gar-asen. 

Si tmuɣli tasuntit, adiwi n tmeṭṭut d azref ad as-yettunefken, am nettat am urgaz. Ulac asemgired 

deg taluft yerzan lehlak. 

2.20 Tameṭṭut d azamul n umennuɣ ɣef tlelli-s: 

Tameṭṭut taqbaylit d tin yettwasnen s umennuɣ deg tudert-is, ama ɣef yizerfan-is neɣ 

ɣef wid n twacult-is, tezga deffir n yiseɣ alamma teggeḍ ɣer yiswi-is. Ula d Tezgertirga d taqcict 

tafeḥlit d tin yebɣan tilelli d tanebɣast lxuf ur tessin ara, tettwarebba-d s nnif d lḥerma, xas 

akken iɣeblan ur ttebrin ara aladɣa gema-s Masi isisḥarmen tilelli-s ad ttetwali maca tesԐa 

asirem d akken yal cedda t tebɛitt talwit. 

Md: « Snat n tgejda uɣur sendeɣ, d nutenti iyi-d-yettaken lebɣi akken ad aẓeɣ, ǧǧant-iyi di 

snat. Ass-a yewwi-d ad beddeɣ i yiman-iw, ad ttekleɣ ugar ɣef yiman-iw, d tidet asmi llan, 

fkan-iyi-d afud akken iwata, maca yewweḍ-d lawan anda ara ttekleɣ ɣef yiman-iw, ddunit-a 

ur ilaq ad tt-namen, imi gar yiḍ d wass, tezmer ad tbeddel tudert» Sb: 132. 

Da yemmal-d amennuɣ mgal tilelli n Tezgertirga, acku gma-s iɣunza-tt, maca s tebɣest- 

is d umennuɣ-is ɣef lḥeq, tessaweḍ ad tessali ccan d yisseɣ n twacult-is, tessufeɣ-iten ɣer tafat. 

Md 1: « Tezgertirga, tunag, akken ad tbeddel tudert-is d tin n yimawlan-is, dɣa kra n 

yiseggasen kan, texdem ttawil I yimawlan-is, tewwi-ten yid-s, xas ma tudert I ufan din, ur 

ten-teԐǧib ara aṭas, abeԐda baba-s i yesɛan assaɣ iǧehden d wakal, yezga kan yeqqar- 

as:’’Awah a yelli, ur teffiɣ ara fell-I tmurt-agi, ǧǧiɣ-n akk lmelk-iw, Wissen amek i teḍra yid- 

s, yerna tura d lawan n ulqaḍ n uzemmur’’». Sb: 156. 

Tezgertirga tessbegen-d d akken maci anagar s uqcic i yettwaḥraz yisem n tewacult, ula 

d taqcict tessalay isem n baba-s, tessufuɣ-it-id seg ṭṭlam ɣer tafat. Ayagi d ayen ara d-nsebgen 

s yimedyaten-agi: 

Md 2: « Tezgertirga, d isenfaren-is itt-yessuffɣen si tmurt, textar abrid n yinig, teẓra ur yeshil 

ara, maca tessayas iman-is, cwi kan imawlan-is llan s idis-is! Asenfar deffir wayeḍ, deg-sen 

tewwi-d iman-is. Ula d win n zwaǧ yedda-d abrid-a, tufa-d win ukkud ara tecrek tudert-is, 

win iɣef tettkel ur tt-yettaǧǧa ara, dayen yewweḍ-d wass ideg ad d-tini’’ih’’, acku twala belli 

tewjed. ». Sb: 157. 

Tiẓṛi tasuntit d amennuɣ ɣef yizerfan n tmeṭṭut akken bɣun ilin. Tezgertirga d ilmend n 

wayen d-nwala deg wungal d amedya, tennuɣ ɣef waṭas n tlufa akken tessaweḍ tḥella-d tilelli- 

ines, akken tessaweḍ teṭṭef amkan-is deg tmetti. 

Taggrayt: 

Deg taggara n uḥric-agi n tesleḍt tasuntit, nessaweḍ nekkes-s yal asentel i d-yessebganen 

azal ilaq ad tesɛu tmeṭṭut deg tmetti ideg tettidir. 

yessebgad wayen iɣef tettnaɣ tnagalt Tilelli Bellal deg wungal-is Tezgertirga, Nwala belli, yal 

tamsalt I d-tules d tignatin d liḥala itettidir tmeṭṭut taqbaylit d wassaɣ itesɛa di tmetti-is, neɣ 

ahat d tidet d ayen yellan deg tmetti tamensayt d wayen tettidir, akked d wamek tebɣa ad tidir, 

imi ad tt-naf d tin yellan mgal kra n tegnatin am zwaǧ n bessif, leḥqara n tmeṭṭut, asemgired gar 

uqcic d teqcict… 

D wagi i d amennuɣ n tmeṭṭut i wakken ad tili lehna d talwit deg tudert-is, ad tesɛu izerfan- 

is am nettat am tlawin-nniḍen n umaḍal. 

Deg uḥric-agi n tesleḍt, nekkes-d akk tinfaliyin id-tewwi tnaggalt d taḥkayt ɣef yal taluft 

tasuntit, nessebgen-d aya s yimedyaten d yisebtar-nsen. Deg-sen teglem-d liḥala n tmeṭṭut, s 

tamiwin d leṣnaf akk yemxallafen, imi tebɣa ad tesɛu tilelli-s ad tekkes akukru d lxuf ad teddu 

ar zzat. 

Nezmer ad neḥseb ungal-agi n Tlelli Bellal, d tiɣri i yal tameṭṭut taqbaylit ad tessuter 

izerfan-is, wa d-tennaɣ mgal tikta i d-yettilin d aɛewwiq, ur yettaǧǧan ara tameṭṭut ad taweḍ 

tirga-s. 

Taggrayt Tamatut 

 
Tazrawt-a d anadi i ibedden ɣef tsuntit deg wungal Tezgertirga n Tilelli Bellal, iswi 

deffir-s nebɣa ad nẓer ɣef wacu tettnaɣ tmeṭṭut deg wungal-a. 

Seld aḥric n tesleḍt iban-aɣ-d wungal Tezgertirga yesɛa udem asunti s tehri, imi ayen 

yellan akk deg-s dayen yerzan tameṭṭut, tuget n yiwudam yellan deg ungal-a d tilawin, awadem 

agejdan iɣef zzint tigawin d tameṭṭut Tezgertirga, tiḥkayin i d-yettwasawlen ɣer daxel qqnent 

ɣer tmeṭṭut d waṭas n wuguren i d-ttqabal deg tmetti. 

Mi nekkfa tasleḍt n yisental isuntiyen i yellan deg wungal, nessaweḍ ɣer kra n 

yigemmaḍ i aɣ-yeǧǧan ad d-nerr srid ɣef usteqsi agejdan iɣef ibedd unadi-a : 

⚫ Banen-d aṭas n yimennuɣen n tmeṭṭut deg wungal Tezgertirga, garassent : azref n tayri deg 

tmetti taqbaylit, am wakken tameṭṭut d lɛib ad tidir aḥulfu-a, lmenkar n urgaz ɣer tmeṭṭut, 

annect-a iban-d deg ungal, mi d-temmeslay Tezgertirga ɣef teqcict-nni n taddart-nsen d 

wamek i tt-yeḥqqar wergaz-is. Tamsalt n uzɣan d umennuɣ tezger akkin ɣer nnif, d utɛeddi 

ɣef lḥerma, aṭas n tlufa i ḍerrun deg tmetti-nneɣ, maca lɛib di yal tikkelt yettuɣal ɣer 

tmeṭṭut, yerna ayen akk yugaren aya, dakken ur tezmir ara ad d-tessenfali lecɣal-agi, iban- 

d way-agi deg wayen tesԑedda Tezgertirga di temẓi-s, mi yetԑedda fella-s mmi-s n taddart- 

is. 

Amennuɣ ikemmel deg wungal akken ad d-tettwabder temsalt n usemgired uzzufan 

(aqcic/teqcict), aqcic ad t-qablen s lferḥ s tbuɣarin, taqcict s leḥzen, mebla asemgired deg 

ttrebga-nsen, d usiɛez d wazal i ttmuddun i uqcic, ay-agi akk ittek-d seg yimawlan, dɣa 

ttelmaden dderya, wa yettaǧǧa-d ttexmam-a i wiyaḍ. 

Azref n ulmad n teqcict deg tmetti taqbaylit, yettwabder-d deg wungal s tehri, mi i as- 

ugin i Tezgertirga ad tkemmel taɣuri, yerna maci ala nettat iwumi teḍra, imi tugett n tlawin 

ḥekkunt-d lebɣi i sɛant ar leqraya, ur asent-d-iṣaḥ ara, Tezgertirga d amedya deg wungal 

ɣef umennuɣ, d truẓi n leqyud. 

Syin akkin banen-d wugar n yimennuɣen wiyid, am uzref n tdukkli gar uqcic d teqcict, 

assaɣ gar weqcic d weltma-s, tameṭṭut wer azal di tmetti, anekcum n teqcict ɣer uɣarbaz, 

yir zwag, zwaǧ n tmara, lbaṭel tesԑaday teqcict ddaw laԑnaya n tmeṭṭut n ubaba-t, tukksa 

lqdar ɣef tlawin... atg. 

Ɣer tama n tririt ɣef usteqsi agejdan, nmud-d kra n turdiwin deg tezwert iɣer nessaweḍ ɣer 

tifrat-nsen seld tasleḍt tasuntit i nga i wungal Tezgertirga : 

◼ D tidet tanagalt tesɛa iswi deffir n usemres-ines i uwadem unti s tugett deg tira-ines, yes-s 

i tessezɣen aṭas n tlufa i yeqqnen ɣer tmetti : am wamek ttwalin nnif, am ucemmet n teqcict, 

am usemgired gar uqcic d teqcict, am tufɣa n teqcict deg ubrid n tmusni... azɣan n tnaggalt 

iban-d akken iwata ddeffir n teḥkayin n yiwudam i tessemres. 

◼ D tidet Tezgertirga d awadem unti agejdan iɣef zzint tigawin n wungal, seg-s i d- 

bbeɛzaqent waṭas n tlufa i teffer tmetti, yes-s i d-tessenfali ula dayen akken ur d-qqaren ara 

yemdanen deg tudert, neɣ ttwalin-t d lɛib neɣ d lɛar, terreẓ iṭabuten-nni i yurez yimi, 

tessenfalit-id d ijerriḍen n tira deg wungal-is. 

◼ Seld tasleḍt n wungal nufa-d d akken d tidet iɛewwiqen d-yetteḥbasen tameṭṭut ur tessawaḍ 

ara tirga-ines, neɣ amer ahat ad tezger akkin i tirga-ines d timetti, imi ttexmam n tmetti 

yezleg, ɣas ulama yella kra n ubeddel seg talliyin i yezrin ɣer tallit-a, maca llan kra n 

yisental d-tebder tnagalt mazal-iten d lɛib, ar tura mazal tamuɣli ɣer teqcict temgarad ɣef 

uqcic, ar tura mazal atmaten i yettadamen ṛṛay ɣef yessetma-tsen, ar tura mazal imawlan 

aqcic as ssihrun amur-is di kullec, taqcict ad truḥ ɣer yixxamen n medden... aṭas n temsal i 

d-tessekfel tnagal deg teḥkayin id-tewwi, tessaweḍ-d izen i yal tameṭṭut ur tessussum ara 

sdat n yizerfan-is. 

Tanagalt ur teqqim ara deg wudem-nni kan n zik i yettunefken i tmeṭṭut, maca tcud-d 

cwiṭ gar zik d tura, tessemres iwudam untiyen akken ad d-tessegzi aẓaya-ines deg tmetti d 

wuguren id-tettmagar, m aca iswi-ines d yiwen, d akken tameṭṭut iwulem ad tennaɣ ɣef 

yizerfan-is, ilaq ad rẓen leqyud-nni n lmiḥyaf i yellan gar urgaz d tmeṭṭut, dɣa d wagi id azref 

agejdan iɣef tbedd teẓṛi tasuntit, d ungal i aɣ-yessisehlen abrid akken ad d-nessiweḍ ayen akken 

nebɣa ad naweḍ d agemmuḍ. 

Ad naf deg wungal-a, tanagalt d tin i d-yewwin ayen yelhan deg kra n tegnatin am 

temsalt n tayri d tegmatt, d lxilaf yellan gar weqcic d teqcict , d wazal n tmeṭṭut, ihi am wakken 

nwala tamsalt n lxilaf gar weqcict d teqcict ama deg ayen yaԑnan taɣuri ama deg ayen yaԑnan 

zwaǧ neɣ tayri, taqcict ur tesԑi ara azref n lxetyar deg tudert-is, ma d aqcic netta i yettefranen 

abrid-is s timmad-is, ulac anwa ara d-yegren iman-is deg tudert-t is, ɣef waya tanagalt tekkat 

akken ad temsawi gar wergaz d tmeṭṭut, akken yesԑa wergaz azref-is deg tmetti ula tameṭṭut 

teḥwaǧ ad tesԑu azref deg tudert-is. 

Ungal Tezgertirga n Tlelli Bellal yesɛa udem asezɣan s wudem meqqren, imi ngar 

tamawt deg teḥkayin i yellan deg-s, seɛɛun-t snat n tegnatin : tagnit tamenzut tettawi-d deg-s 

tidett n wamek tettidir tmeṭṭut deg tmetti taqbaylit, tagnit tis snat tettawi-d deg-s amek iwulem 

ad tili tmeṭṭut deg tmetti taqbayli, ay-agi yettili-d s uzɣan qessiḥen, neɣ s tarrayt tusridt. 

Amek nwala ungal-agi Tezgertirga seld tasleḍt , d amennuɣ, amennuɣ-a mgal : lbaṭel, 

ddel, asemgired deg tuzzuft, yir tamuɣli ɣer teqcict yeɣran.... , d amennuɣ ɣef yizerfan i 

ikecmen deg tsuntit, akken tameṭṭut taqbaylit n wass-a ad teṭṭef yal taɣult deg tudert, akken 

daɣen ad kksen ttexmam i izelgen timetti seg tikli ɣer sdat, akken ad kksen tikti n usemgired 

gar uqcic d teqcict, deg wayen i yerzan annect-a twwi-d taggara n uwadem Tezgertirga d 

amedya, imi lxir yezmer ad yuɣal seg teqcict, rbeḥ daɣen yettas-d seg teqcict... 

Di taggara ad d-nini belli ungal-a, gar wungalen i yerẓan asalu akken ad tbeddel tmuɣli 

tanmettit, d aqejjem deg yir tikta i treṣṣa tmetti deg tarwa-s, ɣef waya iwulem ad yili ubeddel, 

akken ad tili tiẓin ɣer sdat, seg tama-nteɣ nessaweḍ nga tasleḍt tasuntit, ilmend n yiswi i nebɣa 

ad nessiweḍ, maca i wid ara d-yernun s nnig-nteɣ ad d-nini belli ungal-a yuklal ugar n tezrawin 

gar-asent tazrewt tazɣen-mettit, imi ad d-ilal seg-s unadi yelhan. 

